
I. в и с ь т  к о м и  л и т е р а т у р а  и с т о р и я ы н

Коми литературалӧн историяын висьт босьтӧ тӧдчана места. 
Ж анр  сӧвмӧмлы подувсӧ вӧлі пуктӧма 19 нэм помын — 20-ӧд нэм 
заводитчигӧн. Тайӧ кадӧ ичӧт эпическӧй жанр дінӧ шыӧдчӧны 
К. Ж аков  да М. Лебедев. Кыкнанныс гижисны рочӧн, но асланыс 
гижӧдъясас сёрнитісны коми йӧзлӧн олӧм йылысь. Сідз, К. Ж а 
ков «Ж изнь Ф алалея», «Охотник Максим», «Д арук Паш», « П а р 
ма Степан», «Агафья», «Из жизни севернӧй деревня», «Из жизни 
охотников на Вишере», «Дочь пармы» да мукӧд висьтын зілис 
серпасавны комияслысь аслыспӧлӧс оласногсӧ, налысь видзӧд
ласъяссӧ олӧм да удж  вылӧ, коми мулысь, вӧр-валысь да мортлысь 
мичсӧ. К. Ж аковлӧн  геройяс — вына, повтӧм йӧз, кодъяс став ку 
жӧмлунсӧ, мывкыдсӧ сетӧны чужан пармалы, кутӧны топыд йи
тӧдъяс вӧр-ваыскӧд да таын и аддзӧны олӧмыслысь медшӧр 
визьсӧ.

«Зарождение и становление коми сӧветскӧй литературы» кни
гаын А. Вежев гижліс, мый революция бӧрын коми висьт, кыдзи 
асшӧр жанр, заводитӧ артмыны 20-ӧд вояс помын. Но оз позь не 
казьтыштны и сійӧ, мый 1919— 1921-ӧд воясӧ Тима Вень босьтчӧ 
гижны прозаӧн. Сійӧ лӧсьӧдӧ вӧр-ва йылысь, коми крестьянинлӧн 
удж да олӧм йылысь художественнӧй очеркъяс да серпасторъяс: 
«Поводдя вежсигӧн», «Гожӧм пом», «Тулыс воӧм», «Кер кы лӧ
дӧм», «Кер пӧрӧдӧм», «Во гӧгӧр кытшовтӧм».

1918 восянь заводитӧ йӧзӧдны очеркъяс и М, Лебедев (М. Вой- 
тыров). Сійӧ гижӧ роч кывйӧн, но видлалӧ коми материал. П и 
сатель йӧзӧдіс 11 очерк, на лыдын «Возродившийся буржуй», 
«Обиженный Кузьма», «Боголюбивый Иван», «Доброе старое 
время», «Наши молитвенники», «Свет побеждает тьму» да мукӧд.

1918 восянь проза дінӧ шыӧдчӧ А. Маегов. Сылӧн петавлісны 
татшӧм очеркъяс: «Помоздин», «Еще о Помоздине», «Красная 
звездочка (Очерк о Домне Каликовой)», а сідзжӧ «По селам и 
деревиям». Гижӧдъяссӧ вӧлі сиӧма гражданскӧй кось кадлы. 1922 
воын йӧзӧдӧны медводдза очеркъяс А. Надеев (А. Чард) да Н ёб 
дінса Виттор. А 1925 восянь «Югыд туй» газет босьтчӧ йӧзӧдны 
Ж угыльлысь, А. Потаповалысь, Войвывса ӧрттьӧмлысь медводдза 
висьтъяс. Тайӧ ж ӧ  воас Тима Вень гижӧ коми муын гражданскӧй 
кось кад йылысь куим висьт («Шог асыв», «Тшыг воӧ», «Сартаса 
биӧн»). 1926-ӧд воӧ коми литератураӧ локтісны выль прозаикъ-

яс: Ичӧт Иван, Изъюр Иван, Конан ӧльӧксан , Кос Кабыр да му
кӧд, неуна сёрӧнджык — Педь Гень, Иливапыс да мукӧд. 1918— 
1929 воясӧ коми кыв вылын вӧлі йӧзӧдӧма 43 очерк да 130 висьт.

Коми литература историяын 20-ӧд вояс лоӧны аслыспӧлӧс 
тшупӧдӧн сы вӧсна, мый тайӧ кадӧ очерк да серпастор подув в ы 
лын чужис выль асшӧр жанр-висьт. Очерк заводитліс петкӧдлы
ны гражданскӧй кось, коми сиктъяслысь оласногсӧ революция 
бӧрся медводдза воясӧ. Тайӧ эз на вӧв тырвыйӧ вына жанр, коді 
эськӧ вермис олӧм видлалӧмын кыпӧдчыны кутшӧмкӧ тӧдчана 
кывкӧртӧдӧдз. Очерклӧн вермӧмъясыс петкӧдчӧны сыын, мый тайӧ 
волі аслыспӧлӧс хроника. Гижысьяс вӧчисны вывті колана удж. 
Найӧ ас водзас пуктылісны мог — нинӧм не вунӧдны г р аж д а н 
скӧй кось йылысь, быдтор йылысь висьтавны асланыс гиж ӧдъяс
ын. Очеркистъяс тӧждысисны и коми йӧзлысь аслыспӧлӧслунсӧ, 
налысь оласногсӧ видзӧм вӧсна. Очерк босьтчӧ велӧдны йӧзсӧ 
овны выль кадӧ, зільӧ гӧгӧрвоӧдны сьӧкыд политическӧй пробле
маяссӧ быдлунъя олӧм видлалӧм пыр.

Серпасторъяс лӧсьӧдліс Тима Вень, коді и сетліс ж анрлы  ним
сӧ. Но и тані эз ӧтдортчы вӧр-ва да морт олӧм петкӧдлӧмысь. 
Тима Вень сідз жӧ, кыдзи и очеркистъяс, кӧсйӧ вӧлі лӧсьӧдны 
хроника сяма произведениеяс (кыдзи вежсьӧ вӧр-ваыс во гӧгӧр 
чӧж, кутшӧмӧн петкӧдчӧ гожӧм пом, мыйӧн торъялӧны арся 
лунъясыс, кыдзи удж алӧ  вӧрын коми крестьянин да с. в.).

20-ӧд воясса висьт босьтіс очерклысь да серпасторлысь олӧм 
дінӧ интерес, ставсӧ стӧча, нинӧм вунӧдтӧг петкӧдлыны зільӧмсӧ. 
Но видлавны-донъявны олӧмсӧ, мортлысь сӧвмӧмсӧ, вӧчны олӧ
мын лоӧм вежсьӧмъяслы, выльторъяслы лӧсялана, колана кы в
кӧртӧд эз вермыны ни очерк, ни серпасторъяс. Таын висьт эз вер 
мы на вылӧ мыджсьыны. Висьт корсьӧ ассьыс туйяс, мунӧ в о 
дзӧ, оз сӧмын серпасав олӧмысь став тӧдчанаторсӧ, но и заводитӧ 
донъявны да видлавны ӧдйӧ вежсьысь олӧмсӧ, босьтчӧ вӧчны 
морт да сы гӧгӧрса олӧмын артмысь вежсьӧмъяс йылысь кы в
кӧртӧдъяс.

20-ӧд воясса висьт сӧвмӧ кык тематическӧй визьті. Н а пиысь 
ӧтиыс — гражданскӧй кось. Тайӧ темасӧ 1925 воын «Шог асыв», 
«Сартаса биӧн», да «Тшыг воӧ» висьтъясӧн восьтӧ Тима Вень. Та 
йылысь жӧ гижӧны висьтъяс Ж угы ль («Сім сьӧд кымӧр моз», 
1926), Ичӧт Иван ( « ё н  тыш», 1927), Выль П аш  («Бобыль Иван», 
1927; «Катя», 1928; «Эжва йи улӧ», 1928), Тит Паш Вань («Кык 
час мысти», 1928), Педь Гень («Шуштӧм кад», 1929) да мукӧд. 
Революция да граж данскӧй кось йылысь висьтъяслӧн вӧлі ӧткодь 
тэчасног. Быд висьт заводитчывліс ӧткодя: Гӧрд Армиялӧн отряд 
либӧ партизанъяс бӧрыньтчӧны, кольӧны еджыдъяслы сиктъяс. 
Сы бӧрса юкӧнын висьтавсис еджыдъяслӧн да кулакъяслӧн ы дж ы 
далӧм йылысь. Висьтъяс помасьлісны сідзжӧ ӧткодя: партизанъ
яс ыджыд вынӧн локтӧны да вӧтлӧны еджыдъясӧс. Татшӧм тэчас-

ногыс отсаліс том гижысьяслы тӧдчӧдны в и с ь т л ы с ь  шӧр могсӧ: 
уджалысь йӧз дор сулалысь выль власть вермӧ врагӧс. Та могысь 
жӧ висьтъясын тшӧкыдакодь паныдасьлісны натуралистическӧй 
серпасъяс (еджыдъяслӧн йӧз вылын издевайтчӧм, найӧс мучитӧм, 
л ы й л ӧ м  да с. в.). Гижысьяслӧн мӧвп серти, тайӧ чужтіс враг дінӧ 
лӧглун, кыпӧдіс вын налы паныд сувтны. Граж данскӧй кось йы
лысь висьт эз на куж тырвыйӧ петкӧдлыны мортӧс. Характер пыд
ди муніс социальнӧй тип. Сӧмын Тима Веньлӧн «Трипан Вась» 
(1929) висьт торкис тайӧ традициясӧ. Гижысь сёрнитӧдӧ геройӧс, 
сетӧ сылы кыв, тшӧктӧ Трипан Васьӧс веськыда шыӧдчыны л ы д 
дьысьысьяс дорӧ, и ми тӧдмасям Морткӧд, коді аслыспӧлӧсногӧн 
аддзӧ да  зільӧ гӧгӧрвоны гражданскӧй война кадсӧ.

20-ӧд воясса прозалысь мӧд визьсӧ артмӧдісны «важӧн да ӧні» 
тема йылысь висьтъяс. И. Сажин, И. Изъюров, А. Куликов. Г. Ф ё
доров, И. Пыстин серпасалісны коми сиктлысь олӧмсӧ револю 
цияӧдзса олӧмлы паныд сувтӧдӧмӧн, петкӧдлісны выль олӧмлысь 
медводдза петасъяссӧ. Но ассьыныс медся тӧдчана могсӧ том ги
жысьяс аддзисны сыын, медым велӧдны лыддьысьысьясӧс выль 
ногӧн овны, отсавны кыдз позьӧ ӧдйӧджык да кокниджыка пырӧд
чыны выль олӧмӧ. Гижысьяслӧн кӧсйӧм серти, висьтъяслӧн ге 
ройяс (И. Титов «Коми ань», И. Сажин «Ы дж ыд аттьӧ агроном
лы», «Четверть вина», А. Куликов «Матрӧн перйис аслыс сюсь
лун», И. Симаков «Синнас аддзыліс», С. Морозов «ӧньӧлӧн ве
лӧдчӧмыс», Д. Конюхов «Ёна и шензисны» да мукӧд) комсомолӧ 
пырӧмкӧд либӧ колхозӧ котыртчӧмкӧд ӧттшӧтш лоины нин выль 
вежӧра йӧзӧн.

30-ӧд вояс — коми висьт сӧвмӧмын выль тшупӧд. Тайӧ кадӧ 
вӧлі йӧзӧдӧма висьтъяслысь 4 чукӧр: Педь Гень «Бергӧдчис»
(1933), Изъюр Иван «Шуд» (1935), И. Пыстин «Запань» (193о), 
«Висьтъяс» (1938). Сизимдас гӧгӧр висьт петавліс «Ордым», 
«Ударник» (1931 во, февраль) да «Культура фронт» ж урн алъяс
ын, «Вӧр лэдзысь» да «Коми комсомолец» газетъясын. Комынӧд 
воясӧ, кор том коми литература заводитӧ сӧвмыны идеологическӧй 
установкаяс веськӧдлӧм улын да ӧтдортчӧ аслас пытшкӧсса з а 
конъясысь, висьтлӧн шӧр темаясӧн лоисны коллективизация да 
индустриализация, а на дінӧ содтысисны гражданскӧй кось йылысь 
да, сідз шуана, обороннӧй тема вылӧ висьтъяс.

Комынӧд воясса висьтлӧн эз вош интерес коми йӧзлӧн рево
люцияӧдзса олӧм дінӧ. Татшӧм висьтъяслӧн могыс — отсавны гӧ 
гӧрвоны коми крестьянинлысь кызьӧд нэм водзса олӧмсӧ да э р 
дӧдны революцияӧдз вайӧдысь туйяс (П. Доронин «Вотчина ю к
лӧм», «Рӧзӧренньӧ»),

Комынӧд воясса висьт эз ӧтдортчы гражданскӧй кось серпаса
лӧмысь. Комынӧд вояс помын, кор пыр ёнмӧ война пансьӧм йы
лысь мӧвп, тайӧ темалӧн тӧдчанлуныс вынсялӧ. 1938 воын 
М. М альцев йӧзӧдӧ кык висьт. «Завод вӧсна» да «Вермӧм» висьтъ-

ясын том гижысь эз куж ӧтдортчыны сійӧ тэчасн о гы с ,  кодӧс л ӧ 
сьӧдлісны прозаикъяс 20-ӧд воясӧ. М. М альцев удж алӧ  кык рӧмӧн 
да еджыдӧн серпасалӧ Гӧрд Армиялысь действиеяссӧ, а сьӧдӧн — 
казакъяслы сь да белогвардеецъяслысь тышсӧ. Висьтъясын не
ыджыд бӧрыньтчӧм бӧрын гӧрдармеечьяс кокниа вермӧны едж ы дъ
ясӧс. Гражданскӧй кось петкӧдлӧмын тӧдчанаӧн петкӧдчӧ И. Оси
повлӧн (Вокан) «Заводитчӧм» висьт. Вермас кажитчыны, мый 
аслас шӧр мӧвп сертиыс книгаас нинӧм выльыс абу, ӧд морт пыр 
корсьӧ увтыртӧмысь мездӧдчан туйяс. Но И. Вокан коми лите
ратураын медводдзаӧн босьтчӧ видлавны вывті сьӧкыдтор. Сылӧн 
мог — петкӧдлыны, кыдзи пемыд коми крестьянин заводитӧ гӧ 
гӧрвоны, кодкӧд тышкасьны, кодлы сувтны паныд, а кодӧс колӧ 
дорйыны. Герой ачыс корсьӧ олӧмӧн сувтӧдӧм юалӧмъяс вылӧ 
воча кывъяс. Висьтӧ абу пыртӧма ни ӧти виччысяна положитель
нӧй персонаж (шуам, гӧрдъяслӧн разведчик либӧ комиссар), коді 
эськӧ вермис отсавны Каръён Семӧлы аддзыны ассьыс туй. Вись
талысь оз жӧ босьтчы петкӧдлыны крестьянин вежӧрысь в е ж 
сьӧмъяссӧ (висьт заводитчигӧн ӧти морт, висьт помас мӧд персо
наж ).  Сійӧ тӧдчӧдӧ сӧмын процесслысь заводитчӧмсӧ (та йылысь 
висьталӧ и книгалӧн нимыс), но вӧчӧ тайӧс аслысногӧн. И. Вокан 
зільӧ гӧгӧрвоӧдны, м ы й  крестьянин заводитӧ сувтны выль власть 
дорыс медводз инстинктивнӧй. Герой оз на куж быд боксянь вид
лавны-донъявны ассьыс действиеяссӧ, оз вермы и вочавидзны ас 
лыс, мыйла сійӧ пияныскӧд кераліс телеграфнӧй столбъяссӧ. Морт 
вежӧрын инстинкт да  мӧвпалӧм костын йитӧдъяс йылысь босьтчӧ 
гижны И. Осипов. «Заводитчӧм» висьтын тӧдчӧ торъя морт дінӧ 
ыджыд интерес. Тайӧн сійӧ матын Тима Веньлӧн «Трипан Вась» 
висьткӧд. И кӧть социальнӧй визьыс кыкнан висьтас дзикӧдзсӧ 
эз вош, эз сійӧ веськӧдлы. Гижӧдъясын медшӧр местасӧ босьтӧ 
ловъя морт аслас мӧвпъясӧн да чувствоясӧн. Сійӧ кадӧ тайӧ вӧлі 
том литературалӧн ыджыд вермӧмӧн нин, вермис чинтыштны со
циально-психологическӧй проблематикалысь вынсӧ. Ӧд именнӧ 
сыкӧд йитчӧ 30-ӧд воясса висьтлӧн медся ыджыд юкӧныс. Педь 
Гень, Изъюр Иван, Д. Конюхов, А. Л аткина, И. Симаков, В. Е л ь 
кин да мукӧд гижысьяс зілисны серпасавны коми крестьянаӧс 
выль олӧмӧ вайӧдысь туйяс. Виеьсталысьяс сюжетсӧ лӧсьӧдлісны 
сідз, мый висьт помас шӧр геройыс заводитӧ уджавны вӧрын, 
ӧтувъя бригадаын, либӧ колхозын. Но гижысьяс эз нин кокньӧд
ны (тадзи вӧлі 20-ӧд воясӧ) геройлысь выль олӧмлань туйсӧ, а 
тӧдчӧдлісны персонажъяслӧн вочасӧн вежсьӧмын некымын тш у
пӧд. Д. Конюховлӧн, И. Худяевлӧн, И. Симаковлӧн да И. П ы с т и н 
л ӧ н  ӧ т к ы м ы н  в и с ь т ы н  («Зук Ёгор», «Водзӧ») паныдасьлӧны на 
«душевнӧй сёрни» жанрлӧн (велӧдӧм, веськыда индӧдъяс сетӧм 
да с. в.) колясъяс. Педь Геньлы, Изъюр Иванлы, П .  Доронинлы 
да Иливаиыслы («Запань», «Вермам», «Да-а-а-а») артмис веж ӧр
лысь сьӧрсьӧн-бӧрсьӧн вежсьӧмсӧ петкӧдлӧмыс.

Быд татшӧм висьтын выль олӧмын места корсьысь персонаж- 
кӧд ӧттшӧтш (Пыста Иван да Ы дж ы д Проньӧ, Шыр Иван, Габӧ 
Петыр Г. Фёдоровлӧн; Игнатьевна И. Воканлӧн; Ӧстап И. И зъю ров
лӧн, Степан Егор да Гуляй Максим И. Пыстинлӧн да мукӧд) пет
кӧдчӧ нӧшта кык тип. ӧти-кӧ, тайӧ персонаж, код веськӧдлӧм 
улын вежсьӧмыс (Сергей Ваддоров, Елена Микушева, ӧстаплӧн  
пи Митрук, Шыр Иванлӧн вок Илля, Анна Иван, обкомса весь
кӧдлысь «Рапорт» висьтын да с. в.). Сійӧс серпасалӧма кыдзи 
артмӧм нин характер, зумыд видзӧдласа, вына да повтӧм морт, 
коді пыр тӧдӧ, мый да кыдзи колӧ вӧчны, медым нуӧдны ас бӧр
сяыс майшасьысь йӧзӧс. Татшӧм персонажъяс ворсӧны текстын 
служебнӧй роль. Налӧн мог — отсавны коми крестьянинлы веж 
сьыны, аддзыны в ы л ь  олӧмлань туйсӧ. Татшӧм сяма геройяскӧд 
ми паныдасям и 30-ӧд воясса повестьясын («Сиктса асыв», «К ол
хозницаяс», «Тималӧн бригада», «Доменьлӧн мыж», «Дінъёльса 
вӧрпункт», «Трактористка Вася», «Вӧрса драма»).

Мӧд-кӧ, тайӧ пытшкӧсса враг, вӧвлӧм кулаклӧн либӧ купеч
лӧн пи, вӧвлӧм еджыд офицер. Татшӧм геройяслӧн ортсыса сер
пас, ним, сёрни ног — ставыс чужтісны лӧглун. Но комынӧд вояс 
заводитчигӧн кӧ татшӧм персонажъясыс эз на босьтны висьтъяс
ын ас выланыс шӧр сюжетнӧй визьяссӧ (Мирон, Нязган Ерем, 
Акакей, Зыньгун Г. Фёдоровлӧн; Мирон да  Кузьма И. И зъю ров
лӧн; Тяпур Епим, Санко, Пипуныров, Зурган, Зук  Ёгор И. П ы с
тинлӧн), то комынӧд вояс помлань пытшкӧсса врагкӧд тышыс 
артмӧдіс нин повествованиесӧ (И. Сельков «Ель йылын», И. М у 
равьёв «Ком ю», А. Турьев «Том патриотъяс», А. Ш ахов «М ед
воддза бӧрӧзда» да мукӧд). Татшӧм сяма образъяслӧн олан туй
ыс да помыс вӧлі ӧткодь. Висьт помын выль сӧветскӧй йӧз пыр 
эрдӧдлісны враглысь гуся уджсӧ.

30-ӧд воясса социально-психологическӧй висьт эз ёна торъяв 
бытӧвӧй висьтысь, кодлӧн могыс вӧлі петкӧдлыны коллективист- 
скӧй вежӧра мортӧс. Татшӧм п р о б л е м а т и к а  висьтын гижысьяс 
шӧр конфликтӧн бӧрйылісны производствовывса сьӧкыдлунъяс 
либӧ тырмытӧмторъяс (И. Вокан «Игнатьевна», И. Изъюров « Б а й 
кӧвӧй шаль», «Арся войын», «Шуд»). Но бесконфликтностьлӧн 
выныс ясыда тӧдчис и социально-бытӧвӧй висьтын. Геройяс кок
ниа вермылісны став нелючкияссӧ, петкӧдлісны ассьыныс пытш
кӧсса вынсӧ тышкасьны вермӧмӧдз. Социально-бытӧвӧй да соци
ально-психологическӧй висьтъясын унакодь места вӧлі сетӧма про
изводство петкӧдлӧмлы, фермаын быдлунся уджлы либӧ кер пӧ- 
рӧдӧмлы. Ӧткымын висьтъяслӧн художественнӧй пространствоын 
производстволы сиӧм юкӧнъяс босьтлісны ыджыдкодь места, а 
мукӧд дырйиыс артмӧдісны удж котыртӧм йылысь аслыспӧлӧс 
индӧдъяс. Тані висьт босьтліс очерклысь функцияяссӧ, олӧм пет
кӧдлӧмын сылысь приёмъяссӧ (шуам, И. Пыстин «Водзӧ», «Вер
мам»; Г. Фёдоров «Запань», «Рапорт», И. Сельков «Ель йылын»

да мук.). Татшӧм пасйӧдъяс позьӧ вӧчны 30-ӧд воясса крми-зы- 
рянскӧй висьт йылысь.

40—50-ӧд воясӧ вӧлі йӧзӧдӧма ӧткымын висьтъяслысь чукӧр: 
1954 воын «Коми писательяслӧн рассказъяс», 1957 воын И. И зъ ю 
ровлӧн «Кор дзоридзалӧ л ь ӧ м » ,  1960 воын И. Пунеговлӧн «Выль 
тӧдсаяс» да 1961 воын В. Юхнинлӧн «Висьтъяс да очеркъяс».

40-ӧд вояс п о м ы н -  50-ӧд вояс заводитчигӧн висьтын социаль
но-психологическӧй проблематика кыдз бы бӧрыньтчӧ, кежӧ, вош
тӧ ассьыс вынсӧ да сетӧ места психологическӧй да нравственнӧй 
проблемаяслы. Ичӧт прозалӧн кыптӧ интерес торъя морт дінӧ, 
асшӧр характер дінӧ; медшӧр места оз нин босьт кутшӧмкӧ со
циальнӧй группалӧн представитель.

50-ӧд вояс помлань сӧветскӧй морт мынтӧдчӧ л и ч н о с т ь л ӧ н  
культысь, чорыд веськӧдлӧмысь, диктатысь. Сійӧ заводитӧ овны 
сӧмын с ы л ы  лӧсялана олӧмӧн: радейтӧ, мӧвпалӧ аскиа шуда олӧм 
йылысь, аддзӧ вӧр-валысь мичлунсӧ, виччысьӧ олӧмлысь бурмӧм
сӧ, а оз нин став вынсӧ сет сӧмын быдлунъя уджлы. М орт завӧ-, 
дитӧ гӧгӧрвоны, мый чужис му вылас эз сӧмын лун и вой у д ж а 
лӧм понда. Олӧмас эм уна сэтшӧмтор, кодысь мортлы оз позь 
ӧтдортчыны. Коми висьт зілис тӧдчӧдны йӧз олӧмысь веж сьӧм ъ
яссӧ.

40—50-ӧд воясса висьт тшӧкыда шыӧдчыліс сиктса олӧм дінӧ. 
Но гижысьяс ёна паськӧдісны тайӧ темасӧ. Найӧ сёрнитісны эз 
сӧмын колхозникъяслӧн быдлунъя удж йылысь. Новеллистъяс 
петкӧдлӧны, кыдзи олӧ да удж алӧ  сиктса врач (И. Коданёв «Сьӧ
кыд туйын»), велӧдысь (И. Изъюров «Сад»), таксаторъяс 
(А. Лыюров «Водзын любовь») да сиктса мукӧд специалистъяс 
(агрономъяс, зоотехникъяс, клубын уджалысьяс).

Сёрнитны кӧ 40—50-ӧд воясса висьтъяслӧн проблематика йы
лысь, колӧ пасйыны, мый социально-бытӧвӧй висьт кындзи заво
дитӧ сӧвмыны психологическӧй да нравственно-психологическӧй 
висьт. Ш уам, кыдзи нравственнӧй проблема видлавсьӧ удж дінӧ 
отношение (В. Юхнин «Сообрание вылын»), уджын ыджыд в ер 
мӧмъяс дінӧ туйяс (И. Изъюров «В аж  другъяс»), мортлӧн ас чу
ж ан  му водзын кыв кутӧм, радейтана морт водзын кыв кутӧм, сійӧ 
пыдди пуктӧм (И. Изъюров «Концерт бӧрын», «Кор дзоридзалӧ 
льӧм», А. Лыюров «Катшасинъяс»).

40—50-ӧд воясса висьт аслысногӧн восьтіс и геройӧс. Торъя 
морт сулалӧ повествование шӧрас. Сылӧн быдлунся олӧм, удж, р а 
дейтӧм, тӧждъяс, эскӧм, майшасьӧм, шогсьӧм да радлӧм интере
суйтӧны гижысьясӧс. Но тайӧ кадся геройлӧн эм ӧти аслыспӧлӧс
лун. Сылӧн медшӧр могыс — нинӧмӧн не торъявны мукӧд йӧзысь,, 
овны да уджавны коллективын, бригадаын, колхозын. И таын т ы 
довтчӧ паныд сувтӧм: ӧтар боксяньыс, висьт петкӧдлӧ ыджыд ин
терес торъя морт дінӧ, мӧдар боксянь — ичӧт проза зільӧ стан-

дартизируйтны геройӧс, петкӧдлыны сійӧс сэтшӧмӧн, кутшӧмӧсь 
и мукӧдъяс, не тӧдчӧдны сылысь аслыспӧлӧслунсӧ. Сідзкӧ, висьт 
оз на босьтчы серпасавны тырвыйӧ свободнӧй мортӧс. П ерсонаж ъ
яслӧн вермасны лоны асшӧр думъяс, чувствояс; сійӧ корсьӧ олӧм 
лысь ассьыс туйсӧ, но век жӧ висьт помын заводитӧ гӧгӧрвоны, 
мый сӧмын коллективын, ӧтувъя уджын сылӧн шудыс.

40— 50-ӧд воясса висьт тӧдмӧдӧ миянӧс чувство да обществен
нӧй долг костын пытшкӧсса тыш нуӧдысь геройкӧд. Обществен
нӧй, коллективисткӧй выныс пыр вермӧ. Татшӧмӧн петкӧдчӧны 
миянлы Агния Ивановна да Валентина Сергеевна (И. Коданёв 
«Агния Ивановна» да «Сьӧкыд туйын»), Василий Худяев (И. И зъ ю 
ров «Концерт бӧрын»).

Война бӧрся коми висьт пыртіс литератураӧ сэтшӧм геройӧс, 
коді недыр кежлӧ воштылӧ олӧмлысь шӧр визьсӧ, кежӧ бокӧ. Тайӧ 
Афанасий Конев (А. М акаров «Выль нянь»), Алексей Кочанов 
(В. Ширяев «Турын пуктігӧн»), Костя Доронин (И. Изъюров 
«Ы тва дырйи»), Иван Матвеев (П. Пунегов «Рейсын»), Висьт по
мас татшӧм герой гӧгӧрвоӧ ставсӧ да бӧр сувтӧ бур уджалысьяс 
радӧ.

40—50-ӧд воясса висьтын (и тайӧ традицияыс мунӧ 20—30-ӧд 
воясса прозасянь) эмӧсь и персонажъяс, кодъяс отсалӧны «вош
лӧм мортлы» аддзыны веськыд туй. Тайӧ Вера (И. Изъюровлӧн 
«Ы тва дырйи»), Варя (А. М акаров «Выль нянь»), Нина да С те
пан (В. Ширяев «Турун пуктігӧн»), Виктор Ветошкин (П. П уне
гов «Рейсын») да с. в.

Война бӧрся ичӧт коми прозаын ыдж ыд места босьтӧ кык морт 
костын радейтчӧм: А. Лыюров «Катшасинъяс», «Водзын любовь», 
И. Изъюров «Ытва дырйи», В. Ширяев «Бергӧдчис», П. Пунегов 
«Выль тӧдсаяс». Висьт заводитчигӧн гижысьяс корсюрӧ петкӧд
лісны геройяслысь ӧта-мӧдыскӧд ладмытӧмсӧ, но помас найӧ пыр 
воӧны ӧти кывйӧ (В. Ш иряев «Турун пуктігӧн», «Лыжникъяс»,
A. М акаров «Выль нянь» да мук.).

Висьтъяслӧн авторъяс радпырысь сьӧктӧдлісны геройяслысь 
олӧмсӧ, но персонажъяс тайӧ сьӧкыд лунъяссӧ пыр вермисны. 
Тайӧ И. Коданёвлӧн «Агния Ивановна» да «Сьӧкыд туйын»,
B. Ш иряевлӧн «Лыжникъяс» да мукӧд висьтъяс.

40—50-ӧд воясса висьтъясын гижысьяс конфликтъяссӧ бырӧд
лісны кокниа. Сиктса олӧмсӧ тшӧкыда петкӧдлісны шыльӧдӧмӧн, 
мичмӧдӧмӧн. Ӧнія кадся шуда олӧмлы пыр паныд сувтӧдлісны р е 
волюцияӧдзса сир курыд олӧмсӧ. Та могысь висьтъясӧ пыртлісны 
пӧрысьджык арлыда персонажӧс, коді и казьтывліс важ ся о л ас 
ногсӧ. П. Пунеговлӧн «Шурик» висьтын тайӧ пӧрысь кузнец 
ӧ л ьӧ ш  дед, В. Ш иряевлӧн «Бергӧдчис» висьтын Сергей дед,
А. М акаровлӧн «Выль нянь» гижӧдын Ӧндрей дед.

40—50-ӧд воясса коми висьт — тайӧ коми проза сӧвмӧмын

воськов водзӧ. И висьтлӧн медся тӧдчана вермӧмӧн лоӧ торъя 
морт да олӧм костын артмысь йитӧдъяс уна боксянь донъялӧм- 
серпасалӧм.

60-80-ӧд вояс заводитчигӧн комп висьт морт да олӧм петкӧдлӧ
мын вӧчӧ нӧшта ӧти воськов водзӧ. Тайӧ кадӧ ичӧт прозаын тӧд
чӧмӧн кыптӧ да вынсялӧ интерес збыль вӧвлӧм факт дінӧ, олӧ
мысь босьтӧм лоӧмтор дінӧ. Г. Юшков, И. Торопов, В. Безноси
ков, П. Шахов, 10. Васютов висьт?,ясас мыджсьӧны олӧмысь весь
кыда пыртӧм вӧвлӧмтор вылӧ либӧ шыӧдчӧны асланыс олан туй 
дінӧ, подулалӧны сюжетсӧ гижысьлӧн олан туйӧн. Висьтъяслӧн 
тематикаыс озырмӧ: производство, вӧр-ва да морт, йӧзкостса йи
тӧдъяс, морт да война. Висьт тшӧтш босьтчӧ лыддьысьысьясӧс 
тӧдмӧдны аслыспӧлӧс геройкӧд. Тшӧкыдджыка татшӧм геройнас 
лоӧ сьӧкыд судьбаа морт, кодлӧн характерыс эз веськыда, эз кок
ниа сӧвмы. Олӧмыс татшӧм персонажсӧ велӧдӧма мыджсьыны 
аслас тӧдӧмлунъяс вылӧ, олӧмлӧн опыт вылӧ, не надейтчыны код
лӧнкӧ отсӧг вылӧ. Геройлӧн действиеясас, поступокъясас вермас 
петкӧдчыны виччысьтӧмтор, коді мукӧд дырйи вермӧ шензьӧдны 
(Ӧксинь тьӧт, М ы ж а Наста, мыйкӧ мында и Конӧ Семӧ да мук.).

60— 80-ӧд воясса висьт лӧсьӧдысьяс водзӧ нуӧдӧны 40—50-ӧд 
воясӧ подув пуктӧм визьсӧ. Гижысьяс тӧдмӧдӧны миянӧс торъя 
морткӧд. Сійӧ сулалӧ произведение шӧрас. Прозаикъяс видлалӧ
ны сылысь олан туйсӧ, характерлысь сӧвмӧмсӧ, пытшкӧсса мирсӧ. 
Но эм и выльтор. Коми висьт заводитӧ вешйыны характерность 
дінӧ. Висьталысьлӧн рольыс тӧдчӧмӧн кутӧ чинны. Герой ачыс 
босьтчӧ «сёрнитны» произведениеын. И тайӧ абу сӧмын веськыд 
сёрни, диалогын участвуйтӧм. Висьтъясын асьныс геройяс уна 
казьтылӧны, ас кежаныс мӧвпалӧны. Тайӧ тшӧктіс пыртны висьтъ- 
ясӧ пытшкӧсса монологъяс, асланыс олӧм йылысь геройяслысь 
висьтъяс либӧ кутшӧмкӧ лоӧмтор йылысь юӧртӧм. Висьталысь 
сетӧ позянлун геройяслы аслыныс донъявны йӧзсӧ, кадсӧ, а оз нин 
ачыс веськӧдлы произведениеын, оз нин кӧсйы став лоӧмторъяс
сӧ донъявны герой пыдди (тадзи вӧлі 40—50-ӧд воясӧ). 60—80-ӧд 
воясса висьтлӧн геройлы эм мый йылысь сёрнитны лыддьысьысь
кӧд, кывзыськӧд. Ӧткымынысь сійӧ оз сӧмын висьтав, но и велӧдӧ 
овны. Д а  вӧчӧ тайӧс оз веськыда тшӧктӧмӧн, а аслас олӧм опыт 
пырыс. 60—80-ӧд вояс заводитчигӧн татшӧмӧн петкӧдчӧны соци
ально-психологическӧй (Г. Юшков «Конӧ Семӧ», «М ыжа Наста», 
«Тӧлысь карын», «Медся сьӧкыд витӧд во», «ӧш инь водзын бу
рӧвӧй», Ю. Васютов «П арм а Егор», ГІ. Ш ахов «Ӧксинь тьӧт»,
А. Ульянов «Куим вок, куим тополь») да лирико-психологическӧй 
(И. Торопов «Проса рок», «Воклы дозмӧр», «Кӧні тэ кар?», «Тэ
рыб кок», «Кодзувкоткар», Н. Куратова «Батьяс йылысь висьт» 
да мук.) висьтъяс. Тайӧ ж ӧ  кадӧ кутӧ тӧдчыны ӧткымын гижысь
яслӧн (Г. Юшков, П. Ш ахов) нравственнӧй проблематика дінӧ 
интерес.

М едбӧръя б—7 вося ичӧт проза видлалігӧн быть колӧ пасйы
ны тематическӧй диапазонлысь паськалӧмсӧ. Странаын заводит
чысь вежсьӧмъяс восьтісны, сідз шусяна, «пӧдса темаяс» да се
тісны позянлун пыдісянь, уна боксянь видзӧдлыны миян государ
стволӧн сӧвман туйяс вылӧ. Коми проза босьтчӧ видлавны, зільӧ 
ёнджыка тӧдчӧдны революция бӧрся медводдза вояс (Г. Юшков, 
И. Торопов), коллективизация кад  да 30-ӧд вояс помся репрессия
яс (Г. Юшков, А. Дёмин, А. Попов), война да война бӧрся олӧм 
(Г. Юшков, Т. Шуктомов, А. Ульянов). Коми прозаын тӧдчана 
места сетӧма и ӧнія кадлы, но прозаикъяс тшӧкыда талунъясӧ 
босьтчӧны гӧгӧрвоӧдны важӧн нин вӧвлӧмторъяс пыр отсӧгӧн 
(Г. Юшков «Роч зять», «Часовня», «Морт дон», «Лов пыкӧс»;
А. Ульянов «Курыд пув», «Куим вок, куим тополь» да мук.). То
талитарнӧй государствоӧн мортӧс увтыртӧм йылысь сёрнисӧ кы 
пӧдӧны Г. Юшков «Му выв олысь», «Лов пыкӧс», Г. Шуктомов 
«Лыян пас» да «Выль начальник», А. Попов «Нимлун бӧрын» 
висьтъясын. Власовецъяс вылӧ аслыспӧлӧс видзӧдласъяс петкӧд
чӧны Г. Юшковлӧн «Морт дон» да А. Ульяновлӧн «Курыд пув» 
висьтъясын. 20—40-ӧд воясса сӧветскӧй мортлысь психологиясӧ 
зільӧ выль ногӧн тӧдчӧдны А. Дёмин «Медводдза лун», «Йӧрдан 
дорын» да «Мужикъяс», Г. Шуктомов «Картупеля котлетъяс» 
висьтъясын. Талунъя «мортлысь дон» видлалӧны Г. Юшков (« К ар 
са», «Шыӧдчӧм», «Часовня», «Роч зять»), А. Ульянов (« ӧ тка  
пиян», «Сьӧд ар»), Г. Шуктомов («Авария», «Ш абаш ка»),  А. П о 
пов («Зэра лунъяс») да мукӧд гижысьяс.

ӧ н ія  кадся висьт шыӧдчӧ нравственно-психологическӧй да 
нравственно-философскӧй проблематика дінӧ, коді корӧ выль но
гӧн петкӧдлыны мортӧс да сылысь олӧмсӧ, пыдісянь видлавны ло
ӧмторъяссӧ да пырӧдчыны персонажлӧн вежӧрӧ, тӧд вылын кутны 
морт Сознаниеысь став вежсьӧмъяссӧ. Мӧдар боксянь — ӧнія кадся 
ичӧт прозаын заводитӧны тӧдчыны структура боксянь артмысь 
выльторъяс. Новеллистъяс тшӧкыда шыӧдчӧны, сідз шуана, вось
са финалъяс дінӧ. И тайӧ гӧгӧрвоана: нравственнӧй проблемаяс
видлалігӧн ӧткымынысь овлӧ сьӧкыд аддзыны сӧмын ӧти, л ӧ ся л а 
на да колана петан туй либӧ донъялӧм. Нравственнӧй проблем а
я с ӧ н  вермас лоны некымын решение. Тайӧ артмӧдӧ и геройяс
лысь аслыспӧлӧс типология. Висьтын петкӧдлӧма пӧрысь мортӧс, 
коді оз вермы аддзыны талунъя олӧмын ассьыс места. Тайӧ 
Г. Юшковлӧн геройяс: Густя «Карса» висьтысь, Андрей Л ап и ков
лӧн мамыс «Морт дон» да Варӧ Васька «Часовня» висьтъясысь. 
Тайӧ и Пошта Н адьӧ А. Ульяновлӧн «Ӧтка пиян» висьтысь. Т а 
тшӧм геройяс тӧждысьӧны, майшасьӧны, кӧсйӧны гӧгӧрвоны ась
нысӧ да  ӧнія олӧмлысь медшӧр визьсӧ. Н айӧ мыйкӧ мында тӧдса
ӧсь нин лыддьысьысьлы, коді эз на вунӧд Конӧ Семӧӧс, М ыжа 
Настаӧс, Ӧксинь тьӧтӧс, кодкӧд миянӧс гижысьясӧс тӧдмӧдлісны 
70-ӧд вояс. Но талунъя гижысьяслӧн ёна нин чиніс надея пӧрысь

мортӧн видзӧм тӧдӧмлунъяс, нравственность, этическӧй законъяс 
отсӧгӧн бурмӧдны йӧзсӧ да олӧмсӧ.

Ичӧт проза шыӧдчӧ и татшӧм герой дінӧ, кодлӧн олӧм вылӧ 
видзӧдласъяс артмисны «застойнӧй» кадӧ да кор ыджыдаліс кык 
пӧвста мораль. Татшӧм морт тӧждысьӧ да шогсьӧ сӧмын ас вӧс
наыс, аслас бур олӧм пондаыс. Тайӧ А. Ульяновлӧн Ӧлексей да 
Пошта Надьӧлӧн Иван пиыс, А. Поповлӧн Анатолий Нечаев (« П а
кӧсть») да Зинаида Васильевна («Письмӧ»), Г. Юшковлӧн « К ар 
са» висьтын Густялӧн пиыс да пӧчӧн шуысьыс, Г. Шуктомовлӧн 
Дегтярев, Лоскутов, Синецерковский («Авария») да Пархачев, 
Братенков («Ш абаш ка»).

Ӧнія висьт петкӧдлӧ миянлы и мортӧс, кодӧс талунъя олӧмыс 
босьтӧ к ы т ш ӧ , морт оз аддзы петан туйсӧ да пышйӧ олӧмысь. 
Тайӧ Петырлӧн образ А. Ульяновлӧн «Сьӧд ар» висьтысь.

Ыовеллистъяс босьтчӧны петкӧдлыны мортӧс, кодлӧн олӧмас 
вӧлі кутшӧмкӧ шыбӧлитӧм да коді оз сет мортыслы овны мыжсӧ 
вунӧдӧмӧн, сыысь мынтӧдчыны. Тайӧ Варсон Иван («Лов пыкӧд»), 
Варӧ Васька («Часовня»), Доронин («Му выв олысь») Г. Ю шков
лӧн висьтъясысь.

Коми-зырянскӧй висьт сӧвмис дыр кад чӧж, аслысногӧн. С ы 
лысь артмӧмсӧ, сӧвмӧмсӧ да вынсялӧмсӧ абу на тырвыйӧ, быд 
боксянь видлалӧма. Абу на гижӧма коми висьтлӧн история (Миян 
обзор оз ж ӧ  вермы шымыртны став тшупӧдъяссӧ). Таын крити
калӧн могыс, коді чукӧртіс нин кутшӧмсюрӧ материал тайӧ уджсӧ 
заводитӧм могысь. Подувсӧ артмӧдӧны А. Вежевлӧн 20-ӧд воясса 
коми висьт йылысь пасйӧдъяс, А. Микушевлӧн 40—50-ӧд воясса 
да ӧнія кадся висьт йылысь уджъяс, Г. Беляевлӧн, В. Дёминлӧн 
да Г. Лисовскаялӧн 60— 80-ӧд воясса ичӧт проза йылысь статья
яс, Н. Буриловалӧн 30-ӧд вояс помся да 60—90-ӧд воясса висьтъ
яс йылысь гижӧдъяс !. Коми висьт ыджыд ӧдъясӧн сӧвмӧ водзӧ, 
вынсялӧ. Сійӧ зільӧ пӧртны олӧмӧ ассьыс медся тӧдчана могсӧ: 
петкӧдлыны коми национальнӧй характерлысь олӧм вежсьӧмыд - 
кӧд ӧттшӧтш сьӧрсьӧн-бӧрсьӧн сӧвмӧмсӧ.

ӧ н і  стӧчмӧдам висьт ж анрлы сь аслыспӧлӧслунсӧ.
Висьт — тайӧ прозаӧн гижӧм ичӧт объёма произведение. Л и 

тературнӧй висьтлысь подувсӧ колӧ корсьны йӧзкостса поэзия
ысь. Миф, легенда, притча, мойд отсалісны артмыны висьтлы. Т а 
лунъя литературоведение лыддьӧ: висьтӧн лоӧ эпическӧй гижӧд,
коді босьтчӧ петкӧдлыны герой олӧмысь ӧти лоӧмтор. Татшӧм 
видзӧдласкӧд ми паныдасям Г. Абрамовичлӧн, Г. Поспеловлӧн, 
Л. Тимофеевлӧн кни гаясы н 2. Аслыснога донъялӧ ичӧт эпическӧй 
ж анр  Н. Утехин 3. Сійӧ пасйӧ, мый олӧмсӧ да мортсӧ висьт вермӧг 
восьтны тадзи: видлалӧ, петкӧдлӧ кыдз бы ӧти боксянь, кутшӧм
кӧ ӧти проблема пыр. Та дінӧ литературовед нӧшта содтӧ. Висьт 
вермас шыӧдчыны и ыджыд кад коласт дінӧ, серпасавны морт
лысь олан туйсӧ либӧ босьтны олӧмысь ӧти неыджыд юкӧн, но

петкӧдлантор вылас гижысь кутас видзӧдны сӧмын ӧти боксянь, 
сійӧ проблема пырыс, кодӧс колӧ гӧгӧрвоӧдны лыддьысьысьяслы. 
Висьт вермас петкӧдлыны олӧмлысь, морт характерлысь веж сьӧм
сӧ, но вӧчны тайӧс аслысногӧн: стӧчмӧдас-эрдӧдас вежсьӧм-сӧвмӧм
сӧ. Но ичӧт объём вӧснаыс оз серпасав вежсьӧмлысь сьӧрсьӧн- 
бӧрсьӧн мунӧмсӧ, кыдзи тайӧс вермасны вӧчны повесть да роман. 
Висьтлӧн шӧр могыс — гӧгӧрвоӧдны, восьтыны кутшӧмкӧ ӧти 
проблема, мӧвп. Сідзкӧ, произведение помас лоӧ виччысянаӧн 
кывкӧртӧд. Тадзи позьӧ гӧгӧрвоны Н. Утехинлысь видзӧдласъяс
сӧ. Сы ногӧн жӧ висьт йылысь мӧвпалӧ и Н. Гуляев. Исследова
тель лыддьӧ, мый висьтлы быть лӧсялана признакъясӧн лоӧны: 
1) висьт подулӧ пуктӧма ӧти лоӧмтор; 2) висьт босьтчӧ видлавны 
сӧмын ӧти проблема 4.

Тадзи жӧ висьт йылысь гижліс Б. Томашевский, коді тӧдчӧд
ліс: висьт — тайӧ прӧстӧй сюжетнӧй тэчаса эпическӧй произве
дение 5.

Висьт вылӧ аслысногӧн видзӧдӧ А. Лужановский. Сійӧ пасйӧ, 
мый висьт — тайӧ ӧти конфликтнӧй ситуацияа эпическӧй произве
дение. Татшӧм мӧвпъясыс матынӧсь и А, Хайловлы. И сследова
тель лыддьӧ: висьт пырджык босьтчӧ видлавны «кризиснӧй, пере
ломнӧй ситуация»; висьт тӧдмӧдӧ миянӧс геройкӧд сійӧ здукас, 
кор сы водзын сулалӧ проблема, мый жӧ вӧчны, кутшӧм туй бӧр
йыны 6 .

Гижысь С. Антонов тӧдчӧдӧ, мый висьт торъялӧ пьесаысь, по
вестьысь да романысь да торъялӧмыс петкӧдчӧ сыын, мый ичӧт 
эпическӧй ж анрлы  тырмӧмӧн шыӧдчыны ӧти лоӧмтор дінӧ, кӧні 
типическӧя, характернӧя воссяс персонаж 8.

А. Хайлов да С. Антонов лыддьӧны, мый висьт кыдзи асшӧр 
жанр серпасалӧ, видлалӧ ӧти конфликтнӧй ситуация, петкӧдлӧ 
олӧмысь сэтшӧм кадколаст, кор геройлы колӧ бӧрйыны, кыдзи 
овны либӧ мый вӧчны.

Кывкӧртӧд пыдди позьӧ пасйыны: быд висьтын быть ко л ан а
торйӧн лоӧ конфликтнӧй ситуация, а факультативнӧйӧн — герой
лӧн действие. Но ичӧт прозалӧн аслыспӧлӧслуныс воссьӧ сыын, 
мый висьтлы лӧсялӧ ӧти сюжетнӧй конфликтнӧй ситуация. Вот 
татшӧмӧн петкӧдчӧ новеллистнкалӧн теория талунъя лун кежлӧ.

Висьтлысь жанрӧвӧй аслыспӧлӧслунсӧ гӧгӧрвоӧдӧм бӧрын 
позьӧ шыӧдчыны художественнӧй практика дінӧ да заводитны 
донъявны произведениеяс. Ио таӧдз — тӧдчӧдам визьяс, кодъяс 
серти позьӧ видлавны висьтсӧ.

Заводитны колӧ произведениелысь жанрсӧ тӧдчӧдӧмсянь (либӧ, 
мый сетӧ миянлы позянлун лыддьыны сійӧс висьтӧн). Водзӧ у д ж 
ыс должен пансьыны висьтлысь темасӧ гӧгӧрвоӧдӧмсянь. Колӧ 
тӧдчӧдны, мый йылысь мунӧ сёрниыс книгаын, мы й  петкӧдлӧ м и
янлы гижысь. Сы бӧрын позьӧ стӧчмӧдны висьтлысь шӧр мӧвпсӧ 
(идеясӧ), кодлы быть колӧ артмӧдны гижысьлысь помалӧм мӧвп.

Тайӧ отсалас аддзыны, кутшӧм проблемаяс дінӧ шыӧдчӧ висьт 
лӧсьӧдысь (социальнӧй, психологическӧй, бытӧвӧй, нравственнӧй, 
философскӧй да с. в.). Проблематика сетас позянлун восьтны шӧр 
сюжетнӧй визьяс да конфликт, паныд сувтӧм (конфликтнӧй си
туация), коді вермас лоны ортсыса (артмӧ геройлӧн обстоятель
ствояскӧд тышысь) да пытшкӧсса (шуам, герой вежӧрын артмӧм). 
Конфликт отсалас торйӧдны шӧр геройяссӧ второстепеннӧйясысь 
да панны сёрни налӧн характеръяс йылысь, тӧдчӧдны текстын 
примеръяс вылӧ мыджсьӧмӧн, характеръяслысь чертаяссӧ. Но оз 
ков лыддьӧдлыны персонажъяслысь действиеяссӧ, поступокъяссӧ, 
ӧд найӧ пырджык артмӧдӧны сӧмын фон, код отсӧгӧн гижысь 
зільӧ эрдӧдны герой характерлысь сылы колана чертаяс. Сэсся 
позьӧ вуджны висьтлысь художественнӧй аслыспӧлӧслун ви д л а
лӧм дінӧ. Заводитам сійӧс тэчасногсянь. Тӧд вылын колӧ кутны, 
мый произведениелӧн тэчасыс паськыдджык сюжетысь. Тэчаслӧн 
юкӧнъясӧн лоӧны: ним (заголовок) эпиграф, текстсӧ главаяс вы 
лӧ юклӧм, налӧн нимъяс, пролог, эпилог, сюжетысь бӧрыньтчӧмъ- 
яс либӧ бокӧ кежӧмъяс. Найӧ артмӧдӧны, сідз шусяна, внесюжет- 
нӧй элементъяс, кодъясӧс видлалігӧн колӧ петкӧдлыны, кыдзи 
найӧ отсалӧны идеясӧ восьтӧмлы). Сюжетсӧ, кыдзи тэчаслысь 
юкӧн, позьӧ видлавны тадзи: медводз тӧдчӧдны действиелысь з а 
водитчӧмсӧ, пансьӧмсӧ (завязка) ,  сылысь сӧвмӧмсӧ, в ы н ся л ӧ м а ,  
ёнмӧмсӧ (тані отсалас конфликт) да кульминацияӧдз быдмӧмсӧ, 
сэсся помасьӧмсӧ. Сюжетлысь тэчассӧ позьӧ видлавны и персо- 
нажнӧй система пыр либӧ изображениелӧн формаяс пыр (вись
талӧм, серпасалӧм, мӧвпалӧм да на костын йитӧдъяс.

Висьтлӧн художественнӧй аслыспӧлӧслун йылысь сёрнитігӧн 
быть колӧ видлавны и сійӧ приёмъяссӧ да средствояссӧ, кодъяс 
дінӧ шыӧдчӧ гижысь шӧр мӧвпсӧ ясыда восьтӧм могысь. Шуам, 
персонажъяс серпасалігӧн висьталысь вермас ачыс веськыда, ас 
кывйӧн донъявны геройсӧ, восьтны характерсӧ кутшӧмкӧ дейст
виеяс либӧ поступокъяс пыр, сылӧн ним пырыс либӧ ортсыса опи
сание (портрет) отсӧгӧн. Сійӧ вермас тшӧктыны персонажыслы 
донъявны мукӧд геройяссӧ. Но висьталысьлӧн эм позянлун ӧт
дортчыны, дзебсьыны, кывсӧ сетны геройлы (веськыд сёрни, пытш
кӧсса монолог) либӧ висьталӧмсӧ нуӧдны сыкӧд ӧтлаын (несобст- 
венно-веськыд сёрни, серпасалӧм сёрни). Геройяслысь х ар а к 
теръяссӧ гӧгӧрвоӧдігӧн висьталысь текстас вермас пыртны мусеръ
яс (найӧ тшӧкыда артмӧдӧны фонсӧ). М усеръяс отсалӧны восьтны 
геройлысь пытшкӧсса мирсӧ, тӧждъяссӧ либӧ радлӧмсӧ (психоло
гическӧй параллелизмлӧн приём). Персонажӧс петкӧдлӧмын тӧд
чана места босьтӧ сылысь оланінсӧ серпасалӧмыс (интерьерыс, 
кӧні мунӧ действиеыс). Персонажсӧ гӧгӧрвоӧдны отсалӧны и ху 
дожественнӧй детальяс, кодъяс стӧчмӧдӧны кутшӧмкӧ боксянь 
геройлысь характерсӧ.

Висьтлысь поэтика видлалігӧн быть колӧ шыӧдчыны и повест-

еование проблема дінӧ. Пример вылӧ: быд эпическӧй текстысь 
позьӧ торйӧдны художественнӧй сёрнилысь ӧткымын тип. Тайӧ 
висьталӧм (повествование) сы йылысь, мый вӧлі, мый лоис, д ей 
ствиелӧн сӧвмӧм да с. в. Мӧд тип — тайӧ серпасалӧм (описание), 
коді шымыртӧ вӧр-валысь серпасъяс (статичнӧй да динамичнӧй), 
мортлысь ортсыса описание (живописнӧй, статичнӧй, рассеяннӧй, 
экспрессивнӧй портретлӧн видъяс), интерьер да мук. Повествова- 
ниелӧн коймӧд типӧн лоӧ мӧвпалӧм (рассуждение). Сы отсӧгӧн 
гижысь гӧгӧрвоӧдӧ висьталантор йывсьыс ассьыс видзӧдласъяссӧ. 
Мӧвпалӧм быть колӧ торйӧдны лирическӧй бокӧ кежӧмъясысь. 
Произведениеын мӧвпалӧм тӧдчӧдӧ, восьтӧ гижысьлысь видзӧд
лассӧ; тані автор вермас веськыда шыӧдчыны лыддьысьысь'дорӧ. 
Висьтлысь кывсӧ видлалігӧн позьӧ видзӧдлыны сы вылӧ, кыдзи 
сёрнитӧны геройяс да висьталысь. Сёрниыс кутас ёнакодь то р ъ 
явны и лексика боксяньыс, и сёрникузяяс тэчӧмнад и эмоциональ
но-экспрессивнӧй содержаниенас.

Висьтъяс донъявны босьтчигӧн оз позь вунӧдны сы йылысь, 
мый художественнӧй произведение, ӧти-кӧ,— тайӧ гижысьӧн в ӧ 
чӧмтор, мӧд-кӧ,— тайӧ асшӧр система, кӧні оз вермыны лоны ни 
оти виччысьтӧм, гӧгӧрвоӧдны позьтӧм юкӧн либӧ пас; ставыс 
«уджалӧ» гижысьлысь шӧр мӧвпсӧ восьтӧм вылӧ.

Висьт видлалігӧн абу быть стӧча кутчысьны анализлӧн схе
маӧ, код йылысь ми сёрнитам. Произведениелӧн художественнӧй 
материалыс ачыс отсалас исследовательлы, петкӧдлас, мый да 
кутшӧм проблема дінӧ позьӧ шыӧдчыны (шуам, ӧти висьтын сувт
лыны конфликт видлалӧм вылӧ, мӧдын — донъявны персонажъяс, 
коймӧдын — сюжет да тэчасног да с, в,), медым быд боксянь 
восьтны да помӧдз гӧгӧрвоӧдны гижысьлысь мӧвпсӧ книгасӧ л ӧ 
сьӧдігас.

II. 20—30-ӧд ВОЯССА КОМИ ВИСЬТ 

Н. Попов. «Сім сьӧд кымӧр моз»

Николай Павлович Попов (Жугыль) «Сім сьӧд кымӧр м.оз» 
висьт медводдзаысь йӧзӧдӧ 1926 вося «Ӧрдым» журналлӧн мӧдӧд 
номерын. Книгаыс сиӧма Коми муын гражданскӧй кось кадлы. 
Паныд сувтӧдӧма кык вын: еджыдъяс да гӧрдъяс. Ы дж ы далӧ ан 
тагонистическӧй конфликт. Сюжетыс тэчсьӧ белӧйяслӧн 1918 во
ын Усть-Сысольскӧ волӧм йылысь висьтысь. Ж угы ль л ӧ с ь ӧ д ӧ  г и 
ж ӧ д с ӧ  виччысяна ногӧн: заводитӧ гӧрдъясӧн карсӧ кольӧм йы
лысь юӧрӧн да белӧйяслӧн л о к т ӧ м ӧ н , а помалӧ еджыдъясӧс вӧт
лӧмӧн.

Кутшӧм тӧдчанлуныс тайӧ висьтыслӧн ӧнія кадӧ? Кутшӧм места 
сійӧ босьтӧ коми литература историяын? Кыдзи донъявны гиж ӧд
сӧ?

Ӧнія кадӧ Октябрьскӧй революция вылӧ видзӧдласъяс заводи
тӧны вежсьыны. Д емократиялӧн вынсялӧмыс сетіс позянлун восьт
ны уна выльтор социалистическӧй государство сӧвмӧмын. Но тайӧ 
процессъясыс эз вежны историясӧ, а сӧмын содтісны ф актъяс да 
тшӧктісны Коми муын 20-ӧд воясӧ мунысь лоӧмторъяссӧ донъяв
ны пыдісяньджык.

Ӧнія кадся коми литератураын выльысь кыптіс интерес рево
люция бӧрся олӧм дінӧ. Гижысьяс зільӧны восьтыны сійӧ сьӧкыд 
кадлысь пытшкӧсса противоречиеяссӧ, эрдӧдны найӧс. Пример 
пыдди позьӧ вайӧдны Г. Юшковлысь «Чугра» да «Рӧдвуж пас»1 
романъяс, И. Тороповлысь «Гымӧбтіс керка шӧрын» повесть. Кни
гаяссӧ лӧсьӧдысьяс видзӧдлісны 20-ӧд воясса олӧм вылӧ талунъя 
лунсянь. Но ми огӧ вермӧй шыбитны коми литература историяысь 
(а тайӧ миян народлӧн история, кодӧс гижны выльысь ӧдвакӧ 
удайтчас) произведениеяс, кодъясӧс вӧлі гижӧма 20—30-ӧд воясӧ. 
Татшӧм гижӧдъяс коми литература сӧвмӧмын артмӧдӧны аслыс
пӧлӧс тшупӧд. Налӧн доныс воысь воӧ кутас содны сы вӧсна, мый 
тайӧ книгаяссӧ лӧсьӧдісны йӧз, кодъяс участвуйтісны революция
ын, гражданскӧй тышын. Найӧ аддзылісны да  тӧдлісны сэтшӧм 
торъяс, кодӧс ӧнія лыддьысьысь ӧдвакӧ вермас реставрируйтны 
да гӧгӧрвоны. Дерт, оз позь вунӧдны и сы йылысь, мый 20—30-ӧд

воясӧ лӧсьӧдӧм книгаясын веськӧдліс социальнӧй проблематика. 
Сійӧ ёна векньӧдіс гижысьлысь видзӧдлас морт да олӧм вылӧ. 
Но тайӧ оз сет миянлы позянлун шыбитны произведениеяссӧ н а 
циональнӧй историко-литературнӧй процессысь. Н акӧд тӧдмаси
гӧн ми, йти-кӧ, бурдж ыка вермам гӧгӧрвоны сійӧ кадся лоӧмторъ
яссӧ да йӧзсӧ, пырӧдчыны налӧн мӧвпъясӧ, вежӧрӧ (такӧд ӧ т 
тшӧтш ми кутам тӧд вылын, мый официальнӧй, общегосударствен- 
нӧй сознаниеыс вӧлі и гижысьяслӧн сознаниеӧн) да, мӧд-кӧ, миян
лы позяс стӧчмӧдны книгаяслысь места коми литература история
ын, налысь тӧдчанлунсӧ. Н. Поповлӧн, В. Савинлӧн, Г. Фёдоров
лӧн, И. Пыстинлӧн, И. Сажинлӧн, И. Изъюровлӧн 20—30-ӧд вояс
са гижӧдъяс к о л я с н ы  коми литератураын кыдзи асшӧр историко- 
литературнӧй факт, кодӧс быть колӧ тӧдны да видлавны, кӧсъям 
кӧ ми тӧдны комияслысь культура да национальнӧй вежӧрлӧн 
сӧвман туйяс.

Н. Попов (Ж угыль) «Сім сьӧд кымӧр моз» висьтын петкӧдлӧ 
миянлы Усть-Сысольск кар 1918 вося тӧлын. Висьталысь сувтӧ
дӧ ас водзас мог: тӧдмӧдны лыддьысьысьясӧс сійӧ лоӧмторъясӧн, 
кодъяс вӧліны кык вежӧн чӧж еджыдъяслӧн карын ыджыдалігӧн. 
Тайӧ абу тырвыйӧ документальнӧй висьт. Книгаын действуйтӧны 
гижысьӧн лӧсьӧдӧм персонажъяс, Степан Латкин кындзи, да и 
сійӧ сӧмын казьтывсьӧ, сюжет сӧвмӧмын оз участвуйт. Висьт ш ӧ
рас Анна тьӧтлӧн образ. Тайӧ виччысяна герой. 1906 воын сійӧс 
пыртіс литератураӧ М. Горький. Ж угы ль зільӧ лӧсьӧдны персо
наж национальнӧй подув вылын. Сійӧ бӧрйӧ ичӧт эпическӧй жанр 
(М. Горькийлӧн — роман). Ио висьтлӧн коллизияыс тӧдса.

Висьталысь Анна тьӧтлысь образсӧ повествование шӧрас сув
тӧдӧмӧн босьтчӧ гӧгӧрвоӧдны тӧдчана мӧвп: став увтыртӧм, гӧля 
олысьясыс, т о м  и пӧрысь, кутӧны лача сӧмын Сӧвет власть вылӧ. 
Сы отсӧгӧн позьӧ вежны олӧмсӧ, кокньӧдны да бурмӧдны сійӧс. 
Т о м ъ я с  ӧдйӧджык вермӧны гӧгӧрвоны выльсӧ, заводитӧны ты ш 
касьны важыскӧд. Олӧма йӧзлы тайӧс вӧчны сьӧкыдджык. Г и 
жысьлӧн мӧвп серти, гӧгӧрвоис кӧ революциялысь да г р аж д а н 
скӧй коевлысь тӧдчанлунсӧ да коланалунсӧ пӧрысь морт, нӧшта 
нин нывбаба, сідзкӧ увтыртӧм йӧзлӧн абу мӧд туйыс, коді эськӧ 
отсаліс мынтӧдчыны нэмӧвӧйся нартитӧмысь. Сӧмын едж ы дъяс
кӧд (а стӧчмӧдны кӧ, озыръяскӧд) немиритчан тышын позьӧ м а 
тысмӧдны шуда олӧм. Тайӧ тышын быть колӧ ӧтувтчыны став му 
вывса гӧльяслы, мамъяслы пияныскӧд.

Висьт шӧрас — пӧрысь мамлӧн образ. Висьталысь сьӧрсьӧн- 
бӧрсьӧн восьтӧ миянлы сылысь характерсӧ. Гижӧд заводитчигӧн 
Анна тьӧт петкӧдчӧ тӧждысьысь мамӧн, кодлӧн висьӧ сьӧлӧмыс 
пияныс вӧсна. Висьталысь ортсыса пасйӧдъяс отсӧгӧн тӧдчӧдӧ ге
роинялысь пытшкӧсса состояниесӧ: «Анна тьӧт сьӧда-сьӧд ветлӧ.
Инас оз ӧшйы», «...чуймӧм нисьӧ шӧйӧвошӧм чужӧм», «войбыд

синсӧ эз куньлы» ', «жӧдзис керкаас, места аслыс эз аддзы» (67 
л. б.). Тайӧ пытшкӧсса тӧждысьӧмыс оз вош висьт помӧдзыс. Н о 
сыкӧд ӧттшӧтш висьталысь заводитас эрдӧдны мам характерлысь 
нӧшта ӧти визь, коді и сетас позянлун лыддьыны Анна тьӧтӧс 
висьтлӧн шӧр геройӧн. Героинялӧн шӧйӧвошӧм да майшасьӧм дінӧ 
(Мый лоас пияныскӧд? Мый вермасны сыкӧд вӧчны еджыдъяс? да 
с. в.) содтысьӧ враглы паныд быдмысь пытшкӧсса вын, весиг пов
тӧмлун, кодлы подулӧн лоӧ мӧвп с ы  йылысь, мый п и я н ы с  ты ш 
касьӧны став гӧльяссӧ увтыртӧмысь мездӧм вӧсна. Пӧрысь м ам 
лӧн Иван йылысь кывъясыс («Сӧветскӧй власть дорйыны муніс!», 
67 л. б.), а сідзжӧ Василей да Гриша йылысь казьтылӧмъяс («В а
силейыс важ  война вылысь эз удит волыны, ӧ н і  Краснӧй А рмия
ын, г и ж ӧ — пулеметчикала пӧ, воюйта пӧ Колчаклы паныд», Гри
ша «Эжва кывтыдса ӧти сиктын школаын велӧдӧ. Сійӧ комму
нист», 67 л. б. (висьталӧны та  йылысь. Лӧглун еджыдъяс дінӧ, 
карса озыръяс дінӧ вынсялӧ Анна тьӧт вежӧрын. Висьталысь тӧд
чӧдӧ тайӧс ӧткымын эпизод пыр: Йигӧ Степан гӧтырыскӧд паны
дасигӧн, еджыдъяслӧн Теньтюковӧ пыригас пӧрысь тьӧткаӧс пов- 
зьӧдігӧн. Висьталысь героинялӧн синъясӧн видзӧдӧ и едж ы дъяс
лӧн карӧ пырӧм вылӧ: «Пургыль кодьӧсь кыссьӧны — кок улӧ
дзыс пасяӧсь, винтовкаӧсь, сьӧрсьыныс тшӧтш вайисны пулемётъ
яс»; «Полӧны-локтӧны еджыдъяс. Гоннялӧны ӧтарӧ-мӧдарӧ, оз-ӧ 
кодкӧ кытісянькӧ уськӧдчы на вылӧ» (67 л. б.); «Паныдасис пӧ
рысь тьӧтка... Вильышмисны. Резыштісны автоматысь...» (68 л. б.). 
Анна тьӧт аддзӧ и налысь полӧмсӧ, и сӧмын пӧрысьяскӧд ты ш 
касьны вермӧмсӧ. Героинялысь еджыдъяс дінӧ лӧглунсӧ нӧшта на 
содтӧны татшӧм казьтылӧмъяс: «Анна тьӧт эз ӧтчыд кывлы, мый 
белӧйяслӧн паськӧмыс, да и став оружиеыс английскӧй да  ам е
риканскӧй. Д а  и асьныс асьнысӧ найӧ, роч да коми буржуйяскӧд 
тшӧтш, вузалӧмаӧсь англияса да америкаса буржуйяслы» (67 л. б.). 
Но висьталысь зільӧ стӧча серпасавны мортлысь характерсӧ, сы
лысь психологиясӧ (таын — том литературалӧн ыджыд вермӧм), а 
оз лӧсьӧд тӧдса нин схема. Лыддьысьысьлы лоӧ гӧгӧрвоана Анна 
тьӧтлӧн еджыдъяслысь пӧрысь морт вылын издевайтчӧмсӧ аддзӧм 
бӧрын повзьӧмыс да весиг пышйыны, дзебсьыны кӧсйӧмыс. Тайӧ 
быд мортлӧн виччысяна реакция. Ж угы ль  кужис сійӧс аддзыны, 
озырмӧдіс мортлысь характерсӧ, вӧчис сійӧс эскӧданаӧн.

Висьталысь шыӧдчӧ и Анна тьӧтлӧн мӧвпъяс дінӧ да вӧчӧ 
тайӧс несобственно-веськыд сёрни пыр. Татшӧм прием дінӧ шы
ӧдчӧмсӧ позьӧ жӧ донъявны, кыдзи воськов водзӧ том литерату
ра сӧвмӧмын. Висьталысь сы отсӧгӧн вермис петкӧдлыны герои
нялысь олӧм вылӧ видзӧдласъяссӧ, кодъяс повествовательлы ма-

1 Попов Н. Сім сьӧд кымӧр моз. Ы тва дырйи. Сыктывкар, 1987. 66 л. Ӧ.
(Водзӧ ссылкаяс сетсьӧны текстын тайӧ издание серти).

<«



тынӧсь жӧ, а сідзжӧ восьтыны лыддьысьысьлы, кыдзи пӧрысь 
морт гӧгӧрвоис да мӧвпаліс Сӧветъяс йылысь. Выль олӧмӧн в ай 
ӧм вежсьӧмъясысь (кулакъяслысь муяс юклӧм, налысь нянь мы рд
дьӧм да с. в.) сӧмын ортсысасӧ аддзӧ Анна т ь ӧ т . Пыдісянь гӧгӧр
воны революцияӧн в о с ь т ӧ м  туйяссӧ героиня оз на вермы. Но и 
висьталысьлӧн абу татшӧм тӧдӧмлунъяс.

Анна тьӧтлысь настроениесӧ вежыштӧны важ  властьлӧн бӧр 
бергӧдчӧм йылысь мӧвпъяс. Буржуйяс дінӧ кыптысь лӧглуныс бы 
рӧ. Героиня усьӧ шогӧ. Висьталысь тайӧс петкӧдлӧ тадзи: «Т а
тшӧм думъяссьыс зэв сьӧкыд л о и  Анна тьӧтлы... Эз вермы сэсся 
сійӧ куйлыны гӧбӧч вылын... Кӧсйис биасьны. А мыйла? ӧткодь  
нин, биась кӧть эн, сьӧлӧмтӧ т о п ӧ д ӧ  (69 л. б.).

Кобӧль ӧньӧлӧн л о к т ӧ м ы с  медпервой повзьӧдӧ Аннаӧс («тіра
лан  кияс», «сьӧлӧмас парскис», «котӧрӧн пырис керкаас», «небыда 
шыасис», 69 л. б.). Но войся гӧстьлӧн пияныс вылӧ усьласьӧмыс 
(«Пеж челядь», 70 л. б.) сетӧ пӧрысь мортлы вын паныд сувтны, 
водзсасьны. Анна тьӧт, ӧньӧӧс вӧтлӧм бӧрын, воштӧ полӧмсӧ. 
Тайӧ лӧсялӧ жӧ морт характерлӧн логикалы. Гижысь оз пӧръясь: 
Анна, аслас челядьсӧ дорйӧм могысь, уна вермас вӧчны. И вич
чысянаӧн лоӧ мамлӧн кӧсйӧмыс отсавны Гришалы. Пиыслӧн пӧ- 
гибнитӧмыс нӧшта на вынсьӧдӧ сылысь лӧглунсӧ, тшӧктӧ повтӧг, 
веськыда сувтны паныд еджыдъяслы. Висьталысь та йылысь ю ӧр
тӧ тадзи: «Нывбаба муніс белӧйяс начальство дінӧ. Муніс эз сы 
могысь, медым юасьны, мыйла виисны Гришаӧс, а сы могысь, 
медым висьтавны, мый сылӧн пиыс, Гришаыс, йӧз водзын нинӧ
мӧн абу мыжа» (72 л, б.). Висьт помас ми аддзам, мый мамлӧн 
правдаыс вермӧ.

Анна тьӧтлӧн образ отсӧгӧн гижысь петкӧдліс: увтыртӧмысь
мынтӧдчигӧн тыш нравственнӧя быдтӧ мортӧс, восьтӧ сылысь 
пытшкӧсса вынъяс, кыпӧдӧ повтӧмлун. Мортлысь чорыд кось кадӧ 
вынсялӧмсӧ, ёнмӧмсӧ и серпасаліс Н. Попов «Сім сьӧд кымӧр 
моз» висьтын.

Книгаса мукӧд персонажъяссӧ восьтӧма схематичнӧя. Сідз, 
еджыдъяс да налӧн «ыджыд начальство» (Латкин, Пиля П едӧр), 
карса озыръяс (Йигӧ Степан гӧтыр, важ  купеч гӧтыр, Коболь 
ӧньӧ) петкӧдчӧны сӧмын ӧти боксянь: нартитысьяс. Но тайӧс ӧ д 
вакӧ позьӧ лыддьыны тырмытӧмторйӧн. Висьталысь вӧчӧ ставсӧ 
колана ногӧн. Едж ы дъяс да карса купечьяс петкӧдчӧны Анна 
тьӧтлӧн видзӧдласъяс пыр. Пӧрысь морт (а оз висьталысь) тадзи 
найӧс донъялӧ. Но мӧдар боксяньыс, татшӧм характеръяс, дерт 
жӧ, тӧдса, унаысь паныдасьлысь.

Анна тьӧтлӧн пияныс петкӧдчӧны сӧмын Сӧвет власть вӧсна 
повтӧм ты ш касьы сьясӧс Тайӧ статичнӧй, артмӧм характеръяс. 
Геройяс тӧдӧны, мый вӧсна нуӧдӧны тыш. Коркӧ нин бӧрйӧм (ми 
огӧ тӧдӧй, кор да кыдзи Анналӧн пияныс локтісны революцияӧ) 
туйысь оз вешйыны. Висьталысь Иван, Василей, Гриша образъ-

яс пыр тӧдчӧдӧ выль мортлысь, большевиклысь характерсӧ: в р агъ 
яс дінӧ лӧглун, повтӧмлун, ассьыс олӧмсӧ революция вӧсна сетны 
кӧсйӧм, чорыд э с к ӧ м , мый налӧн уджыс матысмӧдӧ шуда олӧмсӧ 
став йӧзыслы. Пример пыдди позьӧ вайӧдны Гриша йылысь висьт
сӧ, кодӧс висьталысь лыддьӧ коланаӧн пыртны гижӧдӧ сы могысь, 
медым, ӧти-кӧ, эрдӧдны коммунист характерысь тӧдчана чертаяс. 
А мӧд-кӧ, отсавны гӧгӧрвоны мамлӧн видзӧдласъяслысь веж сьӧм
сӧ, восьтыны пытшкӧсса вынлысь ёнмӧмсӧ. Та могысь жӧ висьта
лысь бӧрйӧ и сьӧрсьӧн-бӧрсьӧн сӧвмысь тэчасног.

Висьт заводитчигӧн ми паныдасям полӧмӧн овны велалӧм ко
ми анькӧд, коді тӧдчана историческӧй лоӧмторъяскӧд (революция, 
граж данскӧй кось) паныдасьӧм бӧрын быдмӧ выль олӧм вӧсна 
збой тышкасььісьӧдз. Висьталысь кужис серпасавны Анна тьӧт
лысь сӧвмӧмсӧ. Таын сылы отсаліс героинялӧн пытшкӧсса мирас 
пырӧдчыны зільӧмыс. Сюжетӧн веськӧдлӧ объективированнӧй 
висьталысь, коді действиеын оз участвуйт, текстын веськыда оз 
петкӧдчы, ас нимсянь оз сёрнит, но ставсӧ тӧдӧ геройяс йылысь, 
вермӧ пырӧдчыны налӧн думъясӧ да чувствоясӧ. Висьталысь 
босьтчӧ серпасавны Анна тьӧтлысь пытшкӧсса сӧвмӧмсӧ. Ортсыса, 
визьыс оз ворс тӧдчана роль. Шуам, героинялысь портретсӧ абу 
сетӧма. Ми огӧ тӧдмасьӧй и мукӧд персонажъяслӧн ортсыса сер
пасӧн. Сӧмын ӧткымын пас вӧчӧма геройяслӧн паськӧм йылысь: 
Иван «еджыд полушубока» (66 л. б.), ёртыс «шынеля» (66 л. б.), 
еджыдъяс (кок улӧдзыс пасяӧсь» (67 л. б.), Анна «кышаліс с а 
рапансӧ» (69 л. б.).

Гижысь зільӧ вӧчны висьтсӧ эскӧданаӧн да пыртӧ текстӧ этно
графическӧй пасйӧдъяс, гражданскӧй кось кадлысь приметаяс. 
Анна тьӧт пиыскӧд война кадӧ сёйӧны кос тшакысь шыд, ид пызя 
рок, рыська йӧв, ид нянь. Тӧвнас пӧрысь нывбаба кудель зуалӧ 
пывсянын. Тӧдчӧдӧма, мый кулакъяс дзебӧны лишнӧй няньсӧ 
«рыныш йӧрӧ» (67 л. б.). Теньтюковын вӧліны нин «гӧль крестья 
налӧн комитетъяс» (67 л. б.) Деньга — керенкаяс (68 л. б.) М о 
лебен служитісны «Степан вичкоын» (68 л. б.). Анна тьӧтлӧн 
казьтылӧмъясысь («Эз кӧсйы Анна тьӧт... тшыг пыкны», 69 л. б.) 
ми вермам тӧдмавны, кыдзи теньтюковсаяс олісны важӧн да ку 
тшӧм выльторъяс вайис Сӧвет власть. Латкин  карӧ пырӧм бӧрын 
ӧшӧдӧма «цардырся флаг», «куим рӧма флаг» (72—73 л. б.). Тайӧ 
пасйӧдъясыс сетӧны ӧнія лыддьысьысьлы кадсӧ гӧгӧрвоӧмын ин
дӧдъяс. А геройяслысь характеръяссӧ серпасалӧмыс отсалӧ тӧд
масьны революция да гражданскӧй кось кадся комияскӧд.

Висьталысь гӧгӧрвоӧдӧ гижӧдлысь нимсӧ, йӧзкостса сёрниысь 
босьтӧм сравнение (гожӧмын сім сьӧд кымӧр вермас торкавны 
крестьяналысь зіля уджалӧмсӧ, а Латкинлӧн Коми муӧ волӧмыс 
торкаліс жӧ олӧмсӧ (нӧшта на тӧдчӧдӧ да вынсьӧдӧ гижысьлысь 
мӧвпсӧ: став увтыртӧм коми йӧзыс сувтӧны паныд нартитӧмлы; 
найӧ тӧдӧны, мый озыръяслӧн важ  пӧрадокӧ олӧмсӧ бергӧдны



кӧсйӧмысь нинӧм оз артмы. Латкинъяс сім сьӧд кымӧр моз, недыр 
кежлӧ вермасны торкны удж алы сь йӧзлысь олӧмсӧ.

Талунъя лыддьысьысьлы видлалан  висьтлӧн шӧр мӧвпыс, ге 
ройясыс вермасны кажитчыны сійӧ кадся олӧмсӧ векниа, неадек- 
ватнӧя, ковтӧма веськӧдӧмӧн восьтысьясӧн. Медбӧръя воясӧ ми 
тӧдмалім уна выльтор гражданскӧй кось кад йылысь. Но 20-ӧд 
воясса морт (а татшӧмӧн вӧлі висьтлӧн авторыс) зілис вайӧдны 
миянӧдз ассьыс, свидетельлысь сійӧ кад йылысь тӧдӧмлунъяссӧ. 
Черкнитны, вуштыны найӧс миян паметьысь оз жӧ позь.

20—50-ӧд воясса коми гижӧдъяссӧ видлалігӧн быть колӧ кутны 
тӧд в ы л ы н : официальнӧй, общегосударственнӧй сознание вӧлі и 
гижысьлӧн сознаниеӧн. 20—30-ӧд воясса коми гижысьясыс (ун
джыкыс на пиысь) лыддисны, мый миян странаын ставыс вӧчсьӧ 
быд мортлы шуда олӧм лӧсьӧдӧм могысь. Тоталитарнӧй государ
ство, коді кутіс артмыны 20-ӧд вояс помлань, веськӧдліс сӧвет
скӧй йӧзлӧн вежӧрӧн, налӧн мӧвпъясӧн. Гижысьяс олісны тайӧ ж ӧ  
диктат улын, но диктатӧн сійӧс эз лыддьыны, а чорыда эскисны 
партиялы да правительстволы. Гижысьяслӧн вежӧрыс, налӧн 
мӧвпъясыс, кодъяс сӧвмисны тоталитарнӧй режимкӧд йитӧдын, 
артмӧдісны татшӧм произведениеяс, кӧні веськӧдлісны большевист
скӧй государстволӧн индӧдъяс.

Но такӧд ӧттшӧтш миянлы оз позь вунӧдны, мый художествен
нӧй литература идеологическӧй законъясысь ӧтдор сӧвмӧ аслас 
пытшкӧсса законъяс веськӧдлӧм улын. Н айӧ и сетӧны литерату
ралы позянлун сӧвмыны водзӧ. Г и ж ы с ь л ӧ н  ы д ж ы д  кӧсйӧмыс пет
кӧдлыны аслас книгаын олӧмсӧ да мортсӧ кадлы лӧсялана ногӧн, 
лыддьысьысьяслы гӧгӧрвоанаӧн тшӧктіс корсьны, тӧдмасьны либӧ 
восьтыны приемъяс, средствояс, способъяс, кодъяс эськӧ отсал іс
ны петкӧдлыны, шуам, ловъя мортӧс асшӧр характерӧн, видзӧд
ласъясӧн, мӧвпъясӧн. Л итературалӧн пытшкӧсса законъяскӧд тӧд
масьӧмыс сетіс коми прозалы содтӧд вынъяс сӧвмыны водзӧ, мын
тӧдчыны натурализмысь да вочасӧн и социально-психологическӧй 
видзӧдласысь художественнӧй произведение вылӧ.

Бергӧдчыны кӧ Н. Поповлӧн «Сім сьӧд кымӧр моз» висьт дорӧ, 
позьӧ пасйыны: гижысь кужис петкӧдлыны характерлысь сӧвмӧм
сӧ (отсалӧ сьӧрсьӧн-бӧрсьӧн лӧсьӧдӧм тэчасногыс), пырӧдчыны 
героинялӧн вежӧрӧ (несобственно-веськыд сёрни пыр). Гижысь
лӧн тайӧ вермӧмъясыс оз чинтыны висьтлысь тӧдчанлунсӧ коми 
литература сӧвмӧмын.

И. Сажин, « ё н  тыш»

И. И. Сажин йӧзӧдліс кывбуръяс да висьтъяс 20-ӧд воясӧ. Ги
жысь бӧрйӧма вӧлі Ичӧт Иван псевдоним. Коми критика этша 
гижліс сылӧн произведениеяс йылысь. А. Вежев «Зарождение и 
становление коми сӧветскӧй литературы» книгаын донъявліс Ичӧт

Иванлысь гижӧдъяссӧ, кыдзи натуралистическӧй вӧчӧмторъяс. 
Татшӧм сяма видзӧдласкӧд ми паныдасям и «Коми литература
лӧн история» (II том) книгаын. Ӧнія кадся критикъяс ӧдвакӧ 
сувтӧдлісны ас водзаныс мог пыдісянь видлавны 20-ӧд воясӧ у д ж а 
лысь гижысьяслысь висьтъяссӧ.

Тайӧс кужис вӧчны Нёбдінса Виттор, коді 1928 вося «Ордым» 
журналлӧн дасӧд номерын йӧзӧдліс «Гижӧдсям Ичӧт Иванлӧн» 
статья. И. Сажинлысь кывбуръяс видлалігӧн В. Савин пасйӧ: ӧтар 
боксянь, «кывбуръяс гажаӧсь, кыпыдӧсь, оз нормӧдны-жугыльтны 
сьӧлӧмтӧ» да висьталӧны «коми йӧз пытшса олӧм йылысь, удж 
йылысь да  сералӧны пемыдлун», мӧдар боксянь — кывбур лӧсьӧдан 
«техника слаб». В. Савин донъялӧ и висьтъяс («Ен тыш», «Сё си
кас», «Шева чуман», «Сьӧд шӧр», «ӧльӧкан»).  Сійӧ тӧдчӧдӧ, мый 
гижысь кужӧ бӧрйыны колана темаяс, кужӧмӧн жӧ найӧс восьтӧ) 
(гражданскӧй кось кад, 20-ӧд воясса коми сиктлӧн оласног). Ичӧт 
Иван, пасйӧ В. Савин, зільӧ петкӧдлыны коми мортлысь повтӧм
лун, ӧдйӧ вежласьысь олӧмлысь вежӧртассӧ гӧгӧрвоны кӧсйӧм, 
мукӧд йӧз вӧсна тӧждысьны кужӧм да такӧд  ӧттшӧтш и пемыд
лун, и лёкнога олӧмсӧ. Нёбдінса Виттор тӧдчӧдӧ И. Сажин висьтъ
ясын дидактическӧй визь. Том гижысь босьтчӧ велӧдны овны ко 
лан а  ногӧн. Но вӧчӧ тайӧс аслыспӧлӧса. Сійӧ «сералӧ йӧзлысь 
лёкнога олӧмсӧ», кыдзи тайӧс вӧчліс роч гижысь М,. Зощенко. 
Нёбдінса Виттор весиг шуӧ И. Сажинӧс «коми сиктса Зощенко- 
ӧн». Висьтъяслӧн серамбана эффектыс артмӧ, критикалӧн видзӧд
ласъяс серти, повтор прием отсӧгӧн да быдлунся йӧзкостса сёрни 
дінӧ шыӧдчигӧн («мича, серамбана, коми йӧз пытшкысь» босьтӧм 
лексика). Ачыс Нёбдінса Виттор бура кужис да радпырысь босьт
чывліс лӧсьӧдны тешъяс-шмоньяс. Тайӧ, дерт, отсаліс тӧдчана ко
ми гижысьлы гӧгӧрвоны медся вына визьсӧ Ичӧт Иван творчест
воын да  сылысь посни висьтъяссӧ донъявлігӧн восьтны лыддьысь
ысьлы налысь медшӧр вежӧртассӧ.

3920-ӧд воясса коми литература колис миянлы унакодь гижӧд, 
кодӧс вӧлі сиӧма революция да гражданскӧй кось петкӧдлӧмлы. 
Тайӧ кывбуръяс, сьыланкывъяс, пьесаяс, висьтъяс да очеркъяс. 
Том к о м и  г и ж ы с ь я с  тайӧ темасӧ видлалігӧн шыӧдчылісны роч л и 
тературалӧн вермӧмъяс дінӧ, велӧдчисны А. С ераф им овичлы ^, 
Д . Фурмановлысь, Вс. Ивановлысь, А. Фадеевлысь, А. М алы ш кин
лысь. 1920-ӧд вояс заводитчигӧн коми поэтъяс Нёбдінса Виттор, 
Варыш, Тима Вень, И лля Вась, Выль П аш  да мукӧд эмоциональ
нӧя донъялісны революция да гражданскӧй кось кадсӧ. П ыдісянь
дж ы к тайӧ воясса лоӧмторъяссӧ босьтчасны видлавны поэм аяс
лӧн («Му вежандыр», «Ленин гу дорын», «Мунӧны», «Куслытӧм 
кодзувъяс») да висьтъяслӧн авторъяс. 1925 воын Тима Вень ги
ж ас  «Шог асыв», «Сартаса биӧн», «Тшыг воӧ», 1926 воын Ж у 
г ы л ь — « С ім сьӧд кымӧр моз», 1927 воын Ичӧт И ван — « ё н  тыш», 
1928 воын Выль П аш  — «Катя», «Эжва йи улӧ». Тит П аш  Вань —

«Кык час мысти», 1929 воын Педь Гень — «Шуштӧм кад». Г р а ж 
данскӧй кось кадлы сиӧм висьтъяслӧн тэчасногыс пырджык вӧлі 
ӧткодь. Еджыдъяс босьтӧны сикт, вӧтлӧны большевикъясӧс, м у
читӧны да виалӧны гӧрдъяслы отсасьысьясӧс. Тайӧ кадӧ ком
мунистъяс чукӧртӧны вынъяс, виччысьтӧг уськӧдчӧны еджыдъяс 
вылӧ да мездӧны сикт.

Ичӧт Иван «Ён тыш» висьтын зільӧ ӧтдортчыны тайӧ схем а
ы с ^  Сійӧ сувтӧдӧ ас водзас мог сьӧрсьӧн-бӧрсьӧн петкӧдлыны 
гражданскӧй костлысь мунӧмсӧ ӧткымын коми сиктын, серпасав
ны йӧзсӧ, кодъяс олісны да  тышкасисны тайӧ сьӧкыд кадӧ.

Гижысь тӧдмӧдӧ лыддьысьысьясӧс ичӧтик грездкӧд, кӧні С ӧ
вет власть дор сулалысьяс сӧмын на босьтчӧны лӧсьӧдны выль 
оласног. Налӧн медводдза воськовъяскӧд (скод чукӧртӧм, озы ръ 
яслысь муяс юклӧм, дружина восьтӧм да с. в.) и тӧдмӧдӧ миянӧс 
книга лӧсьӧдысь. Озыръяслӧн ӧтувтчӧм да паныд сувтӧм. Павел 
ӧльӧксанӧс  виӧм оз повзьӧд выль йӧзсӧ. Гӧльяс заводитӧны налы 
эскыны. Белӧйяслӧн сиктӧ локтӧмыс торкӧ дружиналысь п лан ъ 
яс. Сӧвет властьлы сиктын вӧлі пуктӧма пом. Едж ы дъяс чорыда 
накажитӧны мыжтӧм крестьянаӧс, корсьӧны да виалӧны краснӧй
ясӧс (Егор ӧньӧлӧн судьба).

Гижысь зільӧ паськӧдны ассьыс висьтсӧ да тӧдмӧдӧ миянӧс 
12 коммунисткӧд, кодъяс дзебсьӧны вӧръясын еджыдъясысь да 
кытшӧ веськалӧм бӧрын повтӧма примитӧны смерть.

Тӧдмалам ми и сійӧ, мый «карысь став коммунистъяс нин м у
нісны» но найӧ эз ӧтдортчыны тышысь, а чукӧртчӧны отрядӧ да 
вермӧны сувтӧдны еджыдъясӧс Визингаӧ вотӧдз. Гижысь помалӧ 
висьтсӧ большевикъяслӧн медводдза ичӧтик серпасалӧмӧн. Л ы д 
дьысьысь гӧгӧрвоӧ: тасянь заводитчӧ еджыдъяслӧн Коми муысь 
пышйӧмыс.

Л. Вежев «Ён тыш» висьт видлалігӧн пасйыліс, мый сылӧн 
тӧдчаналуныс граж данскӧй кось кадся олӧмсӧ стӧча петкӧдлӧмын 2. 
Н о такӧд ӧттшӧтш критик тӧдчӧдліс тырмытӧмторъяс висьтлӧн 
тэчасногын. А. Вежев гижӧ: «Ичӧт Иван эз куж лӧсьӧдны сьӧр
сьӧн-бӧрсьӧн сӧвмысь сюжет; висьт артмӧдӧны очерк сяма не
ыджыд юкӧнъяс». Сідзкӧ, вӧчӧ кывкӧртӧд критик, Ичӧт Иван ги
жӧ хроника, коді оз тшӧкты тӧждысьны ни асшӧр сюжет йылысь, 
ни геройясӧс аслыспӧлӧса восьтӧм йылысь.

А. Вежевлӧн « ё н  тыш» висьт видлалігӧн артмысь мӧвпъяслы 
сьӧкыд сувтны паныд. Но век жӧ кӧсйыссьӧ вӧчны ӧткымын сод
тӧд пас. Висьтлӧн хроникальностьыс, дерт, чинтӧ сылысь худож е
ственнӧй тӧдчанлунсӧ. Гижысь зільӧ пыртны произведениеӧ тӧдса

1 Сажин И. Ен тыш. Сажин И. Сё сикас. Сыктывкар, 1981. 38 л. б. (Водзӧ 
ссылкаяс сетсьӧны текстын тайӧ издание серти).

2 Вежев А. зарож дение и становление коми сӧветскӧй литературы. Сыктыв
кар, 1968. С. 102.

фактъяс, лоӧмторъяс да оз на вермы торйӧдны, эрдӧдны медся 
колансӧ. Но талунъя лыддьысьысьлы колӧ бура гӧгӧрвоны: коми 
литература кызьӧд воясӧ вӧчӧ медводдза воськовъяс. Гижысьяс 
слаба на тӧдӧны да кужӧны вӧдитчыны лӧсялана художественнӧй 
приёмъясӧн да средствоясӧн. Налӧн медшӧр могыс — тӧдмӧдны 
гражданскӧй война кадся лоӧмторъясӧн. Гижысьяс тэрмасьӧны 
пыртны висьтъясӧ ставсӧ, мый йылысь асьныс тӧдлісны. Тайӧ 
сьӧктӧдӧ книгасӧ ковтӧм детальясӧн да сценаясӧн, но, мӧдар бок
ся н ь ы с— «ловзьӧдӧ» висьтсӧ. Ичӧт Иван кужис тӧдмӧдны миянӧс 
революция бӧрся коми сиктлӧн оласногкӧд. Хроника лоис л ӧ сяла
на формаӧн, медым петкӧдлыны гражданскӧй костлысь мунӧмсӧ 
не сӧмын ӧти сиктын (тадзи вӧчӧны Ж угыль, Тима Вень, Выль 
П аш ),  а паськӧдны висьтсӧ Коми муын «вир кисьтан лунъяс» пет- 
кӧдлӧмӧдз. Кутшӧмкӧ мӧд приём, коді эськӧ сетіс позянлун пырт
ны гижӧдӧ уна лоӧмторъяс, эз на вӧв тӧдса коми литераторъяслы. 
Хроникальнӧйӧн вӧчас «Му вежандыр» поэмалысь сюжетсӧ Тима 
Вень. Комынӧд вояс заводитчигӧн Нёбдінса Виттор шыӧдчас тайӧ 
ж анр дінӧ («Сыктывкар» поэма).

Сэки, кор уджаліс Ичӧт Иван, коми литература сӧмын на сув
тӧ кок йылас, восьтӧ, тӧдмасьӧ выль жанръясӧн, художественнӧй 
средствоясӧн. Тайӧ кадлы лӧсялӧны вуджан (переходнӧй) ф орм а
яс, кодъяс кутӧны ас пытшкас и йӧзкостса, и нормативнӧй поэти- 
калысь вермӧмъяссӧ. Татшӧмӧн вӧлі « ё н  т ы ш » в и с ь т . Гижысьӧн 
чукӧртӧм материал вермис эськӧ тырмыны ы джыдджык эпическӧй 
произведение вылӧ (шуам, повесть). Но Ичӧт Иван лӧсьӧдӧ висьт- 
хроника да  сы отсӧгӧн тӧдмӧдӧ лыддьысьысьясӧс коми йӧзлӧн ис
торияысь ӧти тшупӧдӧн.

Аслыспӧлӧс ж анр тшӧктіс аслыснога серпасавны персонаж ъяс
сӧ. А. Вежев висьтлӧн тырмытӧмтор сыын, мый гижысь эз куж 
вӧчны асшӧрӧн геройяслысь характеръяссӧ. Найӧ нинӧмӧн оз 
торъявны ӧта-мӧдсьыс. Тайӧ збыль тадз. «Ён тыш» висьтын ми 
тӧдмасям в ы л ь  власть дор сулалысьяскӧд, сиктса озыр йӧзкӧд да 
еджыдъяскӧд, шӧйӧвошӧм крестьянакӧд. Гижысь оз босьтчы л ӧ 
сьӧдны асшӧр характеръяс. Сійӧ тӧдчӧдӧ сӧмын социальнӧй визь
яс. Сідз, Сӧвет власть лӧсьӧдысьяс петкӧдчӧны повтӧм йӧзӧн, кодъ
яс сетасны олӧмсӧ революция вӧсна. П авел ӧльӧксан , Егор, П е 
дӧр озыръяслӧн повзьӧдлӧмъяс вылӧ видзӧдтӧг чукӧртӧны скод 
да лӧсьӧдӧны «выль сикас власть» (10 л. б.). Егор ӧ н ьӧ  едж ы дъ
яслӧн сиктӧ локтӧм бӧрын разведкаӧн ветлӧ школаӧ да  весиг л ӧ 
сьӧдчӧ шыбитны граната (18— 19 л. б.). Сандрӧ Степан повтӧма 
отсасьӧ большевикъяслы (38 л. б.). Д ас  кык коммунист пӧгибни
тӧны выль олӧм вӧсна тышын. Висьт помын карса большевикъяс 
ӧтувтчӧны да сувтӧдӧны еджыдъяслысь наступлениесӧ.

Белогвардеецъяс петкӧдчӧны звермӧм бандаӧн. Гижысь тӧдчӧд 
до сиктса озыръяслысь мудерлун (Павел ӧльӧксанӧс виӧм) да

ыджыд лӧглун гӧль йӧз дінӧ (дяк Педӧр, Митрей, Пиля ӧньӧ, ку
печ Ёгор, Опонь Васька).

Ичӧт Иван крестьянаӧс серпасалігӧн (Илья Васька, сылӧн гӧ 
тыр, правление дорын чукӧртчысь йӧз, ӧ л ьӧ ш  Илля, Ёгор ӧ н ь ӧ 
лӧн бать-мамыс да мукӧд) лыддьӧ коланаӧн эрдӧдны налысь пе
мыдлунсӧ, увтыртӧмӧн овны велалӧмсӧ. Гижысь оз на куж вось
тыны торъя мортлысь характерсӧ. Сійӧ, кыдзи и мукӧд 20-ӧд во
ясса коми гижысьяс, шыӧдчӧ социальнӧй тип дінӧ да сьӧд кр ас
каӧн серпасалӧ революциялысь врагъяссӧ да еджыдӧн Сӧвет 
власть дорйысьяссӧ.

«Ён тыш» висьт — тайӧ гражданскӧй кось кадлы аслыспӧлӧс 
иллюстрация. Ичӧт Иван чукӧртіс да тӧдмӧдіс лыддьысьысьясӧс 
ыджыд документальнӧй материалӧн. Кажитчӧ, гажысь оз на босьт
чы пыдісянь донъявны лоӧмторъяссӧ, видлавны характеръяссӧ. 
Висьтын вынаӧн вӧлі агитационнӧй визь. Коми крестьянинлӧн 
тшыг нисьӧ пӧт, сир курыд олӧм, еджыдъяслӧн зверствояс, о зы р ъ 
ясӧн гӧль йӧзсӧ вузалӧм — тайӧ вӧлі пыртӧма висьтӧ сы могысь, 
медым гӧгӧрвоӧдны: водзӧ тадзи овны оз нин позь. Увтыртӧм
мортлы эм сӧмын ӧти туй. Колӧ веськыда сувтны нартитысьяслы 
паныд, повтӧма тышкасьны выль олӧм вӧсна.

Гижысь бӧрйӧ аслыспӧлӧс тэчасног. Медводдза лист бокъяс 
вылын ми тӧдмасям ӧти ичӧтик сиктын мунысь лоӧмторъясӧн. Сы 
бӧрын автор паськӧдӧ художественнӧй енэжтассӧ. Лыддьысьысь 
аддзӧ, кыдзи кӧммунистъяс тышкасьӧны еджыдъяскӧд Коми м у
лӧн лунвыв районъясын. Хроникальнӧй повествованиеыс отсаліс 
тадзи тэчны сюжет. А сідзкӧ сетіс гижысьлы позянлун мынтӧдчы
ны Комиын’мунысь граж данскӧй кось вылӧ векни видзӧдласысь. 
Ичӧт Иван петкӧдліс (таын вӧлі висьтлӧн медшӧр могыс), мый 
став гӧля олысь крестьяна вочасӧн сувтӧны Сӧвет власть дор. 
«Выль сикас властьын» комияс заводитӧны аддзыны вын, коді 
отсалас налы мынтӧдчыны нартитӧмысь. 20-ӧд воясӧ уджалы сь 
гижысь Иван Сажин эскис, мый сӧмын социалистическӧй общест
во артмӧмкӧд пуксяс му вылас шуда олӧм.

Ичӧт Иван книгаысь шӧр мӧвпсӧ босьтчӧ тӧдчӧдны и висьта
лысьлӧн образ отсӧгӧн. Тайӧ аслыспӧлӧс персонаж, коді висьт з а 
водитчигӧн бура тӧдӧ коми сиктлысь гражданскӧй война кадся 
олӧмсӧ, но, вермас кажитчыны, этша на гӧгӧрвоӧ, мый вӧсна да 
кодкӧд колӧ нуӧдны тыш. Медводдза юкӧнас сійӧ тӧдмӧдӧ лы д 
дьысьысьясӧс Павел ӧльӧксанкӧд  да сылӧн ёртъяскӧд. Найӧ л ӧ 
сьӧдчӧны мырддьыны озыръяслысь «медбур му-видзьяссӧ». Вись
талысь оз восьты ассьыс видзӧдласъяссӧ, оз донъяв геройяслысь 
сёрнисӧ. Сійӧ вӧчӧ сӧмын ӧткымын пас, кодъяс вермасны отсавны 
гӧгӧрвоны персонажъяслысь ӧнія состояниесӧ: «сьӧлӧмысь сёрни
тӧны», «сьӧлӧмысь кывзӧны», «чужӧмъясыс скӧрӧсь», «сёрнитігӧн... 
векыштчыласны», «сёрниыс чорыд», «Педӧр синсӧ сувтӧдӧма, зэв 
скӧр, быдсӧн тіралӧ», «чужӧмъясыс... скӧрмӧны» (5—б л. б.).

Озыръяс дінӧ лӧглун веськӧдлӧ геройясӧн ӧнія кадӧ. Тайӧс кужис 
тӧдчӧдны висьталысь, но ассьыс видзӧдласъяс эз восьты.

Мӧд юкӧнын («Скодка») висьталысьлӧн видзӧдласъяс воссьӧ
ны ясыдджыка нин. Скодка йылысь висьт пансьӧ тадзи: «П равле
ниеын Тима Васька старшинаалӧ. Морт олӧ бура, озыр йӧз дор 
сулалӧ» (6 л. б.). Но водзӧ ми аддзам, мый висьталысь сералӧ- 
герой вылын: «Скӧрысла быдӧн пошкӧ, льӧбйыс тіралӧ» (7 л. б .) ,  
«Тима Василей триньӧнас и ставнас пызан улас пырӧма да сӧмын 
нин ойзӧ», «Тима Василей пызан увсьыс петіс да ӧдйӧджык ӧшинь 
пыр ывлаӧ чеччыштіс, весиг триньӧсӧ абу вермӧма босьтны, д ж о 
д ж ас туплясьӧ» (8 л . б.). Сідзи жӧ серпасалӧма кывтыдпомсаяс- 
лӧн пышйӧмсӧ: «ӧльӧш  чой регыд ставнас весассис. Коді йӧр 
пытштіыс котӧртӧ, коді керка костъясӧдыс, коді пос увъясас пы
рӧма да юрсӧ муас личкалӧмӧн олӧ» (10 л. б.). Но дзик мӧд но
гӧн д о н ъ я л ӧ  висьталысь катыдладорсаясӧс: «...медвостер йӧзыс,
нинӧмысь ловтӧмъясыс» (8 л. б.).

Коймӧд юкӧнын (озыръяслӧн чукӧртчӧмъяс йылысь) висьта
лысь тэрмасьӧ тӧдчӧдны: «...озыръяслы выль властьыд оз каж и т
чы... Павел ӧльӧксанӧс начкыны кӧсйӧны. Педӧрлысь бугыльсӧ 
кӧсйӧны перйыны, став бур йӧзсӧ кӧсйӧны вины» (10 л. б.). «Бур 
йӧз,— тадзи донъялӧ висьталысь выль власть лӧсьӧдысьясӧс. Кой
мӧд юкӧныс заводитчӧ тадзи: «Выль сикас властьыд выль нога и 
овмӧссӧ пондіс нуӧдны. Гӧль йӧз понда кутіс тӧждысьны. Сӧмын 
гӧль йӧзӧс пондіс дорйыны да озырӧс кедзовтны. Му да ва став 
сӧ мӧд пӧв юклісны, ставныслы ӧткодя сетісны, быд уджалы сь 
мортлы сетісны пай» (10 л. б.). Висьталысь оз на вермы пыдісянь 
гӧгӧрвоны, мый вайӧ революция, кутшӧм сылӧн медшӧр могъяс. 
Сійӧ лыддьӧ, мый «ставыслы ӧткодя сетӧмыс», «быд удж алы сь  
мортлы пай сетӧмыс» вӧчас йӧзсӧ шудаӧн.

Нёльӧд юкӧнын (Павел ӧльӧксанӧс виӧм) висьталысь кольӧ 
нейтральнӧйӧн. Сійӧ сӧмын юӧртӧ лоӧмторъяс йылысь.

Тадзи ж ӧ  артмӧ и витӧд юкӧнын (висьталысь-информатор). 
Висьталысь пасйӧ сиктса выльторъяс (дружина восьтӧм, йӧзӧс 
кык номер серти гижалӧм, озыръяслысь мӧсъяс да вӧвъяс м ы рд
дялӧм, выль вичко лӧсьӧдӧм), ассьыс видзӧдласъяссӧ оз восьты. 
Юкӧнсӧ помалӧны татшӧм кывъяс: «Сӧмын озыр йӧзлы выль 
олӧмыд некутшӧм ногӧн оз кажитчы, оз вермыны дружинакӧд 
артмӧдчыны дай сӧмын. Век пурыштны видзӧдчӧны» (15 л. б.). 
Ми гӧгӧрвоам, мый гӧля олысь йӧз заводитӧны сувтны дружина 
дор. Висьталысьлӧн мӧвпъяс абу стӧчмӧдӧма. Быттьӧкӧ и м аты 
нӧсь сылы друж инаса войтыр («озыръяс гӧль йӧз дор олысь йӧз
ӧс сёйны и кӧсйӧны», 14 л. б.), век ж ӧ  стӧча шуны, мый висьта
лысь сулалӧ на дор, оз позь. И нёльӧд, и витӧд юкӧнын сійӧ пет
кӧдчӧ мортӧн, коді сьӧлӧмнас примитӧ выль сикас властьсӧ, но 
вежӧрнас гӧгӧрвоӧ, мый озыръяслӧн выныс ыджыд на да полӧ 
наысь.

Тайӧ чувствоыс вынсялӧ квайтӧд да сизимӧд юкӧнъясын 
(еджыдъяс локтӧны сиктӧ). Висьталысь сьӧрсьӧн-бӧрсьӧн п асъ я
лӧ ставсӧ, мый аддзӧ (еджыдъяслӧн сиктӧ пырӧм, школаын гаж ӧ д 
чӧм, кооперативын ӧшинь жуглӧм, Ёгор ӧньӧлӧн школаӧ ветлӧм) 
да зільӧ гӧгӧрвоны, кутшӧм вежсьӧмъяс сійӧс виччысьӧны.

Кӧкъямысӧд юкӧн ставсӧ гӧгӧрвоӧдӧ: еджыдъяс отсаласны
озыръяслы мынтӧдчыны «антикристъясысь». Висьталысьӧс ми огӧ 
кылӧй. Но водзӧ мунысь юкӧнъясын сылӧн позицияыс ёна вежсьӧ.

ӧкм ысӧд да дасӧд юкӧнъясын висьт нуӧдысь бара жӧ стӧча 
пасъялӧ став лоӧмторъяссӧ (Илля Васькаӧс гӧтырыскӧд нӧйтӧм, 
правление дорын мортӧс виӧм). Но ми аддзам, мый висьталысь 
кык власть сувтӧдӧ паныд. Павел ӧльӧксанӧн лӧсьӧдӧм пӧрадок, 
а сы бӧрын и дружина отсалісны йӧзыслы. А еджыдъяс нуӧдӧны 
тыш м ы ж т ӧ м , п е м ы д  крестьянакӧд, н ӧ й т ӧ н ы ,  мучитӧны, виалӧны.

Висьталысь 11 юкӧнын ёсьтӧ ситуациясӧ, кор пыртӧ висьтӧ 
Ёгор ӧньӧлӧн батьыскӧд сёрнисӧ: крестьяна велалӧмаӧсь терпит
ны нартитӧм; м ӧ д  оласног налы абу на тӧдса. И кӧть ёна ы ш ня
сьӧны еджыдъяс, сиктсаяс оз лысьтны сувтны налы паныд 
(«...омӧль, зонмӧ, о л ӧ м  пондіс лоны. Некытчӧ петны он лысьт», 
«Менӧ, з о н м ӧ , ёна жӧ ннн нӧйтлісны», 25 л. б.; «...ог тӧд нин, мый 
сэсся керсьыны. Весиг некутшӧм оласног абу», 26 л. б.).

15 юкӧнын висьталысь лыддьӧ коланаӧн вайӧдны крестьяна 
костын артмысь еджыдъяслӧн ыджыдалӧм йылысь сёрни. Но му
ж икъяс дасьӧсь нӧшта на терпитны: «Мыйӧн нӧ пондам косясь
ны?» (37 л. б.). Висьталысь отсалӧ вӧчны татшӧм кывкӧртӧд. К о
ми крестьяна гӧгӧрвоӧны, мый сӧмын «краснӧйяс... мездасны» 
(26 л. б.), а налӧн (крестьяналӧн) оз на тырмы пытшкӧсса вын 
сувтны паныд еджыдъяслы. Тадзи висьталысь донъялӧ гр аж д а н 
скӧй кось кадся коми сикт. Виччысянаӧн лоӧ сійӧ, мый висьталысь 
кӧсйӧ корсьны д е  Петкӧдлыны сэтшӧм вынъяс, кодъяс вӧтласны 
еджыдъясӧс. И татшӧм вынӧн висьталысь лыддьӧ коммунистъяс
ӧс. Лоӧ гӧгӧрвоана, мыйла 13 юкӧнсянь висьтӧ пыртӧма выль 
персонажъяс. Н алӧн повтӧмлункӧд, олӧмсӧ революция вӧсна сет
ны кӧсйӧмкӧд йитӧ висьталысь выль властьлӧн вермӧмъяссӧ, « ё н  
тыш» висьтсӧ нуӧдысь оз вунӧд, оз ӧтдортчы сиктса олысьясысь. 
Сійӧ лыддьӧ, мый коми крестьяна оз на вермыны асьнысӧ дорйы
ны. Но тайӧ ж ӧ  кадӧ обществоын сӧвмисны вынъяс, кодлӧн эм 
позянлун пӧртны олӧмӧ вывті ыджыд могъяс: вӧтлыны ед ж ы д ъ
ясӧс да лӧсьӧдны выль сикас власть, коді кутас тӧждысьны у д ж а 
лысь морт вӧсна. Висьталысьлӧн мӧвп сы йылысь, кыдзи кутас 
сӧвмыны история, коді пуктас гражданскӧй косьлы пом,— вот мый 
йитӧ висьталысь торъя юкӧнъяс, бырӧдӧ сюжетлысь аморфность- 
сӧ. А ӧд тайӧс А. Вежев лыддис книгалӧн медся ыджыд ты рм ы 
тӧмторйӧн. Гижысьлӧн зумыд видзӧдлас обществолӧн сӧвман 
туйяс вылӧ гӧгӧрвоӧдӧ сюжетлысь логикасӧ.

И.  С а ж и н ,  « Ч а й »

Нёбдінса Виттор И. Сажинлысь посни висьтъяс («Нинӧм сёй
ны, либӧ сё сикас», «Сьӧд шор», «ӧльӧксан», «Шева чуман» (вид
лалӧм бӧрын шуліс гижысьӧс «коми сиктса Зощенкоӧн». Таын
В. Савин аддзис Ичӧт Иванлӧн прозалысь аслыспӧлӧслунсӧ. К ри
тик кужис тӧдчӧдны ӧти визь том гижысьлӧн босьтчӧмъясын: 
И. Сажин «серпасалӧ йӧзлысь лёкнога олӧмсӧ», пемыдлунсӧ. Но 
тайӧ ты далана пас, коді матысмӧдӧ роч да коми новеллистъясӧс. 
Миянлы быть колӧ кутны тӧд вылын, мый 20-ӧд воясӧ Ичӧт Иван 
шыӧдчӧ выль жанр дінӧ, пыртӧ коми прозаӧ литературнӧй сказ, 
кодӧс роч литератураын тайӧ жӧ кадӧ сӧвмӧдӧ М. Зощенко. Сказ 
жанрлӧн элементъясӧн ми паныдасям К. Ж аковлӧн гижӧдъясын, 
поэзияын сы дінӧ шыӧдчылісны Нёбдінса Виттор, М. Лебедев,
В. Юхнин. Ӧнія кадся литератураын позьӧ казьтыштны И. Ш а 
ховлысь да В. Безносиковлысь произведениеяссӧ.

Коми критика сказ кыдзи асшӧр жанр, пӧшти эз видлав. Сідз, 
ни А. Вежевлӧн «Зарождение и становление коми сӧветскӧй ли- 
тературы» гижӧдын, ни «Коми литературалӧн история» (II том) 
книгаын 20-ӧд воясса сказ йылысь пасйӧдъяс ми огӧ аддзӧй.

Сказ — тайӧ с э т ш ӧ м  художественнӧй форма, кодлӧн подулас 
йӧзкостса, устнӧй сёрни. Сказын аслыспӧлӧс висьталысь (тайӧ 
вермас лоны анонимнӧй либӧ субъективированнӧй персонаж), 
коді нуӧдӧ повестованиесӧ сідзи, быттьӧ устнӧя висьталӧ кывзысь
лы кутшӧмкӧ лоӧмторъяс йылысь. Ачыс гижысьыс «дзебсьӧма» 
висьталысь саяс, сійӧс аддзыны оз позь. Висьталысьлӧн кыв — 
тайӧ абу гижысьлӧн кыв, сійӧ тадзи сёрнитны да мӧвпавны оз 
вермы. Сказсӧ нуӧдӧ персонаж, коді стӧча детерминируйтӧма со
циальнӧй планын. Висьталысьӧн тшӧкыда овлӧ морт, коді петӧма 
прӧстӧй йӧз пытшсьыс, этша тӧдысь да этша велӧдчысь, пемыд, 
но радейтысь сёрнитыштны да велӧдны. Сылӧн аслыссяма, абу 
литературнӧй (нормативнӧй) сёрни ног. Тайӧ ясыда тӧдчӧ сёрни 
тэчӧмын, лексика бӧрйӧмын, ритмико-интонационнӧй стройын.

20-ӧд воясса коми прозалӧн сказ дінӧ шыӧдчӧмыс абу на ты р
выйӧ гӧгӧрвоана. Талун сьӧкыд стӧча шуны вӧлі-ӧ тайӧ сӧмын 
йӧзкостса поэзиялӧн влияниеӧн либӧ роч литературалӧн вер 
мӧмъяс (шуам, М. Зощенколӧн да Л. Леоновлӧн сказ) тшӧктісны 
коми гижысьясӧс босьтчыны уджавны сказ формаын. Ӧ т а р  бок
сянь, йӧзкостса поэзиялысь босьтӧм повествовательнӧй м а н е р а ы с  
виччысяна том литератураын сы вӧсна, мый л и т е р а т у р н ӧ й  кыв д а  
аслыспӧлӧс висьталан ногыс (художественнӧй манераыс) абу на 
вӧлі лӧсьӧдӧма. К ом и  гижысьяс эз на кужны мукӧд п р и е м ъ я с  
отсӧгӧн восьтыны-серпасавны олӧмсӧ, но мӧдар боксянь, сказӧ- 
вӧй повествование д і н ӧ  ш ы ӧ д ч ӧ м ы с  в е р м и с  а р т м ы н ы  с т и л и з а ц ч я -  
ысь. Том гижысьяс зільӧны матысмӧдны висьтсӧ лыддьысьысьяс 
дінӧ да тӧдӧмӧн (сознательнӧя) лӧсьӧдны устнӧй сёрни вылӧ

ориентированнӧй висьталӧм. Гижысьяс коми йӧз пытшкысь петӧм 
герой отсӧгӧн вермисны пыдісянь петкӧдлыны йӧзлысь оласногсӧ, 
эрдӧдны тырмытӧмторъяс, но вӧчны тайӧс . аслыспӧлӧс висьта
лысьлӧн сёрни пыр. Тайӧ пасйӧдъяссӧ быть колӧ тӧд вылын кутны 
Ичӧт Иванлысь прозасӧ видлалігӧн.

В и с ь т л ӧ н  нимыс — «Чай» — гӧгӧрвоӧдӧ, мый йылысь кутас мун
ны сёрни. Висьталысь тӧдмӧдӧ миянӧс революцияӧдзса коми сикт
лӧн оласногкӧд. Сюжет гартчӧ бытӧвӧй ф акт гӧгӧр: комияс тӧд
масьӧны выль юанторкӧд. Висьталысь тэрмасьтӧг, сьӧрсьӧн-бӧр
сьӧн нуӧдӧ висьт сы йылысь, кыдзи сиктсаяс медводдзаысь про- 
буйтӧны чай. Сійӧ лыддьӧ тайӧс тӧдчана лоӧмторйӧн и аслас, и 
мукӧд йӧзлӧн олӧмын да радпырысь висьталӧ ставсӧ, мый тойӧ.

Висьталысь — сиктса олысь, коми крестьянин, коді шоча л эч 
чывлӧ карӧ да оз тӧд, мый сійӧ «чаясьӧмыс лоӧ» '. Сійӧ абу вӧ
ралысь, кыдзи Секӧ Педьӧ, коді ассьыс прӧмыссӧ вермӧ нуны 
карса купечлы. Висьталысь олӧ сиктын да став выльторъяссӧ тӧд 
малӧ йӧзыскӧд сёрниясысь. Сійӧ эскӧ быд юӧрлы. Сідз, висьта
лысь, веритӧ ошйысьысь мужикъяслы, мый чайысь ӧтдор нинӧм 
чӧскыдыс абу. Висьталысь оз ӧтдортчы выльысь. Сійӧ кӧсйӧ тӧд 
ны, кыдзи лӧсьӧдӧма самӧварсӧ, кыдзи сійӧ удж алӧ  да радп ы 
рысь юӧртӧ: «Аттӧ, ерӧмакань, збыль тай тешкодь вӧлӧма! Пӧсь 
шомсӧ т э ч и с  да быттьӧкӧ ловзис. Сё дивӧыд — лючки ӧд шумитӧ, 
быттьӧ сёрнитӧ!» (65 л. б.). А сакар куртчыштӧм бӧрын шензьӧ: 
«Сё морыд, збыльысь ӧд юмов вӧлӧма! Курччыштан да сакартор
йыс быттьӧ мый жӧ вомад гольӧдчӧ. Гольӧдчас, гольӧдчас да  сэсся 
и сылас» (65 л. б.). Висьталысьлы оз кажитчы тешкодьӧн, мый 
самӧвар дінӧ чукӧртчӧма тыр йӧз. ӧ д  ставыслы колӧ видзӧдлыны 
вӧвлытӧмтор вылад. Висьталысь чайсӧ юӧм бӧрын, кӧть эз ёна 
сьӧлӧм вылас во чаясьӧмыс («Чайыс эськӧ абу и вывті чӧскыд», 
66 л. б.), та йылысь гора оз висьтав. Лыддьӧ тайӧс ковтӧмӧн. 
Мукӧдыс кӧ нинӧм оз шуны, сідзкӧ и сылы оз позь. Висьталысь 
оз кӧсйы нинӧмӧн торъявны сиктсаясысь. Сійӧ оз жӧ сувтӧд ас 
водзас мог пыдісянь донъявны мукӧд геройяссӧ. Найӧ ставныс — 
Секӧ Педьӧ, ӧгрӧ , М алань, Пекла, Якӧ М арья, ӧн ьӧ  Сандра — 
петкӧдчӧны чаясьӧмкӧд йитӧдын. Висьталысь бура тӧдӧ сиктса 
йӧзссӧ да оз вӧч кутшӧмкӧ содтӧд пасъяс, кодъяс эськӧ отсалісны 
гӧгӧрвоны характеръяс.

Мӧд делӧ гижысь. Ми огӧ кылӧй сылысь гӧлӧссӧ книгаын. С ик
тын чаясьны велӧдчӧм йылысь висьт сійӧ сетӧ анонимнӧй висьта
лысьлы. Но гижысь тайӧ персонаж отсӧгӧн унатор кужис восьты
ны. Миян водзын революцияӧдзса коми сикт, сылӧн быдлунся 
оласног, йӧзлӧн удж, видзӧдласъяс, интересъяс. Гӧгӧрвоана, мый 
1928 воын йӧзӧдӧм висьтын социологическӧй визь ясыда тыдовтчӧ.

1 Сажин И. Сё сикас. Сыктывкар, 1981. 63 л. б. (водзӧ  ссылкаяс текстын
тайӧ издание серти).

Пасйӧма, кутшӧм гӧля оліс революцияӧдз коми крестьянин. Вись
талысь пасйӧ, мый сӧмын карын Секӧ Педьӧӧс «век чайӧдӧны да 
еджыд няньӧн вердӧны» (63 л. б.). Герой примитӧ тайӧс ыдж ыд 
козин пыдди («ошйысьӧ, быд ногыс ошйысьӧ», 63 л .  б.). Тӧдчӧдӧ
ма, мый карса купечьяс грабитӧны-пӧрйӧдлӧны коми вӧралысьяс- 
тӧ. Купеч Ёгор сетіс Педьӧлы чаясян добратӧ да «эз и уна босьт. 
Кык руч ку, ош ку да кык десятка ур ку сӧмын и босьтіс» (64 
л. б.). Висьталысь тӧдчӧдӧ и сійӧ, кыдзи коми йӧз повлісны озы ръ 
ясысь. Секӧ Педьӧ аслас «прӧмыс вылас... унасӧ корны оз зэв и 
лысьтлы... Ситечьяс да нянь сетыштасны дай..., свинеч-порок... сет
лывлӧны» (64 л. б.). Педьӧ оз пыр ж ӧ  лысьт корны купечлысь 
«чаясян добратӧ». Гижысь (висьталысь отсӧгӧн) коми сиктлысь 
революцияӧдзса олӧмсӧ татшӧм ногӧн петкӧдлігӧн оз ёна кеж 
бокӧ збыль вӧвлӧмторйысь, оз л ӧ с ь ӧ д л ы .  И. Сажинлы, коді чужис 
1904 воын, вӧлі тӧдса коми вӧралысьлӧн оласногыс кызьӧд нэм 
заводитчигӧн. Но ӧдвакӧ позьӧ дзоньнас примитны гижысьлысь 
мӧвпъяс революцияӧдзса к о м и я с л ӧ н  пемыдлун йылысь, налӧн 
лёкнога олӧм йылысь. К ад  тшӧктіс Ичӧт Иванӧс тадзисӧ гижны. 
И. Сажин сералӧ йӧзлӧн ичӧт тӧдӧмлунъяс вылын, налӧн быдтор
лы кокниа эскӧм вылын, ас юрӧн овны велавтӧм вылын («чайыс 
эськӧ абу и чӧскыд», но ч а я с ь ӧ м ы с  некод оз ӧткажитчы), налӧн 
тӧлктӧм о л ӧ м  в ы л ы н  (ӧгрӧлӧн самовар «пуктӧм»). Гижысь вись
талысь образ отсӧгӧн нӧшта на ёсьтӧ висьталӧмсӧ. Тайӧ персона
жыс кутӧ ас пытшкас став тырмытӧмторъяссӧ комияслӧн веж ӧ 
рын, налӧн оласногын. Гижысь тшӧктӧ тайӧ нелючкияссьыс мы н
тӧдчыны.

Висьтлӧн тэчасногыс восьтӧ сказлысь аслыспӧлӧслунсӧ. Сюжет 
пансьӧ энергичнӧя. Висьталысь оз вошты кад  водзкыв лӧсьӧдӧм 
вылӧ. Сійӧ оз тӧдчӧд, кӧні кутас мунны действиеыс, оз тӧдмӧд ге
ройяскӧд. Сылӧн мог — петкӧдлыны, кыдзи сиктсаяс тӧдмасьӧны 
выль юанторкӧд да велӧдчӧны чаясьны. Сюжетлы лӧсялӧ сьӧрсьӧн- 
бӧрсьӧн сӧвмысь висьталӧм. Татшӧм тэчас бӧрйылісны и фоль
клорнӧй сказительяс.

Видзӧдлыны кӧ висьт вылӧ лингвистическӧй планын, ми вер 
мам вӧчны ӧткымын пас, кодъяс эрдӧдасны висьтлысь сказкӧд 
йитӧдъяссӧ. Висьталысь сёрнитӧ дженьыд сёрникузяясӧн. Сійӧ оз 
шыӧдчы сложноподчиненнӧй предложениеяс дінӧ, этша пыртӧ 
текстӧ и сложно-сӧчиненнӧй сёрникузяяс, кодъяс лӧсялӧны пись
меннӧй сёрнилы. Повествованиеын ыджыд места сетӧма неполнӧй 
да диалогически неполнӧй предложениеяслы («Кыдз пӧ и чаясьӧ
ны», «Вот эськӧ татшӧм добрасӧ кӧ меным...», «Дзирдалӧ сӧмын. 
Сэтшӧм югыд», «Кисьтыштас да сакартор сетас. Быдӧнлы сетас, 
став гӧстьӧс чӧсмӧдас», «Мыйкӧ этша маитчисны. Немтор оз ар т
мыв, «Ёна ӧд чӧсмасисны», «Сакарсӧ ичӧтиктор и босьтасны да 
дзик помӧдзыс и тырмас»). Йӧзкостса сёрнилы лӧсялӧны и эм о
ционально-экспрессивнӧй вежӧртаса кывъяс: «Аттӧ, ерӧмакань,

ірбыль тай тешкодь вӧлӧма!», «Вот, колӧкӧ, и самӧвар! Со и талӧн 
Сям!», «Трасича йӧз, вӧчасны жӧ зонмӧ!», «Сё морыд, збыльысь 
^д .омов вӧлӧма!», «Сэтшӧм, сё морӧ, чай!»). Устнӧй сёрнилӧн т э 
час вылӧ индӧны «да» да «а» частицаяс: «М аланьыс эськӧ и
ы дж ыд нин, невеста ныв нин да...», «Войтӧ пукӧмысь эськӧ м у
кӧд дырйиыс гезйӧн домалӧмӧн он вермы кутны да...», «Свинеч- 
порок сэсся унакодь жӧ сетлӧны да...», «Вылас ж ӧ  тай кисьтӧны-а». 
Висьталысьлӧн сёрниысь позьӧ торйӧдны изобразительнӧй г л а 
голъяс да конструкцияяс: «Гнедкоыс эськӧ нин рӧдтӧ да ещӧ 
плетьӧн кульӧбтылас», «Чурснитасны да нарошнӧ вомсӧ тяпкӧдӧ
ны». «Кымыныськӧ юрсӧ лётнитласны жӧ!», «Кыкнанныслӧн пӧсь
ыс валитӧ-киссьӧ». В и сьтал ы сьл ы ^  сёрнисӧ йӧзкостса сёрни ног 
дінӧ матысмӧдӧны и морфологическӧй диалектизмъяс: «ӧгрӧлы
ӧтчыд зэв окота босьтіс чаясьны», «Рӧштво кежлӧ пӧ вола да  бара 
на юамӧ». Висьтын ми огӧ паныдасьӧй развернутӧй определение- 
яскӧд, обособитӧм членъяскӧд, кодъяс индісны эськӧ письменнӧй, 
книжнӧй сёрни вылӧ.

Татшӧмӧн петкӧдчӧ Ичӧт Иванлӧн «Чай» висьт.

П. Доронин. «Вотчина юклӧм»

Висьт вӧлі гижӧма 1931 воын. Коми сиктлӧн революцияӧдзса 
олӧм лоӧ сылӧн темаӧн. Сюжет гартчӧ вотчина юклӧм гӧгӧр. 
Висьтлӧн нимыс веськыд вежӧртаса. Сійӧ отсалӧ гӧгӧрвоны, мый 
йылысь кутас мунны сёрниыс гижӧдас. Висьталысь тадзи тӧдчӧдӧ 
книгалысь шӧр мӧвпсӧ: обществоын, кӧні ыджыдалӧ нартитӧм да 
увтыртӧм, удж алы сь морт ассьыс правасӧ корсьны оз вермы. Сю 
ж ет  сӧвмӧ сьӧрсьӧн-бӧрсьӧн. Тайӧ виччысяна. Гижысьлӧн могыс — 
петкӧдлыны, мыйӧн заводитчӧ да кыдзи помасьӧ коми крестьяна
лӧн  ассьыныс правасӧ корсьӧмыс вотчина юклӧм дырйи.

Шӧр юкӧнӧн лоӧ скод сцена. Тані сӧвмӧ действиеыс, петкӧдчӧ
ны персонажъяс, кодъяс кӧсйӧны выль пӧв юкны вотчинасӧ. А 
тайӧ юкӧнӧдз висьтӧ пыртӧма аслыспӧлӧс водзкыв. П аш  Вань да 
Козлов Вась костын артмысь диалогысь лыддьысьысьяс тӧдмасьӧ
ны сиктса олӧмкӧд. Висьталысь сӧмын заводитӧ повествованиесӧ. 
Тӧдчӧдӧ кор (ар: «сук кымӧр зумыша вильшасис, повзьӧдчис вы в
ланьын» ’) да кӧні (сикт: «му йӧръяс бритӧма», «лунтыр чап-ду
беч кылӧ», «войтыр картупель-галанка пыртлӧны град  вылысь», 
118 л. б.) кутас мунны действиеыс. Сы бӧрын сетьсӧ кыв герой
яслы. Кажитчӧ, висьталысь «дзебсьӧ», оз веськӧдлы персонаж ъ
яслӧн сёрниӧн, некӧн оз петкӧдчы. Сиктсаяс сёрнитӧны уна, весь
кыда, ӧткымынысь тӧдчӧдӧны и ковтӧмторъяс. Шуам, П аш  Вась 
унакодь висьталӧ-казьтылӧ Ёгор вок йывсьыс, кӧть и гӧгӧрвоана.

1 Доронин П. Вотчина юклӧм. Ы тва дырйи. Сыктывкар, 1981, 118 л. б.
{Водзӧ ссылкаяс текстын тайӧ издание серти).

ЗІ



мый тайӧ ж ӧ  сиктын олысь Козлов Вась оз вермы не тӧдны сы
йылысь. Висьталысь тайӧ юӧрсӧ вермис босьтны ас киӧ. Сылы жӧ 
позьӧ вӧлі донъявны и Ёгорлысь действиеяссӧ. Но висьталысь оз 
шыась, а герой (Паш Вась) оз вермы уна боксянь донъявны 
висьталанторсӧ. Татшӧм приём неуна гӧльмӧдіс висьталӧмсӧ.

Висьталысьлӧн позицияыс вежсьӧ гижӧдлӧн шӧр сценаын. 
Скод заводитчытӧдз сійӧ дженьыда да стӧча тӧдчӧдӧ, мыйла кып
тіс вен катыдпомсаяс да кывтыдпомсаяс костын. Сы бӧрын сер
пасалӧ «чӧв олысь буштуканъяссӧ» (120 л. б.), а сэсся бара 
«дзебсьӧ» да заводитӧ пасйыны сӧмын сёрнитысьяслысь нимъяс
сӧ (Дань Вань, Козлов Вась, старшина, писар Ласей, П аш  Вань). 
Висьт «нуӧдӧны» геройяс. Налӧн скод вылын сёрнияс артмӧдӧны 
сюжет. А висьталысь петкӧдчӧ ӧткымынысь, медым тӧдчӧдны дей 
ствиелысь мунӧмсӧ: «йӧз раммыштісны», «воисны мерщикъясӧс да 
стӧчайтысьясӧс б ӧ р й ӧ м ӧ дз»  (123 л. б.). Висьт помасьӧ ичӧтик 
кывкӧртӧдӧн, кодӧс вӧчӧ висьталысь: «зэв регыд кежлӧ правда
сюрлі мужикъяслы» (125 л. б.).

Тадзи гижысь пӧртӧ олӧмӧ висьталысь шӧр мӧвпсӧ. Стӧча, ни
нӧм вунӧдтӧг, сьӧрсьӧн-бӧрсьӧн петкӧдлӧма, кыдзи сиктын юкліс
ны вотчина. Но темалысь восьтӧмсӧ «лэдзӧма» персонажъяс вылӧ. 
Налӧн сёрни отсӧгӧн сӧвмӧ сюжет. Артмӧ, мый висьталысьлӧн 
рольыс ёна чинтӧма. Збыль-ӧ тайӧ тадзи?

Висьталысь лӧсьӧдӧ гижӧдын пытшкӧсса тӧжд. Петкӧдчӧ сійӧ 
водзкывйын, Козлов Васьлӧн кывъясын: «...джын вӧлӧстьыс В е
жев вожжи улын кор. Кыдз лысьтасны прӧтив мунны Вежевлы?» 
(119 л. б.). Пытшкӧсса тӧж д  пыр кыптӧ скод сценаын: катыдпом
саяс да кывтыдпомсаяс костын лыбысь вен, Козлов Вась да Д ань 
Вань, старшина да крестьяна, Паш Вань да буштуканъяс костын 
вензьӧм, важ  приговор косявлӧм. Та бӧрын виччысянаӧн лоӧ 
пытшкӧсса тӧждлӧн чинӧм, сы вӧсна мый лоӧ гӧгӧрвоана: крестья
на сувтӧны паныд озыръяслы. Но Вежевлӧн кывъясыс («...став
ныс чӧв олӧны, а Козлов Вась, Паш Вань да мукӧд некымын морт 
сӧмын горзӧны. Ми налысь вермам тупкыны ыджыд гӧлӧсъяссӧ», 
124 л. б.) кыпӧдӧны тӧжд, коді бырас сӧмын висьт помын. Тайӧс 
вӧчас висьталысь: «Козлов Васьӧс, П аш  Ваньӧс да Давӧӧс, сьӧ
лӧм бурмытӧдз нӧйтӧм бӧрын, станӧвӧй тшӧктіс киясӧд да кокъ
ясӧд дорны, да нуис карӧ» (125 л. б.).

Действиеыс «Вотчина юклӧм» висьтын мунӧ революцияӧдз, 
20-ӧд нэм заводитчигӧн. А гижӧма сійӧс 1931 воын. Гижысь тӧдӧ 
сы йылысь, кыдзи водзӧ кутас сӧвмыны олӧмыс, мый виччысьӧ ге 
ройясӧс. Тайӧ сетіс сылы позянлун лӧсьӧдны аслыссяма восьса 
финал. Висьталысьлы оз ков тӧдчӧдны, мый вермас лоны персо
нажъяскӧд. Лыддьысьысь ачыс вермис вӧчны кывкӧртӧд. Висьт
лӧн татшӧм помыс вынсьӧдӧ агитационнӧй визь. Гижысь нӧшта 
на тӧдчӧдӧ: мынтӧдчыны нартитӧмысь позьӧ сӧмын чорыд, неми- 
ритчытӧм тыш пыр. И тайӧ мӧвпнас П. Доронинлӧн висьтыс ма-

тыстчӧ Нёбдінса Витторлӧн «Шонді петігӧн дзоридз косьмис», 
«Кулӧмдінса бунт» да «П арма ныв» пьесаяслӧн идееяс дінӧ. 
«Вотчина юклӧм» висьтлӧн авторыс вӧчӧ акцентъяс сӧмын соци
альнӧй проблематика вылӧ. Геройяслысь характеръяссӧ серпаса
лігӧн сійӧ оз вермы мынтӧдчыны тӧдса схемаысь, кор гӧльяс да 
озыръяс пыр сувтӧдчӧны паныд. П ерсонажъяссӧ стӧча юклӧма 
бур да лёк йӧз вылӧ. Но лыддьыны тайӧс сӧмын тырмытӧмторйӧн 
ми ӧдвакӧ вермам. Гижысь олӧ официальнӧй, общегосударствен- 
нӧй сознание веськӧдлӧм улын. Татшӧм видзӧдласъяс и петкӧд
чӧны гижӧдын. Та вӧсна висьталысь и ӧтдортчӧ ставсьыс, мый 
веськыда «оз уджав» Сӧвет власть вынсьӧдӧм вылӧ. Висьтын абу 
ни серпасалӧм, ни мӧвпалӧм. Висьталӧм лоӧмторъяс йылысь весь
кӧдлӧ книгаын. Ковтӧмӧсь тані вӧр-валӧн серпасторъяс, геройяс
лӧн ортсыса описаниеяс, интерьеркӧд тӧдмӧдӧм. Но тайӧ оз гӧль
мӧд висьтсӧ. Сылӧн шӧр мӧвпыс вӧлі восьтӧма ясыда, тӧдчӧдӧма 
туй, коді и вайӧдас шуда олӧмӧдз.

П. Доронин. «Рӧзӧренньӧ»

Висьтыс аслас теманас да шӧр мӧвпнас топыда йитчӧма «Вот
чина юклӧм» висьткӧд. Гижысь шыӧдчӧ революцияӧдзса комп 
сиктлӧн олӧм дінӧ. Сійӧ босьтчӧ серпасавны, кыдзи чӧжсьӧ ку
печьяслӧн озырлуныс, мыйысь быдмӧ капитал. Висьтлӧн идеяыс 
гӧгӧрвоӧдсьӧ кокниа: капитал вермас чӧжсьыны-содны сӧмын у в 
тыртӧмысь да нартитӧмысь, йӧзсӧ пӧръялӧмысь. Таын, лыддьӧ 
гижысь, озырлунлӧн подулыс.

«Рӧзӧренньӧ» висьтын стӧча пасйӧма, кӧні кутас мунны дейст
виеыс. Висьталысь серпасалӧ Ыб сиктлысь оласногсӧ. Сылӧн шӧр 
могыс — петкӧдлыны, кыдзи заводитӧ вежсьыны ыбса крестьяна
лӧн олӧмыс кӧнӧвал Рокин локтӧм бӧрын.

Ми тӧдмасям геройкӧд медводдза абзацас. Висьталысь зільӧ 
тӧдчӧдны, мый оз пыдди пукты ни Рокинӧс, ни сылысь «деласӧ»: 
«Ыбӧ сувтіс кӧнӧвал Рокин, медым дзикӧдз туй тшыктӧдз вежон 
мында нӧшта «уджыштны», а сэсся воштысьны гортӧдз» '.

Сюжет сӧвмӧмын мӧд тшупӧдӧн лоӧ Рокинлӧн том Яранов-ку
печ дӧва вылӧ гӧтрасьӧм. Действие сӧвмӧмын коймӧд тшупӧд 
артмӧ сэк, кор земельнӧй общество «бокӧвӧйлы «душа видз-му» оз 
сет» (126 л. б.). Рокинӧс тайӧ оз повзьӧд: «Ладнӧ... Аддзам сэн... 
Первой овмӧдчынысӧ сетӧй, му-видзыд — нажӧвитан тӧвар...» 
(126 л. б.). Вайӧдӧм кывъясыс и заводитӧны рӧзӧренньӧ йылысь 
висьтсӧ.

Висьталысь петкӧдлӧ сиктса олысьяслысь гӧльмӧмсӧ Рокин
лӧн озырмӧм пыр. Гижӧд тэчсьӧ контраст (паныд сувтӧдӧм) прин-

1 Доронин П. Рӧзӧренньӧ. Ы тва дырйи. Сыктывкар, 1987. 127— 128 л. б.
(Водзӧ ссылкаяс текстын тайӧ издание серти).

цип серти: чӧжӧ озырлунсӧ Рокин, гӧльмӧны крестьяна. Висьта
лысь лыддьӧ коланаӧн пасйыны Ыб сиктын медся тӧдчана в е ж 
сьӧмъяссӧ. «Куим во пукаліс лавкаын Рокин» (127 л. б.). В ласть
ыс абу на уна. Рокин «кодйыштӧ да тыртыштӧ, кыскыштӧ да кӧр
тыштӧ» (127 л. б.). «Ещӧ куим во оліс Рокин Ыбын, вужсӧ л э 
дзис» (128 л . б.). «Джын деревнясӧ вӧжжиаліс да кӧртвомаліс» 
(128 л. б.). «Увлань да увлань лэччисны ыбса мужикъяс» (129 
л. б.), «...ӧкмыс кӧзяйство заводитчисны вузасьны олӧм-вылӧмӧн» 
(131 л. б.). А Рокинлӧн нин «дас вит десятина видз-му, вит мӧс, 
кык керка снитки выль содіс» (132 л. б.). Тадзи висьталысь пет
кӧдлӧ коми крестьяналысь рӧзӧренньӧсӧ. Но колӧ пасйыны, мый 
висьт лӧсьӧдысьыс кольӧ сӧмын юӧртысьӧн. Сылӧн отношениеыс 
Рокин дінӧ воссьыштӧ висьт заводитчигӧн («уджыштны»). Сы бӧ
рын мунӧ нейтральнӧй повествование. Гӧгӧрвоана, мыйла висьта
лысь вежсьӧ. Сылӧн мог — стӧча, быд тшупӧд пасйӧмӧн серпа
савны озырлун быдмӧмлӧн туйяс да способъяс. Фактъясыс вись
талӧны нин лыддьысьысьлы, кутшӧм лагерын да кодкӧд колӧ 
нуӧдны тыш, кодлы сувтны паныд. Агитационнӧй визь веськӧдлӧ 
повествованиеӧн.

Висьтлӧн ним ворсӧ аслыспӧлӧс роль сюжет восьтӧмын. Ги
жӧд заводитчигӧн сёрни мунӧ Рокинлӧн сиктӧ овмӧдчӧм йылысь 
да кодлы земельнӧй общество «душа видз-му» оз сет. Лы ддьысь
ысьлӧн чужӧ юалӧм: кутшӧм рӧзӧренньӧ йылысь кутас мунны 
сёрни да  коді воштас овмӧссӧ — Рокин али ыбса крестьяна? Висьт
лӧн нимыс артмӧдӧ пытшкӧсса тӧжд. Сы дінӧ содтысьӧны вись
талысьлӧн Рокин овмӧдчӧм йылысь юӧръяс. Но ыбса олысьяскӧд 
тӧдмасьӧмыс вежӧ акцентъяс. Вочасӧн тӧж д кыптӧ гӧль крестьяна 
понда. Такӧд ӧттшӧтш быдмӧ Рокин дінӧ лӧглун. Текстысь бось
тӧм примеръяс отсӧгӧн тӧждлысь сӧвмӧмсӧ позьӧ петкӧдлыны 
тадзи. Сійӧ артмӧ репликасянь: «Бокӧвӧйлы «душа му-видз» оз 
ло... Оз. Овмӧдчӧдны огӧ кутӧй. Кыдз гаж ы д сэсся» (126 л. б.). 
А пытшкӧсса тӧждлӧн сӧвмӧмсӧ да бырӧмсӧ тӧдчӧдӧ висьталысь 
нин («Куим во пукаліс лавкаын...», «Ещӧ куим во оліс», «Д ас 
ӧти десятина видз-му, вит мӧс, кык ...керка», «...лӧсьыд да долыд 
Иван Сопроновичлы талун»).

Висьтлӧн нимыс кутӧ ас пытшкас юӧр лоӧмторлӧн помасьӧм 
й ы л ы с ь  н и н . Тайӧн висьталысь нӧшта на тӧдчӧдӧ-вынсьӧдӧ ги
жӧдлысь драматизмсӧ.

«Рӧзӧренньӧ» висьтын сідзи жӧ, кыдзи и «Вотчина юклӧмын» 
ы джыдалӧ висьталӧм (повествование) Ыблӧн олӧм йылысь. Вись
талысь сідзи жӧ ӧтдортчӧ серпасалӧмысь да мӧвпалӧмысь. Но 
ӧдвакӧ позьӧ лыддьыны татшӧм тэчассӧ П. Доронин творчество
лӧн аслыспӧлӧслунӧн. «П арма сьӧлӧмын» роман петкӧдлӧ миянлы 
мӧд нин гижысьӧс, коді кужӧмӧн петкӧдлӧ, серпасалӧ да мӧвпалӧ 
коми йӧзлӧн революцияӧдзса олӧм йылысь. «Вотчина юклӧм» да  
«Рӧзӧренньӧ» висьтъяссӧ колӧ видлавны кыдзи ыдж ыд эпическӧй

ж анрлы  подув. Гижысьлӧн уджын тайӧ подготовительнӧй тшупӧд. 
П. Доронин, висьтъяс лӧсьӧдігӧн, зілис тӧдмасьны капитал чӧ
жан  механизмъяскӧд да сыкӧд тыш нуӧдан туйяскӧд. Тайӧ тӧд
чӧдӧ висьтъяслысь местасӧ гижысь творчествоын, а сідзжӧ сійӧс, 
мыйла висьталысь «Вотчина юклӧм» да «Рӧзӧренньӧ» гиж ӧдъяс
ын коса, схематичнӧй тӧдмӧдӧ миянӧс коми сиктлӧн революция
ӧдзса олӧмкӧд. П. Доронин лӧсьӧдчӧ гижны роман.

Г. Фёдоров. «Ытъя ва вылын» («Ытва дырйи»)

«Ы тъя ва вылын» висьт гижӧма 1933 воын. Педь Гень босьтчӧ 
видлавны кад, кор коми крестьянин заводитӧ корсьны туйяс выль, 
ӧтувъя олӧмлань. Действиеыс мунӧ кызьӧд вояс п ом ы н— комы
нӧд вояс заводитчигӧн. Гижысь зільӧ стӧча серпасавны, кыдзи 
коми морт воӧ кывкӧртӧдӧдз: эм сӧмын ӧти туй, коді отсалас мы н
тӧдчыны увтыртӧмысь, гӧля олӧмысь — ӧтувтны вынъяс, пырны 
бригадаясӧ, котыртчыны колхозъясӧ. Тайӧс гӧгӧрвоӧны Пыста 
Иван да Ы дж ыд Проньӧ. Гурей ӧ льӧш  оз веж видзӧдласъяссӧ, 
ӧтдортчӧ выль оласногысь.

К ом и  критика уна во чӧж донъяліс висьтсӧ ӧти боксянь. Пыста 
Иванлӧн да Ы дж ы д Проньӧлӧн образъяс петкӧдчисны том ги
жысьлӧн ыджыд вермӧмӧн. Гурей ӧльӧш ӧс лыддисны отрица
тельнӧй персонажӧн, коді эз куж гӧгӧрвоны ӧтувъя уджлысь вын
сӧ да эз вермы пӧдтыны вежӧрысь важ  олӧмлысь колясъяссӧ. Но 
делӧыс вӧлі сыын, мый том гижысь эз векньӧд сійӧ кадся олӧмсӧ. 
Педь Гень петкӧдлӧ, мый выль олӧмлань туйяс эз вӧвны веськы
дӧсь. Коми крестьяна корсьӧны воча кыв уна юалӧм вылӧ, з ільӧ
ны аддзыны ордым выль олӧмлань. Ӧткымынъяс сійӧс ӧдйӧ аддзӧ
ны, мӧдъяслы ковмис кад, медым гӧгӧрвоны, кыдзи овны водзӧ, 
кодкӧд ӧтувтчыны.

Педь Гень зільӧ кутны тӧд вылын Мортлысь асшӧрлунсӧ, ас 
лыспӧлӧссӧ. Том гижысьлӧн тайӧ кӧсйӧмыс вӧлі ыджыд вермӧ
мӧн. Гӧгӧрвоана, мый образъяс серпасалігӧн социальнӧй визь 
петкӧдчис ясыда. Но Г. Фёдоров кужис не вунӧдны и асшӧр х а 
рактер йылысь. Пыста Иванлӧн да Ы дж ы д Проньӧлӧн об разъяс
кӧд тшӧтш висьтын тӧдчана места сетӧма персонажлы, коді оз 
вермы пыр жӧ, ӧти здукӧн вежсьыны да лоны выль, коллективист- 
скӧй вежӧра мортӧн. Сылӧн думъяслы-мӧвпъяслы книгаын сетӧ
ма ыджыдкодь места. Тайӧ Гурей ӧльӧш . Татшӧм жӧ геройкӧд, 
коді дыр, сьӧкыда корсьӧ выль олӧмлань туйяс, тӧдмӧдӧ миянӧс 
Г. Фёдоров и мукӧд висьтъясын («Бергӧдчис», «Колхознӧй 
страдна», «Тувсов лунъясӧ» да м укӧд). Гижысь, ортсыса конфликт- 
кӧд ӧттшӧтш, серпасалӧ и пытшкӧсса конфликт, коді мунӧ герой 
вежӧрын да оз пыр ӧткодя помась.

Педь Гень висьтлӧн тэчасног отсӧгӧн тӧдчӧдӧ Гурей ӧ л ь ӧ ш 
лысь образ. Геройлӧн мӧвпъяс-тӧждъяс восьтӧны повествование-

еӧ. Вильыш куръя дорын сулалігӧн, ӧльӧш лы  дум вылас усьӧ 
аслас ӧнія олӧмыс. Ставсӧ тӧдысь висьталысь пасйӧ: «...олӧмыс 
сылы чайтчӧ татшӧм жӧ вабергачӧн: он и тӧдлы, кыдзи тэнӧ кыс
кыштас да сюяс ю пыдӧсӧдз!..» ’. Лыддьысьысь оз гӧгӧрво, кытысь 
артмӧны татшӧм мӧвпъяс. Но висьталысь нӧшта на вынсьӧдӧ 
пытшкӧсса тӧжд, кор пыртӧ висьтӧ коз пулысь образ: «И чайтчӧ 
Гурей ӧ л ь ӧ ш л ы : л о в ъ я  тайӧ пуыс, оз окотит пырны вабергачӧ» 
(79 л. б.).

Нӧшта ӧти тшупӧд пытшкӧсса тӧж д сӧвмӧмын, сюжет гартчӧ
мын артмӧдӧ Гурей ӧ л ь ӧ ш л ӧ н  аслыспӧлӧс, асшӧр мӧвп йылысь 
казьтылӧм. Висьталысь сӧмын тӧдчӧдӧ, мый тайӧ мӧвпыс веськӧд
лӧ геройлӧн олӧмнас («сылӧн вӧлі аслас мӧвп», «А сылӧн пыр ӧти 
мӧвп» 81 л. б.) да йитчӧма «крестьянскӧй шуд корсьӧмкӧд» (81 
л. б.).

ӧльӧш лы сь  пытшкӧсса тӧждъяссӧ гӧгӧрвоӧдыштӧ сцена, кор 
«Выль шуд» пӧчинокса олысьяс сёрнитӧны ас костаныс удж пома
лӧм бӧрын. Висьталысь вайӧдӧ Пыста Иванлысь кывъяс: «Менӧ 
корӧны... лэччыны пӧчиноксьыд. Тіян пӧ абу жӧ колхозыд-а (84 
л. б.). А сэсся тӧдчӧдӧ: Гурей ӧльӧш лӧн  «синъясыс шырпиянӧн
чепӧсйисны Пысталань» (84 л. б.). Но сы бӧрын мунысь геройлӧн 
монолог («Дерт, кутшӧм боксянь видлавны-ӧд...», 85 л. б.) пӧшти 
нинӧм оз содты Гурей ӧльӧш лӧн  видзӧдласъяс восьтӧм дінӧ. С ӧ
мын сцена помын персонажлӧн реплика («Таковскӧйяс!», 85 л. б.) 
гӧгӧрвоӧдӧ сылысь отношениесӧ выль йӧз дінӧ.

Висьтлӧн медводдза юкӧнсӧ помалӧ геройлӧн монолог, кодӧс 
сетӧма серпасалӧм (изображеннӧй) сёрни пыр: «Пеган... Кӧйдыс... 
Му... Колины эня-пиа да нывка. Мый нин найӧ? Эз-ӧ вунӧдны 
кӧйдыссӧ весавны? А гашкӧ Пеганыс доймис? Да! Абу тані сылӧн 
сьӧлӧмыс. Меддолыд кадыс вӧліс сэкі, кор кайис пӧчинокӧ... Сэки 
вӧлі ыджыд надея... А ӧні...» (86 л. б.). Монолог восьтӧ герой
лысь видзӧдласъяссӧ. Ми гӧгӧрвоам, мый вӧсна тӧждысьӧ Гурей 
ӧльӧш . Но висьталысьлы тайӧ этша. Ӧд сійӧ эз на висьтав, мый 
лоас геройкӧд. Юкӧн помас ӧльӧш лы  «дум вылас... уси куръя 
нӧрысын ганьӧм коз пу» (86 л. б.). Тайӧ кывъяснас висьталысь 
тшӧктӧ бергӧдчывлыны висьт заводитчӧм дінӧ да тӧдчӧдӧ: пытш
кӧсса тӧжд оз на быр.

Мӧд юкӧнын, кор пансьӧ Сергей, Пыста, Проньӧ да ӧльӧш  
костын сёрни, висьталысь бара на тӧд вылӧ уськӧдӧ Гурей ӧ л ь ӧ ш 
лысь «олӧмлӧн вабергач» йылысь мӧвпъяссӧ. Изобразительнӧй 
деталь пыр тӧдчӧдӧма персонажлысь пытшкӧсса майшасьӧмсӧ:, 
«Сьӧдӧдіс куръя ва. Сэтшӧм жӧ сьӧдӧсь Гурей ӧльӧш лӧн  синъ
ясыс» (91 л. б.). Но тайӧ нӧшта на вынсьӧдӧ пытшкӧсса напря- 
жениесӧ (Кыдзи асьсӧ кутас нуӧдны герой?).

Висьтлӧн коймӧд юкӧн ворсӧ тӧдчана роль ӧльӧш лы сь  х а р а к 
терсӧ восьтӧмын, сылысь поступокъяссӧ гӧгӧрвоӧдӧмын. В исьта
лысь лыддьӧ коланаӧн пыртны текстӧ геройлысь вӧт. Тайӧ сцена
ыс помасьӧ монологӧн: «Ӧлӧм, олӧм... Кӧні тӧлкыс, кӧні ладыс? 
Мый ме виччыся?... Кытчӧ кутіс бырны надеяӧй?» (95 л. б.). Герой 
полӧ олӧмлӧн вабергачысь, кодӧс сійӧ аслыс гӧгӧрвоӧдӧ, кыдзи 
олӧмыслӧн выль пӧрадок, выль тэчас, ӧ л ьӧ ш  вермӧ нин стӧча 
шуны, мый выль оласногсӧ оз примит. Тайӧ петкӧдчӧ геройлӧн 
веськыд сёрни пыр: «Кывзы,— копыртчывліс Пронялань,— лэч
чам... ӧ н і  ж ӧ  и лэччам. А?» (96 л. б.). Но пытшкӧсса тӧждыс эз 
на быр. Проньӧ нинӧм оз вочавидз ӧльӧш лы . И сӧмын висьт по
мас, кор «Гурей ӧ льӧш  муніс... гортас» (104 л. б.), книга пома
сьӧмкӧд тшӧтш воӧ пом и пытшкӧсса тӧждлы (Гурей ӧ льӧш  при
митӧ решение ӧтдортчыны выль олӧмысь, а Пыста Иван да Проньӧ 
пиыскӧд кольччӧны бригадаын).

Том гижысь сувтӧдіс ас водзас сьӧкыд мог: лӧсьӧдны пыр 
сӧвмысь пытшкӧсса тӧжд, коді тшӧктіс лыддьысьысьясӧс интере
сӧн тӧдмасьны висьткӧд, геройяслӧн олан туйкӧд.

«Ы тъя ва вылын» висьтлӧн нимыс кутӧ ас пытшкас ӧткымын 
вежӧртас. Ӧтиыс — веськыд. Сылӧн могыс — тӧдчӧдны, кор мунӧ 
действиеыс. Мӧд вежӧртас — содтӧд, подтекст восьтысь. Висьта
лысь пасйӧ геройяслысь веж ласян  (неустойчивӧй) состояниесӧ 
(Гурей ӧльӧш , Ы дж ы д Проньӧ да Пыста Иван корсьӧны олӧмас 
ассьыныс туйсӧ) .Но висьтлӧн медбӧръя юкӧныс сетӧ позянлун 
вӧчны и нӧшта ӧти пас: сӧмын ӧтувъя вынӧн позьӧ воӧдчыны по
бедаӧдз, чинтыны Вильыш куръялысь вынсӧ.

Висьталысь геройяслы ортсыса описаниеяс сетігӧн зільӧ пырт
ны психологическӧй портретлысь пасъяс. Тадзи лӧсьӧдӧма Гурей 
ӧльӧш лы сь образ. Висьталысь заводитӧ физиогномическӧй сер- 
пассянь да вуджӧ характерлысь чертаяс ортсыса описание пыр 
петкӧдлӧм дінӧ: «ён чукыръяс чукӧрмӧны синкым доръясас» (79 
л. б.), «сук синкымъяса» (81 л. б.), «зумыш чужӧма» (81 л. б.), 
«синъясыс повзьӧм шырпиянӧн чепӧсйӧны» (84 л. б.), «читкыртчӧм 
синъясыс» (86 л. б.), «тшӧтшӧдӧм уска» (81 л. б.), «оз чеччав, оз 
шӧйт, зумыда тувччалӧмӧн ветлӧдлӧ» (81 л. б.), «шуис небыд 
гӧлӧснас» (81 л. б.), «небыда босьтчис тӧлкуйтны» (85 л. б.), 
«вомсӧ вежыньтыштӧмӧн содтіс» (85 л. б.), «пинь пырыс сӧдзӧ
діс» (85 л. б.) да с. в. А вот кутшӧмӧн петкӧдчӧ Ы дж ы д  Проньӧ: 
«Ыргӧн пӧрт ыджыд юр да  лапыд тош» (82 л. б.), «письтмӧн 
висьлӧма, чужӧм кучикыс ставнас сёрк, быттьӧ тӧрӧканъяс йи- 
рӧмны» (82 л. б.). Пыста Иван «ляпкыдик тушаа, тэрыб синъ
яса», « л э ч ы д  г ӧ л ӧ с ы с » ,  «чирк моз чеччалӧ» (80 л. б.). Геройлӧн 
нимыс отсалӧ гӧгӧрвоны характерсӧ. Статичнӧй ортсыса описание 
сетӧма и Сергейлы («кузь туш аа зон», 88 л. б.).

Текстын паныдасьлӧны вӧр-валӧн серпасторъяс. Налӧн м о
г ы с — тӧдчӧдны места, кӧні кутас мунны действиеыс. Тайӧ пыр-

дж ы к вежласьысь, динамичнӧй мусеръяс. Ы вла выв описаниеяс 
ӧткмынысь отсалӧны гӧгӧрвоны геройлысь пытшкӧсса состояние
сӧ. Шуам, медводдза юкӧнлӧн 1 да 2 абзацын вӧр-валӧн серпас 
артмӧдӧ фон, кӧні мунӧ действиеыс. 4, 5 да б абзацъясын — отса
лӧ тӧдчӧдны геройлысь психологическӧй состояниесӧ. Миянлы лоӧ 
гӧгӧрвоана Гурей ӧльӧш лӧн  настроениеыс сійӧ кадӧ, кор герой 
видзӧдӧ куръя вылӧ, усьны заводитӧм пу вылӧ. Но «Ытъя ва вы 
лын» висьтын вӧр-ва серпасъяслӧн антропологическӧй вежӧртасыс 
оз на ворс тӧдчана роль.

Педь Геньлӧн 30-ӧд воясса творческӧй босьтчӧмъясыс петкӧд
лісны, мый том гижысь кӧсйӧ пыдісянь, уна боксянь видлавны 
мортӧс, коді корсьӧ ассьыс туй ӧдйӧ вежласьысь олӧмас. Г. Фёдо
ров висьтъяс дорас сувтӧдӧ коми крестьянинлысь тӧждъяс, мӧвпъ
яс, майшасьӧм да зільӧ тэрмасьтӧг видлавны, кыдзи сиктса олысь 
бергӧдчӧ выль олӧмлань.

И. Пыстин. «Зук Егор»

Висьталысь тӧдмӧдӧ миянӧс коми сикткӧд колхозъяс котырт
чан кадӧ. Висьт шӧрас — странаса пытшкӧсса врагъяслӧн гуся 
удж. Тайӧ темаыс 20-ӧд вояс помын коми литератураын босьтіс 
вывті ыджыд места. Сылӧн тӧдчанлуныс оз чин и 30-ӧд воясӧ. 
Пытшкӧсса враг — кулак, вӧвлӧм еджыд офицер, купеч пи да м у 
к ӧ д — зільӧ торкны сӧветскӧй йӧзлысь шуда олӧмсӧ, налысь у д ар 
нӧй уджсӧ. Татшӧм висьтъяслысь идеологическӧй подувсӧ артм ӧ
діс Сталинлӧн тезис сы йылысь, мый социализм сӧвмӧмкӧд тшӧтш 
миян странаын кутас ёсьмыны классъяс костын тыш. Художест
веннӧй литература, коді босьтчис пӧртны олӧмӧ ВКП (б)-лысь 
постановлениеяссӧ, могмӧдны сылысь индӧдъяссӧ («Литература 
есть орудие воспитания масс»), пыр и шыӧдчӧ тайӧ тема дінас. 
Пытшкӧсса враглӧн вредительскӧй удж йылысь гижӧны висьтъяс 
да повестьяс Г. Фёдоров, И. Пыстин, И. Изъюров, В. Юхнин. А 
1938-ӧд воын йӧзӧдӧм «Висьтъяс» книга пӧшти дзоньнас сиӧма 
тайӧ темалы; Татшӧм сяма гижӧдъяслӧн вӧлі аслас тэчасног. 
Висьт либӧ повесть заводитчигӧн пытшкӧсса врагъяс лӧсьӧдчӧны, 
дасьтысьӧны нуӧдны гуся удж, коді эськӧ вермис торкны колхоз
лысь, вӧрпунктлысь, либӧ торъя бригадалысь ударнӧй уджсӧ. 
Ӧткымынысь диверсия вермас артмыны, но висьт помас социа- 
л и з м л ы  паныд мунысь вынъяссӧ вермӧны колхозса ударникъяс, 
передовикъяс, комсомолечьяс (Г. Фёдоров «Бергӧдчис», «Вӧрса 
поезд №  4», «Колхозницаяс», «Трактористка Вася», И. Изъюров 
«Тималӧн бригада», «Доменьлӧн мыж», В. Юхнин «Дінъёльса 
вӧрпункт», И. Сельков «Ёль йылын», И. Муравьев «Ком ю», 
А. Турьев «Том патриотъяс», А. Ш ахов «Медводдза бӧрӧзда»).

И. Пыстин (Иливапыс) коми литературалӧн тайӧ визьысь эз 
жӧ вермы ӧтдортчыны. Сылӧн висьтъяс «Зук Ёгор», «Вермам»,

«Запань», «Калым» эрдӧдӧны пытшкӧсса враглысь гуся уджсӧ 
выль олӧм стрӧитан кадӧ.

«Зук Ёгор» книгалӧн шӧр мӧвпыс гӧгӧрвоӧдчӧ тадзи: социа-
лизм лы  паныд мунысь вынъяссӧ век вермасны выль олӧм тэчысь
яс. Висьталысь л ы д д ь ӧ  быть коланаӧн тӧдчӧдны тема сӧвмӧмын 
асшӧр тшупӧдъяс. Медводдзаыс воссьӧ татшӧм кывъясӧн: «Зук
Ёгор ордӧ вежон чӧж нин быд рыт чукӧртчывлӧны, шышъяс моз, 
Педот сиктысь кымынкӧ морт» '. Висьталысь тӧдмӧдӧ миянӧс 
пытшкӧсса врагъяскӧд, а налӧн сёрни отсӧгӧн восьтӧ могъяссӧ 
да кӧсйӧмъяссӧ (лоны сельсӧветса юралысьӧн). Мӧд тшупӧдыс 
воссьӧ татшӧм кывъясӧн: «Зук Ёгор ёна жугыльтчис тайӧ сёрни
яс  бӧрын» (155 л. б.). Геройяс примитӧны решение мынтӧдчыны 
Семен Иванысь (тӧдчӧдӧма персонажъяслӧн веськыда сёрни пыр). 
Тема восьтӧмын коймӧд тшупӧдсӧ пасйӧ висьталысь: «Зук Ёгор 
Анна керкасьыс петіс да ньӧжйӧникӧн тапсьӧдіс сикт помлань» 
{157 л. б.). Тані воссьӧ Анналӧн кӧсйӧмыс отсавны радейтана 
мортлы. Висьтлӧн медбӧръя юкӧныс артмӧдӧ нёльӧд тшупӧд сю 
ж ет  сӧвмӧмын. Тані помасьӧ действиеыс. Злӧй Трисанӧс кутӧма. 
Семен Иван кольӧ ловйӧн. Гижысь артмӧдӧ висьтсӧ тӧдса, вич
чысяна схема серти. Но такӧд  ӧттшӧтш ми вермам аддзыны сы 
лысь кӧсйӧмсӧ неуна озырмӧдны висьталӧмсӧ. Ш уам, геройяслысь 
психологическӧй состояниесӧ да настроение вежсьӧмсӧ серпасавны 
зільӧмыс. Зук  Егор «ёна жугыльтчис», «кутіс юавны ваш ъяліг
тырйи», «небыдик лесьт кывйӧн», «аслыс зэв нимкодь», «вашъялӧ 
быдӧн» (155— 157 л. б.). Анналӧн «морӧсыс пуӧ, сьӧлӧмыс чечча
лӧ, юрас войтӧв моз жӧ жувгӧны мӧвпъяс» (157 л. б.), «ёпкан 
сьӧлӧм» (158 л. б.). Семен Иванлӧн «син водзас... кельдӧдіс» (159 
л. б.). Злӧй Трисан «тіравны кутіс» (153 л. б.).

Книгаын уна места босьтӧны геройяс костын артмысь сёрнияс 
(диалогъяс, монологъяс). Тшӧкыдджыка найӧ и гӧгӧрвоӧдӧны 

действиеяслысь мунӧмсӧ. Висьталысьлӧн рольыс, сылӧн веськӧд
лӧмыс петкӧдчӧ темасӧ сьӧрсьӧн-бӧрсьӧн восьтӧмын, лоӧмторъяс
лӧн местасӧ тӧдчӧдӧмын (Зук Ёгорлӧн гортас, сиктса уличаяс вы 
лын, вӧрын), геройяслы нимъяс отсӧгӧн характеристика сетӧмын 
(Зук, Кырныш, Злӧй Трисан, Чикыш, Гӧрба) да ӧткымынысь орт
сыса описаниеяс лӧсьӧдӧмын («зутшвидзӧ-пукалӧ кузь киа Мить», 
Гӧрба Педӧр «чунясьӧ сьӧд чуньяснас», «крукасян кывъясӧн нур
быльтіс Кӧньтьӧй Гриша», «чатӧртчӧмӧн вомсӧ калькйӧдлӧ К ы р 
ныш Иван», «синкымсӧ ӧшӧдӧмӧн скӧрысь юалӧ Кырныш Иван», 
«элясьӧмӧн шуис Гурӧ Жиш», «Семен Иван — «пелькиник туш аа 
морт»). Но висьталысь кужӧ лӧсьӧдны сӧмын статичнӧй х а р а к 
теръяс.

Висьталысь кужӧмӧн кыпӧдӧ л ы д д ь ы с ь ы с ь л ы с ь  интерес книга

1 Пыстин И. Зук Ёгор. Пыстин И. запань. Сыктывкар, 1935. 153 л. б. (Во
дзӧ  ссылкаяс текстын тайӧ издание серти).

дінӧ. Вӧчӧ тайӧс медводдза абзацын. Висьт воссьӧ татшӧм кы въ
ясӧн: «Зук Егор ордӧ вежон чӧж нин быд рыт чукӧртчывлӧны,
шышъяс моз, Педот сиктысь кымынкӧ морт. Быттьӧкӧ кыйӧдӧны 
кодӧскӧ, зэв ёна кодыськӧ полӧны ли — ветлӧдлӧны синъяссӧ 
кодзлӧдлӧмӧн, йӧръяс пыр да карта сайті, ӧткаӧн-ӧткаӧн» (153 
л. б.). Лыддьысьысьлӧн артмӧны юалӧмъяс: кодъяс да мыйла во 
лӧны Зук Егор дінӧ, кутшӧм мог найӧс суӧма? Висьталысь т э р 
масьтӧг босьтчӧ вочавидзны. Тӧдмӧдӧ озыр пызанаӧн, гӧстьяснас, 
сетӧ налысь ортсыса описаниеяс, налӧн сёрни отсӧгӧн восьтӧ могъ
яссӧ да кӧсйӧмъяссӧ.

Водзӧ висьталысь нӧшта на вынсьӧдӧ пытшкӧсса тӧжд. Зук  
Ёгор, Трисан, Коньтьӧй Гриша да  Мить лӧсьӧдчӧны «вештыны 
туй вылысь» Семен Иванӧс. Анналӧн кӧсйӧмыс отсавны радейта
на мортлы да Д золя  Сандрӧкӧд паныдасьӧмыс неуна чинтыштӧны 
лыддьысьысьяслысь тӧждысьӧмсӧ. Но сійӧ бӧр содӧ, кор Злӧй 
Трисан заводитӧ кыйӧдчыны Иван бӧрся. Висьталысь бырӧдӧ 
пытшкӧсса майшасьӧм сӧмын книга помас, кор Д золя Сандрӧ ку
тӧ Злӧй Трисанӧс, нуӧдӧ сійӧс исполкомӧ, а Анна кӧсйысьӧ суд 
вылын ставсӧ висьтавны батьыслӧн гӧстьяс йылысь.

Висьталысь оз сӧмын кужӧмӧн лӧсьӧд пытшкӧсса тӧжд, но и 
топыда йитӧ сійӧс ортсыса конфликткӧд (выль йӧз повтӧма сув
тӧны паныд важ  олӧмлӧн колясъяслы), а Анна образ отсӧгӧн 
ӧтувтӧ сійӧс пытшкӧсса конфликткӧд. Героиняӧс медводдзаысь 
текстӧ пыртігӧн, висьталысь тӧдчӧдӧ: нывлӧн ыджыд интерес Зук 
Егор гӧстьяслӧн сёрнияс дінӧ («...ачыс зэв ёна кывзӧ сёрнисӧ», 
154 л. б.). Чуж ӧ юалӧм: мыйла кулак нывлы колӧ кывзысьнысӧ? 
Мӧд юкӧнас висьталысь вочавидзӧ: Анна радейтӧ Семен Иванӧс 
(157 л. б.). Героиня вежӧрын мунӧ пытшкӧсса тыш: ӧтар боксянь, 
«Анналы ӧнӧдз пыр на ж аль  вӧлі эновтны гортсӧ, пышйыны бур 
овмӧс вылысь приданнӧйтӧг» (157 л. б.), мӧдарсянь — «кодкӧ 
быттьӧкӧ Анналы горӧдіс пытшсяньыс: «Мун ӧдйӧ, дорйы ассьыд 
Ивантӧ, мед оз удит вины сійӧс лёк батьыд» (158 л. б.). Сӧмын 
висьт помас ми тӧдмалам, кутшӧм туй бӧръяс Анна: «Анна весь
кыда, тыр синнас нимкодяпырысь видзӧдӧ Иван вылӧ да шуӧ во 
ча: «Ог тай ме вӧлі тадзисӧ сёрнит, кор меным ставыс на ж а л ь  
вӧлі» (160 л. б.). Тадзи висьтлӧн медбӧръя юкӧнын бырӧ пытш
кӧсса тӧжд да конфликтъяс.

Книгалӧн нимыс веськыд вежӧртаса. Ми огӧ вермӧй аддзыны 
кутшӧмкӧ тӧдчана содтӧд вежӧртас сы кындзи, мый тайӧ нимыс 
артмӧма персонажлӧн прозвищӧысь, тшӧктӧ виччысьны геройсянь 
кутшӧмкӧ паныд сувтӧм. Но висьтлӧн нимыс этша лӧсялӧ сылӧн 
шӧр мӧвплы.

Книгалӧн э м  эпиграф («Оз зэв дыр курскы кырныш чукӧр. 
Ми регыд индам оланін...»), коді топыда йитчӧма идеякӧд, оз 
дзеб висьталысьлысь могсӧ, кыдзи тайӧс вӧчӧ висьтлӧн нимыс. 
Эпиграф гӧгӧрвоӧдӧ, босьтчӧ расшифруйтны заголовоксӧ, тшӧктӧ

миянӧс пыр жӧ мӧвпыштны висьталысьлӧн видзӧдласъяс йылысь. 
Такӧд ӧттшӧтш эпиграф тӧдчӧдӧ: выль йӧзлы колӧ нуӧдны тыш оз 
с ӧ м ы н  Зук Ёгоркӧд, но и «кырныш чукӧркӧд». А тайӧ кывъяслысь 
вежӧртассӧ бура гӧгӧрвоис сійӧ кадся лыддьысьысь.

И. Пыстин. «Зурган»

Висьтлӧн темаыс тӧдса: сиктса олӧм, классъяс костын тыш 
выль оласног тэчан кадӧ. Висьталысьлӧн медшӧр могӧн лоӧ, ӧти- 
кӧ, петкӧдлыны социализм стрӧитӧмлы паныд сулалысь вынъяс, 
эрдӧдны налысь гуся уджсӧ, мӧд-кӧ, тӧдчӧдны, мый выль вежӧра 
йӧз вермасны врагсӧ: пӧдтыны выль олӧмлысь петасъяссӧ некод
лы оз удайччы.

Сюжет тэчсьӧ контраст принцип серти. Паныд сувтӧдчӧны 
висьтлӧн кык юкӧныс, кодъяс и  т ӧ д м ӧ д ӧ н ы  миянӧс кык шӧр ге 
ройкӧд. Медводдза юкӧныс сиӧма Зурган Миронлы, мӧдыс — В ась
ка Тараслы. Контраст веськӧдлӧ повествованиеӧн. Тайӧ петкӧдчӧ 
геройяслӧн ортсыса описаниеын, сёрни ногын, керкаяслӧн пытш
кӧсса обстановка сетӧмын, персонажъяслӧн действиеясын да н а 
лысь олан туйсӧ серпасалӧмын. М едбӧръя сценаын геройяс весь
кыда сувтӧны ӧта-мӧдыслы паныд. Зурган Мирон виӧ Васька Т а 
расӧс. Темасӧ вайӧдӧма помӧдз. Висьталысь кужис петкӧдлыны, 
мый реконструкция кадӧ классъяс костын тыш ёнмӧ, вынсялӧ. Н о 
висьтсӧ нуӧдысь оз лыддьы татшӧм помсӧ трагедияӧн. Сылы отсӧг 
вылӧ локтӧ висьтлӧн нимыс. «Зурган» кывйыс гӧгӧрвоӧдчӧ кыдзи 
«зургыны», «тувкнитны», мӧд кывйӧн кӧ, вӧчны ӧдйӧ помасьысь 
действие. Вежӧртасыс и заголовокыслӧн, и герой нимыслӧн воссьӧ 
тадзи: пытшкӧсса враг вермас недыр кежлӧ торкны выль олӧм
лысь мунӧмсӧ, но сувтӧдны сійӧс оз позь.

И. Пыстинлӧн висьталысь (ми тӧдам тайӧс «Зук Ёгор», «Се
мук», «Пемыд гуранысь — югыдлань» да мукӧд висьтъяс серти) 
тшӧктӧ лыддьысьӧс ыджыд интересӧн тӧдмасьны произведениеыс
кӧд помӧдз. «Зурган» висьтын пытшкӧсса тӧжд артмӧдӧма мед
воддза абзацын: «Зурган Мирон югыдсяньыс на ӧшиняс занавес 
ӧшӧдӧма да кильчӧ ӧдзӧссӧ крукалӧмӧн мыйкӧ зымгӧ вӧчӧ кух
няас» '. Мӧд абзацын тӧдчӧдчӧ, мый персонаж ноксьӧ пескӧн («пес 
...писькӧдӧ ...помсяньыс», «розяс порок кисьтӧ», 74 л. б.). ТаДзи 
гӧгӧрвоӧдчӧ «мыйкӧ» кывйыс. Но кольӧ юалӧм: мыйла Мироныс 
тайӧс вӧчӧ? Геройлӧн реплика («...ог кӧ нинӧм вӧч, менӧ, тыдалӧ, 
дзикӧдз личкасны найӧ», 74 л. б.) оз стӧча вочавидз юалӧм вылӧ. 
Миронлӧн кывъясысь жӧ мыйкӧ мында тӧдмалам, кодъяс сійӧ 
«найӧыс»: «Ставыс тайӧ Тарас вӧснаыс. Ставыс сылӧн кипод туй...

) Пыстин И. Зурган. Пыстин И. Запань. Сыктывкар, 1935. 74 л. б. (Водзӧ
ссылкаяс текстын тайӧ издание серти).

Сійӧс кӧ ме ас водзысь ог вешты — олӧм туй менам оз ло» (75 
л. б.). Висьталысь лыддьӧ коланаӧн тӧдчӧдны-вынсьӧдны персо
нажлысь кывъяссӧ: «Сӧмын ӧні выль враг лои Миронлӧн — Вась- ' 
ка Тарас, коммунист дай колхозса шлен, юралысь ешшӧ» (75 
л. б.). Сы бӧрын висьталысь нӧшта на вынсьӧдӧ пытшкӧсса тӧжд: 
«Талун Мирон горнича джоджӧдыс тапикасиг моз нӧшта на ӧти 
ногӧн мӧвпыштіс повзьӧдны Тарасӧс...» (76 л. б.). «Нӧшта на ӧти 
ногӧн кывъяс оз гӧгсрвоӧдчыны. Лыддьысьысь оз тӧд, кыдзи кутас 
-«повзьӧдчыны» Мирон.

Пытшкӧсса тӧждыс заводитӧ чинны аслыспӧлӧса, тшупӧдъяс
ӧн. Найӧс тӧдчӧдӧ висьталысь. Медводдзаыс: «...кыдз тай гыпни- 
тас — клопкысяс пач пытшкас» (77 л. б.). Мӧдыс: «Друг ӧдзӧсыс 
воссис да порог вомӧн воськовтіс ыджыд сьӧд тулупа, пеля шапкаа 
морт» (80 л. б.). Коймӧд: «...Мирон пуркнитіс, вештыштіс тулуп 
поласӧ. Югнитіс пурт...» (80 л. б.). Висьталысь лӧсьӧдӧ «Зурган» 
книгаын пытшкӧсса тӧждсӧ висьт заводитчигӧн да бырӧдӧ сійӧс 
медбӧръя юкӧнас. Пытшкӧсса тӧжд сӧвмӧ ӧти визьӧд, бокӧ кеж- 
ӧмъястӧг да  сувтлӧмъястӧг.

Висьталысь «Зурган» висьтын босьтӧ ас вылас мог отсавны 
геройлы. Сійӧ зільӧ стӧчмӧдны-гӧгӧрвоӧдны персонажлысь мӧвпъ
яссӧ да вӧчӧ тайӧс сэки, кор герой оз вермы восьтыны ассьыс мӧвпъ
яссӧ тырвыйӧ, колана ногӧн. «Зурган» висьтын, персонажъяслӧн 
веськыд сёрни кындзи, паныдасьлӧны юкӧнъяс, кодъяс артмӧдӧны 
несобственно-веськыд сёрни. Позьӧ вайӧдны Миронлысь пытшкӧс
са монолог: «Тайӧ, гашкӧ, оз нин пот. Тайӧ, гашкӧ, вӧчас, мый м е
ным колӧ» (74 л. б.). А тайӧ несобственно-веськыд сёрнилы при
меръяс: «Сэсся дядьӧясыдлы висьталіс — скӧттӧ-пӧ ставсӧ нуны 
кӧсйӧны мырддялӧмӧн, да сы бӧрся унаӧн таргайтісны ассьыныс 
скӧтнысӧ» (75 л. б.). Тані висьталысьлӧн сёрни дінӧ содтысьӧ ге 
ройлӧн серпасалӧм сёрни. Либӧ татшӧм примеръяс: «...мый сэсся 
Мирон кужас вӧчны. Важся кадын кӧ эськӧ сӧмын вӧлі урадник
ӧс ыстыв та дінӧ да дорышт ки коксӧ. А ӧні? Кольӧма тай М ирон
лӧн сійӧ важ  зарни кадыс» (76 л. б.); «...ӧдвакӧ нин бӧр воас сійӧ. 
Д а с  ӧкмысӧд воын Мирон вель уна эмбур да сьӧм бырӧдлім б е
лӧйяслы отсасис, важ  права лӧсьӧдӧм вылӧ нинӧм эз ж алит — 
сӧмын ставыс весь лои» (76 л. б.). Висьталысь ӧткымынысь ш ы 
ӧдчӧ серпасалӧм серни дінӧ, но оз лӧсьӧд пытшкӧсса монолог, 
кӧть и лыддьӧ коланаӧн тӧдчӧдны: «Татшӧм мӧвпъясыс муткыр
т н ы  Мирон юрын пукалігас» (76 л. б.). Несобственно-веськыд, 
сёрни пыр висьталысь зільӧ пырӧдчыны геройлӧн пытшкӧсса ми*' 
рас, тӧдчӧдны сылысь чувствояс, настроение. Пытшкӧсса монолог 
висьталысь лӧсьӧдны оз на куж. /

Ичӧт висьт «Зурган» оз сет позянлун петкӧдлыны героі :ӧ
уна боксянь. Ми паныдасям статичнӧй характеръяскӧд. Но і ь-
талы сь босьтчӧ озырмӧдны Зурган Миронлысь образсӧ орт га

описание отсӧгӧн. Книгалӧн медводдза юкӧнас миянлы п аны да
сьӧны татшӧм пасъяс: «тшӧг морт» (74 л. б.), «синкымъяссӧ сійӧ 
ӧшӧдӧма, ныр рузьяссӧ зэвтӧма, пинь векыштӧма, вежыньтчӧм 
льӧбъясыс тіралӧ» (74 л. б.), «чышкыштіс гӧрд рожасьыс ньылӧм
сӧ яя кинас» (74 л. б.), «таращитчӧм синъяс» (75 л. б.), «син
кымъяссӧ ӧшӧдіс, голясӧ дженьдӧдіс йӧжгыльтчигмоз, быттьӧ 
юрыс тушаас сюйыштчис, кулакъяссӧ шӧдзыртіс, пиньяссӧ гирс
нитіс воча...» (75 л. б.), «джодж плакаяссӧ сьӧкыд туш анас л а й к 
йӧдлігтырйи» (76 л. б.), «...пасьталіс ыджыд сьӧд тулупсӧ, ш ап 
кааліс  пеля шапкасӧ» (75 л. б.), «чужӧмыс Миронлӧн век на пон
лӧн кодь скӧр видзӧдчӧ: синкымъясыс ӧшӧдчӧмаӧсь, вомыс векышт
чӧма, синсьыс би петӧ» (80 л. б.). Висьталысь артмӧдӧ, чукӧртӧ 
геройлысь портрет торъя пасйӧдъясысь. Найӧ отсалӧны мынтӧд
чыны статикаысь да петкӧдлыны, кыдзи вежсьӧ Миронлӧн пытш
кӧсса состояниеыс. Висьталысьлӧн негативнӧй видзӧдлас Зурган 
Мирон вылӧ тӧдчӧ ясыда. Сылы паныд сувтӧдӧма Васька Т ар а с 
лы ортсыса описаниеыс, кодӧс сетӧма сӧмын ӧтиысь: «Тараслы 
ӧні эм нин ар комын вит кымын, ё н , лӧсьыд туш аа да сьӧд син
таса  мича чужӧмыс сылӧн пыр на томдырся кодьыс» (77 л. б.), 
«...шуӧ раминик гӧлӧсӧн» (80 л. б.). Висьталысь сӧмын ӧти бок
сянь донъялӧ геройӧс.

Интерьер серпасалігӧн кык персонаж сідз жӧ сувтӧдчӧны п а 
ныд. Зурган Миронлӧн «гырысь ӧшиня керка», «ӧшиняс занавес 
ӧшӧдӧма», «лаж мыдик улӧс» (74 л. б.). Висьталысь петкӧдлӧ озыр 
мортлысь оланін. Васька Тараслӧн «ичӧтик лампа би», «дзузган 
лампа биыс муртса кельдӧдыштӧ асъя сьӧд пемыдсӧ, важиник, 
поснидик ӧшиня керка пытшкӧс», «порог улӧдзыс омӧля — и воӧ 
би югӧрыс», «лабичын пукалӧны», «ва пельса» (77 л. б.). Тадзи 
о л і с  крестьянин сійӧ кадӧ.

Висьталысь босьтчӧ лӧсьӧдны книгаын эмоциональнӧй настрой. 
Висьтыскӧд тӧдмасьӧм бӧрын гӧгӧрвоан, мый повествованиеӧн 
веськӧдлӧ ӧти чувство — тӧждысьӧм. Сійӧ пыр вынсялӧ, ёнмӧ висьт 
помланьыс. Висьталысь пыртӧ тӧждсӧ кывъясӧн: «...мыйкӧ зымгӧ 
вӧчӧ». Сы бӧрын мунӧ с т ӧ ч м ӧ д ӧ м :  « . . . к ӧ к ъ я м ы с ӧ д  пес нин зав о 
дитіс писькӧдны помсяньыс». С эсся геройлӧн кывъясыс вынсьӧ
дӧны тӧждысьӧмсӧ: «Ог кӧ нинӧм вӧч, менӧ, тыдалӧ, дзикӧдз лич 
касны найӧ» (74 л. б.). Тӧждыс содӧ и сэки, кор висьталысь тӧд 
мӧдӧ миянӧс Миронлӧн гуся уджӧн) пищальысь лыйис вӧвсӧ Сте
пан Татьӧлысь, Васька Тараслысь зорӧдсӧ сотліс, ид мусӧ тальӧ
діс, кык ыжлысь к о к с ӧ  чегліс, 78 л. б.). Висьталысь вынсьӧдӧ 
тӧждысьӧмсӧ нӧшта и сэки, кор висьталӧ порока пес вӧчӧм йы
лы сь да Миронлӧн тайӧ песнас кытчӧкӧ гусьӧн петӧм йылысь.

Тӧждысьӧм пырӧ и висьтлӧн м ӧ д  юкӧнас, но петкӧдчӧ тані а с 
лыспӧлӧса. Васька Тарас, кыдзи пасйӧма, «тэрмасиг тырин тэчӧ 
кӧлуй». Герой лӧсьӧдчӧ петны туйӧ. Татысь и тӧждысьӧм. Сы дінӧ 
содтысьӧ висьталысьлӧн юӧр: «...кулакъяс... Тарас вылӧ синнаныс

видзӧдны оз вермыны» (77 л. б.), Порока песлӧн взрывыс пуктӧ 
пом тӧждысьӧмлы. Та бӧрын виччысянаӧн лоӧ эмоциональнӧй 
настройлӧн вежсьӧм. Тӧждысьӧм вежсьӧ шогсьӧмӧн. Висьталысь- 
тӧдчӧдас тайӧс: «...сёрнитӧны... ньӧжйӧникӧн, гӧлӧссӧ некод оз 
лэптыв». Тарас пукалӧ «зумыштчӧмӧн, шог чужӧмӧн», «нуртӧми
ника шуис Васька Ӧкуль», «нурбыльтіс Самко», Петыр Ёгор 
«джоджас видзӧдӧ».

Висьт помын шогсьӧм бара вежсьӧ тӧждысьӧмӧн, сы дінӧ сод
тысьӧ полӧм. Эмоциональнӧй настройлысь вежсьӧмсӧ висьталысь 
тӧдчӧдӧ «друг» кыв отсӧгӧн («Друг ӧдзӧсыс воссис...», 80 л. б.). 
Водзӧ паныдасьӧны татшӧм пасйӧдъяс: «синсӧ чӧвтісны», «чужӧ
мыс (М иронлӧн— Л. Л.) понлӧн кодь скӧр видзӧдчӧ», «шуӧ кир
ган кодь гӧлӧснас», «пукалысьяс оз лолыштны», «синкым пырыс 
видзӧдӧны» (80 л. б.). Но кывъяс «вирыс пузьыны кутіс» татчӧ 
оз лӧсявны, л о ӧ н ы  виччысьтӧм пасӧн. Сідзкӧ, «Зурганын» висьта
лысь кужӧ вежны повествованиелысь эмоциональнӧй настрой. 
Тайӧ ыджыд вермӧм том гижысьлӧн.

И. Пыстин. «Вермам»

Висьтлӧн тема — тӧвся вӧрын удж. Действие мунӧ Сӧвет 
власть кадӧ, кор заводитӧны котыртчыны медводдза ударнӧй бри
гадаяс. Висьтлӧн шӧр мӧвпыс — сӧмын ӧтувъя удж вермас вӧч
ны мортӧс шудаӧн да вынаӧн. Висьталысь кӧсйӧ петкӧдлыны выль, 
ӧтувъя уджлысь преимуществояссӧ да тӧдчӧдны важ  уджлӧн ме- 
тодъяслысь ковтӧмлунсӧ. Сюжет тэчсьӧ сьӧрсьӧн-бӧрсьӧн мунысь 
юкӧнъясысь. Висьталысь татшӧм тэчасног отсӧгӧн петкӧдліс, кыдзи 
унджык йӧзыс заводитӧны гӧгӧрвоны да примитӧны ӧтувъя у д ж 
сӧ. Выль олӧмлысь вынсӧ аддзӧны пытшкӧсса врагъяс (Тяпур 
Епим, Ӧстап Самко, Пипуныров).

Висьтлӧн сюжет сӧвмӧ тӧдса схема серти. Висьталысь тӧдмӧ
дӧ миянӧс Тяпур Епимлӧн аслас олӧм йылысь казьтылӧмъяскӧд. 
А сы бӧрын висьтлӧн сцена вылӧ петӧны геройяс, кодъяс кутчы
сьӧны важас, сувтӧны паныд бригадаса уджалысьяслы. П еткӧд
лӧма и сійӧ, кыдзи кыптӧ зык бригадникъяс да вӧвлӧм озыръяс 
костын. Висьталысь тӧдмӧдӧ миянӧс и единоличникъяскӧд (Сте
пан Ёгор). Сы бӧрын петкӧдчӧ кулакъяслӧн да подкулачникъяс- 
лӧн гуся уджыс. Висьт помасьӧ традиционнӧя. Эрдӧдӧма пытш
кӧсса врагъяслысь действиеяссӧ, бригадникъяс примитӧны реш е
ние лӧсьӧдны удж алан  контроль, единоличникъяс ӧтувтчӧны 
бригадаӧ. ,

Висьталысь сетӧ геройяслы позянлун уна сёрнитны. Ачыс пет/ 
кӧдчӧ сӧмын сэки, кор колӧ стӧчмӧдны обстановкасӧ. Пример 
пыдди: «Баракы н лыбис ён вензьӧм. Кодсюрӧ сувтісны Тяпур 
Епим дор, кымынкӧ Анна Иванӧс дорйӧны, а мукӧдыс некодарӧ

нинӧм шыасьтӧг кывзӧны да ваксьӧны вензьӧм вылас...» '. Либӧ 
висьталысьлы колӧ петкӧдлыны геройӧс, стӧчмӧдны сылысь пытш
кӧсса состояниесӧ: «Тяпур Епимлы некытчӧ лои воштысьнысӧ. 
Ставныс кутісны серавны сы вылын. Сійӧ ку пытшкас весиг эз 
кут тӧрны, гӧрдӧдіс и лӧзӧдіс скӧрысла, лудікӧссис быттьӧ пука
ланінас, дзӧрны кутіс, места вылас оз ӧшйи» (85 л. б.). С ідзжӧ 
висьталысь тӧдчӧдӧ действие мунан месталысь вежсьӧмсӧ либӧ 
ситуациялысь вежсьӧмсӧ: «Недыр мысти ставыс нин лӧньӧма 
вӧлі, шы ни тӧв. Пемыдкодьӧн на барак  тыртӧм коли, ставныс 
мунісны орчча баракӧ-столовӧйӧ. Сӧмын сёйӧм бӧрын морт вит-ӧ- 
квайт бӧр локтісны, дышиникапырысь пӧрччысялӧны, ш ы блаліс
ны вылыс паськӧмсӧ да наръяс вылӧ гатш чургӧдчӧмӧн кутісны 
пӧльтны кыз чигаркаяс» (87— 88 л. б.). Висьталысь сетӧ геройяс
лы характеристика, коді отсалӧ тӧдмавны налысь рольсӧ сюжет 
сӧвмӧмын: «Веськыда кӧ шуны, Ӧстап Самкӧыдлысь ньӧтчыд он 
аддзыв тэрмыштчӧмсӧ, пыр сійӧ ньӧжйӧникӧн, дыр кӧсйӧмӧн, н ю ж 
масьӧмӧн да очсалӧмӧн кутчысьӧ удж дінас, дай удж алігас  на 
тэрмасьӧм вӧснаыс оз дойд асьсӧ, оз мудзты ни» (88 л. б.). Гӧ
гӧрвоана, мый тайӧ персонажыс вермас лоны пытшкӧсса врагӧн.

Висьталысь пасйӧ тема сӧвмӧмын медся тӧдчана тшупӧдъяс: 
выль уджлы паныд кыптысь зык-шум (I сцена), кулакъяслӧн да 
подкулачникъяслӧн удж заводитӧм водзын «шойччӧм» (II сцена), 
бригадникъяслӧн ударнӧй удж, Степан Ёгорлӧн «шензьӧм» (III 
сцена) да аскиа лун йылысь мӧвпалӧм (IV сцена), врагъясӧс 
эрдӧдӧм да единоличникъяслӧн бригадаӧ пырӧм (V сцена). Конт
раст приём серти лӧсьӧдӧма II да III сцена, контраст веськӧдлӧ и 
I сцена тэчӧмӧн. III да IV сцена йитчӧны ассоциация принцип 
серти.

Висьтлӧн пытшкӧсса напряжение артмӧ тшупӧдъясӧн. Сійӧс 
лӧсьӧдӧны кык персонаж. Тайӧ Тяпур Епим да Степан Ёгор.

Виччысяна пытшкӧсса тӧж д йитчӧма кулакъяслӧн об разъ яс
кӧд, налӧн сёрнияскӧд да  действиеяскӧд. Тайӧ артмӧдӧ ӧти, 30-ӧд 
воясса коми прозаын тшӧкыда паныдасьлысь пытшкӧсса тӧждлӧн 
визь. «Вермам» висьтын сійӧ йитчӧма Тяпур Епимлӧн образкӧд. 
Но тайӧ пытшкӧсса тӧждыс — мый вермас вӧчны кулак да сы дор 
сулалысьяс — оз артмы кутшӧмкӧ ӧти сценаын либӧ геройлӧн реп- 
ликаын. Кулаклысь образсӧ висьтӧ пыртӧмыс сетіс позянлун тӧд
чӧдны, мый персонаж кутас нуӧдны гуся удж бригадникъяслы 
паныд.

Пытшкӧсса тӧжд артмӧдӧ и Степан Ёгорлӧн образ. Вӧчӧма 
тайӧс аслыспӧлӧса. Персонаж пырӧ текстӧ ӧти репликаӧн (84—85 
л. б.). Сійӧ оз на ворс кутшӧмкӧ тӧдчана роль сюжет сӧвмӧмын. 
Пытшкӧсса тӧжд петкӧдчӧ сэки, кор висьталысь тӧдмӧдӧ миянӧс

1 Пыстин И. Вермам. Пыстин И. Запань. Сыктывкар, 1935. 84 л. б. (Водзӧ
ссылкаяс текстын тайӧ издание серти).

геройлӧн мӧвпъяскӧд (несобственно-веськыд сёрни отсӧгӧн): «Сӧ
мын тайӧ прӧстӧйторсӧ Ёгор пыр на эз гӧгӧрво, ачыс эз на видлы 
да сійӧн ли мыйли» (90 л. б.). Пытшкӧсса тӧж д тӧдчӧ и геройлӧн 
кывъясын: «Бригадаыд эськӧ ӧні зэв на зіля уджалӧ, ӧтсӧгласӧн, 
сӧмын ӧд регыд жӧ сорсясны кӧнкӧ... Оз кӧ некутшӧм зыксьӧм ло, 
дерт, ундж ык сэні нажӧвитан ...пыран кӧ» (90 л. б.). Тайӧ пытш
кӧсса тӧждыс бырӧ висьт помас. Висьталысь сетӧ геройлы кыв: 
«Гижӧй менӧ тшӧтш,— зумыд гӧлӧсӧн шуӧ Степан Ёгор, йӧз пытш
кӧ пыригӧн,— ме тшӧтш пыра бригадаӧ» (97 л. б.).

«Вермам» — веськыд вежӧртаса ним. Сійӧ йитчӧ содержание- 
кӧд ассоциация принцип серти: бригадаса уджалысьяс вермасны 
тыртны вӧр лэдзан план, вермасны мынтӧдчыны важ  олӧмлӧн ко
лясъясысь. Тайӧ мӧвпыс веськыда петкӧдчӧ Анна Иван кывъясын: 
«Ме тышкася, ме ачымӧс мезда, та вӧсна лолӧс пукта Сӧвет пон
да, ми — вермам» (92 л. б.). Либӧ: «Кер дінӧ гӧрбыльтчигӧн чо
рыда шуис: «Партия веськӧдлӧмӧн ми вермам став сьӧкыдторъ
яссӧ. Ми — вермам...» (92 л. б.). Татшӧм жӧ вежӧртас кутӧны ас 
пытшкас и мӧд геройлӧн кывъяс: «...сэк Ёгор гӧгӧрвоис, мый в аж  
моз надзӧн уджавны оз позь да думнас чорыда шуис: став вын 
колӧ пуктыны социализм стрӧитӧм вылӧ, ставлы колӧ пырны, ко
тыртчыны ударнӧй бригадаясӧ... Ме медводз пыра, ставнас ачы 
мӧс сета социализм стритӧмлы, а социализмсӧ стрӧитны партия 
веськӧдлӧм улын — ми вермам» (93 л. б.).

Висьтын уна места сетӧма геройяслӧн веськыд сёрнилы. Но 
такӧд ӧттшӧтш, висьталысь ӧткымынысь шыӧдчӧ и серпасалӧм сёр
ни дінӧ. Ш уам, «Епим сэк кык би костын лои, некытчӧ воштысь
ны, суседъясӧ петас — эльтӧны вӧрӧ петӧмысь, индӧны кулак 
тестьыд пӧлян улын пӧ йӧктан, мый пӧ шуас тестьыд — сійӧ и 
вӧчан» (81 л. б.), либӧ «А тесть ордас мунас да  бара ж ӧ  олан туй 
абу: старикыд син бӧжнас видзӧдӧмӧн пыр ропкӧ, нинӧм пӧ тэ 
помысь, некутшӧм тӧлк абу» (81 л. б.).

Висьталысь шыӧдчӧ и несобственно-авторскӧй повествование 
дінӧ: Егор «думсьыс чорыда шуис: став вын колӧ пуктыны со
циализм стрӧитӧм вылӧ, ставлы колӧ пырны, котыртчыны ударнӧй 
бригадаӧ...» (93 л. б.). Висьталысь пырӧдчӧ геройлӧн кывъясӧ, оз 
сет аслыс висьтавны мӧвпъяссӧ. «Вермам» висьтын оз на артм ы 
ны пытшкӧсса монологъяс. Висьталысь пыртӧ текстӧ Анна И ван 
лысь ӧткымын пытшкӧсса монолог, но найӧ нинӧм оз содтыны ге 
ройлӧн характеристика дінӧ.

Висьталысь сетӧ персонажъяслысь ортсыса описание. Тайӧ 
вӧчсьӧ виччысяна визьӧд. Лыддьысьысь пыр ж ӧ  вермӧ гӧгӧрвоны, 
кыдзи колӧ донъявны сійӧ либӧ мӧд геройӧс. Пример пыдди позьӧ 
вайӧдны Тяпур Епимлысь портретнӧй описаниесӧ: «...векньыдик
сьӧд тошка, гӧгрӧсӧн шырӧм юрсиа, букыш синма», «шӧр тушаа, 
паськыд пельпомъяса ён морт» (81 л. б.). А татшӧмӧн ми аддзам 
Пипуныровӧс: «...синъяснас ӧти мӧд вылӧ сканкйӧмӧн, вомсӧ во-

чалыштӧм бӧрын, ньӧжйӧникӧн, сибдӧм кодь гӧлӧсӧн, кукань моз 
нирӧстіс», «ӧта-мӧд вылӧ чеччыштліс синнас да скӧрысь варӧп- 
тіс» (95 л . б.). Ортсыса описаниеяс статичнӧйӧсь. Висьталысь пер
сонажсӧ текстӧ пыртігӧн, сетӧ сылысь ортсыса серпас, а сы бӧ
рын казьтылӧ сӧмын нимсӧ.

Вӧр-валӧн серпасторъяс, кодӧс лӧсьӧдӧ висьталысь, сідзжӧ 
статичнӧйӧсь. Висьтсӧ нуӧдысь либӧ тӧдчӧдӧ места, кӧні мунӧ дей 
ствиеыс, либӧ кадсӧ: «Сынӧдыс руакодь. Сырк лӧнь. Енэжын 
муртса чутвидзыштӧны гӧрд кодзувъяс, оз вӧрзьыны, сэтшӧм жӧ 
кӧдзыдӧсь (81 л. б.); «Ы влаыс югдіс. Л эбзян  кӧдзыд кымӧръяс 
костті уліникын мыччалӧ ассьыс чужӧмсӧ нюмъялан шонді» (88 
л. б.); «Тшӧтшамас вывсянь шочиник, дувкидовки пуяс костті ты 
далӧ ылын тшӧкыд, сиськодь мича кузь вӧраинысь, лӧз тшынӧн 
сьӧласян ичӧтик бипур» (89 л. б.).

И. Пыстинлӧн «Зук Егор», «Зурган», «Вермам» висьтъяс тӧд
мӧдӧны миянӧс революция бӧрся коми сикткӧд. Гижысь коми йӧз
лысь олӧмсӧ петкӧдліс сідзи, кыдзи тайӧс тшӧктіс вӧчны артмысь 
авторитарнӧй государство. И та боксянь ми вермам донъявны 
20-ӧд да 30-ӧд воясса унджык гижӧдсӧ (И. Пыстин, Г. Фёдоров, 
И. Изъюров, В. Юхнин да мук.) сӧмын кыдзи историко-литератур- 
нӧй факт. Но мӧдар боксянь, оз позь ӧтдортчыны и сыысь, мый 
художественнӧй творчество сӧвмӧмӧн веськӧдлӧны асшӧр, пытш
кӧсса законъяс. Литературалӧн пытшкӧсса вынъяс эз вошны 30-ӧд 
воясӧ. Найӧ отсалісны коми прозалы сӧвмыны водзӧ. Висьт л ӧ 
сьӧдысьяс кужӧны нин сьӧрсьӧн-бӧрсьӧн восьтыны книгалысь те 
масӧ, тэчны сюжет, лӧсьӧдны текстын пытшкӧсса тӧжд, пӧльзуйт
чыны повествованиелӧн кыкнан типӧн (висьталӧм да серпасалӧм), 
сетӧны кыв геройлы (веськыд сёрни, пытшкӧсса монолог дінӧ мед- 
воддза воськовъяс), несобственно веськыд сёрнилӧн ӧткымын ф ор
маӧн босьтчӧны отсавны персонажлы восьтыны пытшкӧсса мирсӧ. 
20—30-ӧд воясса коми новеллистъяс уджалӧны и коми литератур
нӧй кыв озырмӧдӧм могысь. Коми висьт лӧсьӧдысьяслӧн вермӧм ъ
ясыс вынсьӧдісны прозасӧ выль художественнӧй приёмъясӧн да 
средствоясӧн, кодъяс отсалісны артмыны ыджыд эпическӧй ж а н р ъ 
яслы —г повестьлы да романлы.

III. 60—70-ӧд ВОЯССА КОМИ ВИСЬТ 

И. Торопов. «Ювеналий Иванович»

Ж анр  сертиыс — прозаӧн гижӧм ичӧт эпическӧй произведение. 
Сылы лӧсялӧ ы дж да (8 л. б.) да  сюжетлӧн объёмыс (сёрниыс му-

нӧ висьталысьлӧн ӧти геройыскӧд кыкысь паныдасьӧм йылысь). 
Олӧмсӧ да мортсӧ петкӧдлӧма сӧмын ӧти проблема пыр: вӧр-ва 
дінӧ отношение. Гижӧдын действуйтӧны куим персонаж (висьта
лысь, Ювеналий Иванович да водитель). Миянӧс тӧдмӧдӧны 
артмӧм нин характеръяскӧд. Книгаын эм висьталысь, коді и тэчӧ 
повествованиесӧ, тӧдмасьӧ ачыс, а сы бӧрын вочасӧн лыддьысь
ысьясӧс тӧдмӧдӧ геройяскӧд.

Тема сертиыс «Ювеналий Иванович» — ӧнія кадся мортлӧн 
вӧр-ва видзӧм йылысь висьт. Татшӧм мӧвпъяс тыдовтчӧны уна 
коми гижысьлӧн (Г. Юшков, Е. Рочев, С. Попов, М. Елькин дз 
мукӧд). Ачыс Иван Тороповыс гижліс та йылысь «Тэрыб кок», 
«Кодзувкоткар», «Арся сьыланкыв», «Тян», «Дозмӧр койт», «Ме 
верма, батьӧ!», «Оштӧ эн лый кыкысь» книгаясын.

«Ювеналий Иванович» висьтын гижысь кыпӧдӧ сёрнисӧ ӧти по
колениеа йӧзлӧн вӧр-ва вылӧ аслыспӧлӧс видзӧдласъяс йылысь. 
Ӧтияс гӧгӧрвоӧны ассьыс му выв олӧмсӧ, кыдзи ывла выв мичсӧ 
да озырлунсӧ видзӧм, сійӧс пыдди пуктӧм. Мӧдъяс зільӧны аслыс 
унджык курыштны, вӧр-ва вӧсна тӧжд некор оз чужлы налӧн в е 
жӧрын. Висьталысь сувтӧ Ювеналий Иванович дор, да весиг вись
тын сылы сетӧма позянлун восьтыны-тӧдчӧдны шӧр мӧвпсӧ: «не 
сӧмын керавны вӧрнымӧс, но тшӧтш и видзны сійӧс». А ми вер 
мам содтыны: видзны став ловъя ловсӧ му вывсьыс — таын быд 
мортлӧн медшӧр могыс, ӧ н ія  о л ы с ь я с л ӧ н  вӧр-ва дінӧ отношение
яс пырыс петкӧдчӧ налӧн нравственностьыс, пытшкӧсса этическӧй 
законлы эскӧм, сылӧн веськӧдлӧм улын олӧм.

Ичӧтик висьтӧн гижысь босьтчӧ тӧдчӧдны миян олӧмын артмысь 
да сійӧс ёна повзьӧдысь визь: воысь воӧ пыр сьӧкыдджык лоӧ 
видзны вӧрсӧ да вӧрса олысьяссӧ. Сӧвмысь цивилизация вочасӧн 
лэптӧ кисӧ став ловъя лов вылас, оз сет овны, увтыртӧ, виӧ. Ц и 
вилизацияыс венӧ и мортӧс, пӧдтӧ сылӧн вежӧрысь вӧр вӧсна 
тӧждсӧ. Висьтлӧн помыс драматичнӧй, но век жӧ кольӧ на лы ддь
ысьысьлы кутшӧмкӧ надея сы вылӧ, мый кытчӧдз эмӧсь татшӧм 
Ювеналий Ивановичьясыс, колясны и коми пармасӧ дорйысьяс. 
Вӧр лэдзысь мастеръяслӧн слёт йылысь висьтӧ пыртӧм пасйӧдъяс 
сідз жӧ, гижысьыслӧн мӧвп сертиыс, долженӧсь кольӧдны лача 
аскиа лун вылӧ.

Висьтын ӧти сюжетнӧй визь, коді артмис висьталысьлӧн Ю ве
налий Ивановичкӧд паныдасьӧмъясысь. Но тайӧ визьыс сӧвмӧ 
кык тшупӧдті, кодъяслӧн могыс — тӧдчӧдны шӧр конфликтсӧ (вӧр- 
ва видзысьяс да налы паныд сулалысь вынъяс костын). Висьтлӧн 
медводдза юкӧнас (сюжетнӧй визьлӧн воддза тшупӧдыс) паныд 
сувтӧмыс веськыда абу восьтӧма. Висьталысь ӧткымын пас отсӧ
гӧн босьтчӧ тӧдчӧдны, мый вӧрын уджалы сьяс пиын оз ставныс 
вӧр-васӧ пыдди пуктыны. Шуам, оз лёк мортӧн петкӧдчы вӧвлӧм 
бульдозерист, но дозмӧрлысь позсӧ дась рӧзӧритны, сыын оз аддзы 
кутшӧмкӧ ыджыд грек. Тайӧ эпизодын вермӧ Ювеналий Иванович.

Вермӧ сійӧ и вӧр лэдзан мастерскӧй участоклӧн базасӧ лӧсьӧдӧ
мын. Висьталысь тӧдчӧдас: «...лӧсьыда да пелька вӧлі меститӧма 
ставсӧ». 1 Но век жӧ сійӧ тӧдӧ, мый мукӧдлаас позьӧ паныдась
лыны дзик мӧд серпасӧн: «...лясйӧдласны кыдзисюрӧ вужинь-ве- 
жиньӧн керка и мастерскӧй, и жуглӧм трактортӧ сэтчӧ жӧ зутш 
касны, и сімӧм бӧчкаястӧ» (111 л. б.). Лыддьысьысьлы лоӧ гӧгӧр
воана: оз на ставыс да быдлаын кыв кутны асланыс делӧ вӧсна. 
Тадзи висьталысь артмӧдӧ пытшкӧсса тӧжд, коді вынсялас, петас 
висьтлӧн сцена вылӧ мӧд юкӧнас, Ювеналий Ивановичлӧн д зо 
дзӧгъяслӧн йылысь висьтын. Тані веськыда нин паныд сувтӧдсьӧ
ны кык вын: Ювеналий Иванович да ӧнтип  Гриньӧ. Медбӧръяыс 
вермӧ. Ювеналий Иванович шогӧ усьӧ, но ӧні нинӧн нин вежны оз 
позь. Книга помас конфликтыс оз быр, кыдзи сійӧ оз вермы бы р
ны и миян олӧмын. Ювеналий Иванович дзебӧ «дзодзӧгсӧ тыберд
са дж удж ы д керӧсӧ» (116 л. б.). Ни пӧткалӧн, ни мортлӧн оз ты р 
мы выныс ас вӧснаыс тышкасьны, вермыны. Произведение помын 
висьталысь оз нин петкӧдчы. Висьтсӧ помалӧ Ювеналий И вано
вичлӧн казьтылӧмыс. Артмӧ, мый висьталысь тадзисӧ вӧчӧ сы 
вӧсна, мый ачыс оз кӧсйы вайӧдны ассяньыс мунысь кутшӧмкӧ 
кывкӧртӧдӧдз. Геройлӧн висьт дінӧ сылы нинӧм шуны содтӧдсӧ. 
Висьталысь оз тӧд петан туйсӧ, оз вермы стӧча вочавидзны, мый 
колӧ вӧчны, медым вӧр-ва да вӧрса пемӧсъяс олісны аскиа лунысь 
повтӧг. Висьтын конфликтлӧн кольӧмыс сетӧ позянлун нуӧдны 
сёрнисӧ, сідз шусяна, восьса финал йылысь. Сійӧ тшӧкыда паны 
дасьӧ нравственнӧй проблематика дінӧ шыӧдчысь произведение
ясын. Висьтлӧн сюжетнӧй визь да конфликт тӧдчӧдӧмыс лоӧ пер
сонажъяс йылысь сёрнилы подулӧн. Конфликтын участвуйтӧны 
куим герой, но быдӧнлӧн аслас роль. Шӧр места сетӧма Ю вена
лий Ивановичлы (та йылысь висьталӧ и висьтлӧн нимыс), мӧд 
кыкыслӧн служебнӧй роль.

Висьталысь Ювеналий Ивановичлы характеристикасӧ тэчӧ ас 
лысногӧн. Ми огӧ тӧдӧй сылысь ортсыса серпасалӧмсӧ (портрет
сӧ), огӧ вермӧ сувтӧдны син водзӧ тайӧ мортсӧ. Миянлы сетӧма 
сӧмын нимсӧ, коді вочасӧн кутас озырмыны, стӧчмӧдчыны висьта
лысьыслӧн сыкӧд тӧдмасьӧмкӧд ӧттшӧтш.

Ювеналий Иванович йылысь медводдзаысь казьтывсьӧ «Дозмӧр 
чукыль» йылысь шофёрлӧн висьтын. Шофёр сійӧс тадзи донъялӧ: 
«...сійӧ (Ювеналий Иванович — Л. Л .) миян вӧрад профессор 
кодь» (ПО л. б.). Д а  тшӧктӧ висьталысьӧс да лыддьысьысьяссӧ 
аддзыны и геройӧс мукӧдӧн пыдди пуктӧмсӧ, и персонажлӧн бура 
ассьыс уджсӧ тӧдысьӧн. Тӧдмалам ми, мый Ювеналий Иванович
лӧн характерын эм пытшкӧсса вын (оз быд мастер лысьт вӧчны 
чукыль туйын проектысь вешйӧмӧн), эм кужӧм ӧдйӧ, дыр нюж-

1 Торопов И. Ювеналий Иванович. Торопов И. Арся сьыланкыв. С. 1976.
111 л. б. (Водзӧ ссылкаяс сетсьӧны текстын тайӧ издание серти).

7
масьтӧг, примитны решениеяс. Но герой характерын медся тӧдча- 
нанас (и тайӧс торйӧн пасйӧ шофёрыс) лоӧ ас чужан му вӧсна, 
вӧрса олысьяс вӧсна, а сідзкӧ, и дзонь народлӧн олӧм вӧсна т ӧ ж 
дысьӧмыс. Ми вермам чайтны мый Ювеналий Иванович некор оз 
эновт мортӧс, кодлы колӧ отсӧг, кодлы сьӧкыд, кыдзи сійӧ оз ӧт
дортчы пӧткалы отсӧг сетӧмысь.

Вӧр лэдзан мастерскӧй участоклӧн базакӧд  висьталысьлӧн 
тӧдмасьӧмыс содтӧ ж ӧ  Ювеналий Ивановичлӧн характеристика 
дінӧ пасъяс. Социальнӧй мусер отсӧгӧн (...лӧсьыда да  пелька вӧлі 
меститӧма ставсӧ, синмыд некытчӧ оз крукась. Ӧти визьын — йӧз
лӧн сёян-шонтысянінъяс, весигтӧ торъя «гӧрд пельӧс», мӧд визь
ын — мастерскӧйяс, коймӧдын — тракторъяс. Лю бӧ и видзӧдны...», 
1 1 1 л .  б.) висьталысь тӧдчӧдӧ геройлысь ассьыс уджсӧ бура, пы
дісянь тӧдӧмсӧ, радейтӧмсӧ, геройлысь лабутностьсӧ, кужӧмлунсӧ. 
Лыддьысьысь вежӧрын артмис нин тырвыйӧ положительнӧй г е 
ройлӧн образ, код вылӧ позьӧ кутны лача, коді оз вузав, оз повзьы 
веськыда синмас шуны мортлӧн тырмытӧмторъяс йылысь (шуам, 
Ю веналий Иванович да шофёр костын артмысь сцена дозмӧрлӧн 
поз вӧснаыс: «Ювеналий Иванович сэтшӧма скӧрмис, тӧкӧтьӧ эз 
нӧшав менӧ. Ме пӧ тэнсьыд, живодёрлысь, вӧрзьӧдан кӧ, сьы лі
дзиртӧ песовта!», ПО л. б.).

Висьталысь оз тэрмась тӧдмӧдны лыддьысьысьӧс Ювеналий 
Ивановичкӧд. Весиг геройкӧд паныдасигӧн висьталысь медводз 
тӧдчӧдӧ . сійӧ, мый шемӧсмӧдӧ контора пытшкас да тайӧ содтӧ 
нӧшта пас Ювеналий Иванович характерлы: «мастерӧс ме аддзи 
сӧстӧм, краситӧм дж одж а контораысь. Сійӧ пукаліс (но и дивӧ!) 
полируйтӧм пызан сайын» (111 л. б.). Ми гӧгӧрвоам, мый Ю вена
лий Иванович пыдди пуктӧ асьсӧ, ассьыс уджсӧ, лыддьӧ быть ко
ланаӧн и удж алан  местасӧ лӧсьӧдны сідзи, медым тані мортыс 
радпырысь, став сьӧлӧмсянь уджаліс. И сӧмын сы бӧрын, кор л ы д 
дьысьысь унакодь нин тӧдӧ шӧр герой йылысь, висьтӧ пыртӧма 
сылысь ортсыса серпассӧ: «Тайӧ вӧлі ар ветымына мужичӧй, ш ӧр
кодь тушаа, пистиӧсь чужӧма да паськыдкодь ныра» (111 л. б.). 
Сетӧма нейтральнӧй портрет, код пытшкын дзебӧма характерсӧ. 
Но висьталысь тэрмасьӧ корсьны, аддзыны кӧть ичӧтик пас, ин
дӧд, коді вермис эськӧ восьтыштны Ювеналий Ивановичлысь 
пытшкӧсса мирсӧ да  пасйӧ: «...негырысь лӧз синъясыс кыдзкӧ зэв 
нин збыльысь видзӧдӧны тэ вылӧ» (112 л. б.). Тайӧ художествен
нӧй детальыс и отсалӧ лыддьысьысьяслы «тӧдны» геройӧс, коді 
водзынджык петкӧдчис сӧмын шофёрлӧн висьтын да повествова- 
тельлӧн лӧсьӧдӧм пасйӧдъясын (база да  контора йылысь). Медым 
нӧшта на стӧчмӧдны Ювеналий Ивановичлысь бур сьӧлӧмсӧ, став 
ловъя вӧснаыс тӧждысьӧмсӧ, висьталысь шыӧдчӧ татшӧм приём 
дінӧ, кыдзи вежласян ортсыса описание: «чужӧмыс сылӧн кыдзкӧ 
зэв ёна шоналіс, синъясыс меліаммисны, писти серыс быттьӧ шы- 
лямис» (И З  л. б., дозмӧр йылысь сёрнитігӧн).

Геройлӧн положительнӧй характер вылӧ «уджалӧ» сылӧн сёр
ниыс («сёрнитіс тэрмасьтӧг, ...вочавидзис мӧвпалыштӧмӧн. И л ӧ 
сьыд кывйӧн», «гаж а сёрни», 112 л. б.), а сіджӧ олан туй йылысь 
казьтылӧмъяс. Изобразительнӧй деталь отсӧгӧн («сылӧн вӧлі мо
да — сёрнитігас веськыд кырымнас шлёчнитны-кусыньтавны шуй
га кисьыс чуньяссӧ», 112 л. б.) пасйӧма Ювеналий Ивановичлӧн 
войнаын участвуйтӧмыс, повтӧмлуныс, но и сійӧ торйыс, мый вӧв
лӧм салдат эз радейт ошйысьны аслас боевӧй биографияӧн (тыш 
касис Рӧдина вӧсна, кыдзи уна миллион сӧветскӧй йӧз). Висьта
лысь тӧдчӧдӧ и вӧрын уджалысьяслӧн Ювеналий Ивановичӧс 
пыдди пуктӧмсӧ: «...найӧ велалӧмаӧсь нин кывны мастерсянь... 
гаж а  сёрнисӧ да  быд здук дасьӧсь кывзыны» (112 л. б.). Слёт 
йылысь висьталігӧн повествователь бара на лыддьӧ коланаӧн тӧд 
вылӧ уськӧдны: Ювеналий Иванович оз сӧмын ачыс да  сылӧн 
бригада бура уджавны («Ювеналий Ивановичлӧн участокыс бось
тӧма первой премия вӧр лэдзысьяслӧн ставсоюзса ордйысьӧмын», 
114 л. б.). Мастерлы тайӧ этша, сійӧ лыддьӧ асьсӧ кӧзяинӧн, коді 
тӧждысьӧ оз аслас вермӧмъяс вӧсна, а кыв кутӧ ставсьыс, мый 
вӧчсьӧ страна пасьта, кужӧ мӧвпавны государственнӧя. Та йылысь 
висьталӧны геройлӧн кывъяс: «...не сӧмын керавны вӧрнымӧс, но 
тшӧтш и видзны сійӧс» (114 л. б.). Дзодзӧгъяслӧн трагедияын 
Ювеналий Иванович петкӧдчӧ лыддьысьысь водзын нӧшта на ӧти 
боксянь. Ми аддзам пыдісянь тӧдысь вӧр-валысь пытшкӧсса з а 
конъяссӧ, пыдди пуктысь чужан мулысь шогсӧ да дойсӧ кылысь, 
пармаса олысьяссӧ гӧгӧрвоысь да видзысь мортӧс. Но пӧрысь 
морт оз тӧд, кыдзи колӧ тышкасьны чорыд сьӧлӧма йӧзкӧд, кодъ
яс олӧны сӧмын ас вӧсна тӧждӧн. Оз тӧд, кыдзи муыслы мынтӧд
чыны ӧнтип  Гриньӧясысь, мездыны наысь «медмуса другсӧ» — 
вӧрса олысьсӧ. Висьтын Ювеналий Иванович оз веськыда сувт 
браконеръяслы паныд. Тайӧс абу петкӧдлӧма. Текстӧ сӧмын пыр
тӧма геройлысь кывъяс, кодъяс и петкӧдлӧны сылысь эмоцио
нальнӧй реакциясӧ: «Тайӧ жӧ медлёктор! Вредительство тайӧ! 
...Он кӧ тӧд, коді эньыс да коді айыс, немторла пищальсӧ киад 
босьтны» (115 л. б . ) .

Висьталысь миянлы петкӧдлӧ артмӧм нин характер, сійӧ оз 
сӧвмы сюжет вежсьӧмкӧд, но лыддьысьысьлы тайӧ мортыс воссьӧ 
сьӧрсьӧн-бӧрсьӧн, сідзи, кыдзи сыкӧд тӧдмӧдӧ висьталысьыс. По- 
вествовательлӧн могыс — восьтыны тырвыйӧ положительнӧй ге 
ройӧс, татшӧм характер, код вылӧ олӧмын позьӧ кутны лача. Т а 
тшӧм геройяскӧд ми паныдасям Г. Юшковлӧн, Е. Рочевлӧн, Н. К у 
ратовалӧн, А. Ульяновлӧн висьтъясын да повестьясын.

Ӧти боксянь восьтӧма ӧнтип Гриньӧлысь образ. Морт, коді олӧ 
сӧмын талунъя лунӧн да лыддьӧ асьсӧ правӧн («Ошйысис», 115 
л. б.). Персонажӧс донъялӧ Ювеналий Иванович. Но висьталысь 
дзоньнас примитӧ тайӧ видзӧдлассӧ. Найӧ аддзӧны Ӧнтип Гриньӧ- 
ын вын, коді дзугӧ-торкалӧ морт нога олӧмлысь законъяссӧ, олӧ

сідзи, медым позис аслыс унджык курыштны, олӧ талунъя лун 
йылысь мӧвиаламӧн. Ювеналий Иванович да висьталысь аддзӧны, 
бура гӧгӧрвоӧны, кутшӧм ыджыд лёктор вайӧ аскӧдыс Гриньӧ, но 
кутӧны лача сійӧс вежӧмын быд мортлы чужӧмсяньыс сетӧм н рав
ственность вылӧ. Ювеналий Иванович аслас примерӧн, авторите
тӧн кӧсйӧ вежны, бурмӧдны йӧзсӧ. Таӧн помасьӧ висьт. Но коми 
гижысьяс (ӧні ми тайӧс тӧдам нин) петкӧдлісны, мый таысь нинӧм 
оз артмы («Висар», «Ловъя лов» Г. Юшковлӧн, «Тэрыб кок», 
«Оштӧ эн лый кыкысь» И. Тороповлӧн). Мортлысь веськодьлун, 
пытшкӧсса д е г р а д а ц и я ^  нравственность вылӧ эскӧмӧн он веж.

Ювеналий Иванович да Гриньӧ костӧ позьӧ сувтӧдны шофёр
лысь образ. Сійӧ тӧдмӧдӧ висьталысьӧс историческӧй «Дозмӧр 
ч у к ы л ь ӧ д »  да вӧчӧ тайӧс быттьӧкӧ радпырысь (ӧд висьталӧ бур 
морт йылысь да ачыс тайӧ чукыльсӧ вӧчигӧн эз бокын сулав),  но 
век жӧ сылӧн висьтын тӧдчыштӧны и ошйысьӧм пасъяс («чужӧ
мыс югдіс гаж а нюмысь», 109 л. б.; «любӧпырысь висьталіс», «руд 
синъясыс сылӧн гажмисны», ПО л. б.). Шофёр (вӧвлӧм бульдо
зерист), кӧть и висьталӧ ставсӧ кыдзи вӧлі, казьтыштлӧ и ассьыс 
кӧсйӧмсӧ пажын вылӧ пуны дозмӧрлысь кольксӧ, и Ювеналий 
Ивановичлӧн сійӧс сувтӧдӧмсӧ («сэтшӧма скӧрмис, тӧкӧтьӧ оз 
нӧшав менӧ», ПО л. б.), но век жӧ зільӧ тӧдчӧдны ассьыс пайсӧ 
«Дозмӧр чукыль» вӧчӧмын: «Думайтім, думайтім да и вӧчим...» 
(ПО л. б.). Висьталысь кывсӧ сетӧ геройыслы, ачыс некӧн оз пет
кӧдчы. Но шофёрлӧн висьтасьӧм бӧрын висьталысь пасйӧ: «...менӧ 
ёна чуймӧдіс шофёрлӧн висьтыс... Он быдлаысь аддзыв татш ӧм 
тӧ...» (ПО л. б.). Тайӧ кывъясыс гӧгӧрвоӧдӧны, мый Ювеналий 
Иванович примитӧ решение вежны трассасӧ, отвегственностьсӧ ас 
вылас босьтӧ, а сідзкӧ, сійӧ и «думайтіс», сійӧ тӧдіс, мый ковмас 
кӧ, кутас таысь кыв кутны. Висьталысь, базаӧ воӧм бӧрын, аттьӧ
аліс «бур мортӧс» (111 л. б.), но столовӧйын паныдасигӧн эз в у 
нӧд тӧдчӧдны сылысь сёрни ногсӧ: «...вильыша шуис» (112 л. б.). 
Геройлӧн о л ӧ м ӧ  пыдӧ пырӧдчытӧг му вывті мунӧмыс мыйкӧ мын
да тӧдчӧдчӧ и ортсыса описание отсӧгӧн: «еджгов синкымъяса,
чангыля ныра гӧгрӧс чужӧмыс» (109 л. б.). Шофёр — сэтшӧм морт, 
коді кывзысьӧ веськӧдлысьяслысь, лыддьӧ бурджыкӧн не сувтны 
некодлы паныд, но, сюрас кӧ стрӧка, вермас и кежыштны веськыд 
туйысь. Сійӧ, дерт, абу Ӧнтип Гриньӧ кодь, но пытшкӧсса сюрӧ
сыс абу нин сэтшӧм зумыд, кыдзи Ювеналий Ивановичлӧн.

Аслыспӧлӧс персонажӧн петкӧдчӧ висьталысь. Сійӧс петкӧд
лӧма - морт формаӧн («шуи ме», «шай-паймуні ме», «ме куті 
юасьны», «менӧ ёна чуймӧдіс» да с. в.). Тайӧ, сідз шуана, персо- 
наж-висьталысь. Сійӧ участвуйтӧ действиеын, сёрнитӧ ас нимсянь, 
донъялӧ геройяссӧ, налысь поступокъяссӧ, мӧвпалӧ.

«Ювеналий Иванович» висьтын висьталысь петкӧдчӧ кыдзи 
асшӧр персонаж. Сійӧ сулалӧ повествование шӧрас. Но персонаж- 
висьталысь ставсӧ тӧдӧ сӧмын ас йывсьыс. Сійӧ оз вермы тӧдны

ставсӧ геройяс йылысь, а тӧдмасьӧ накӧд вочасӧн, налӧн действие
яс либӧ сёрни пыр. Персонаж-висьталысь («ме») оз вермы пыр 
ж ӧ  донъявны сійӧ либӧ мӧд геройӧс. Сылы колӧ кад, медым гӧ 
гӧрвоны характерсӧ, кодкӧд сійӧ паныдасьӧ, либӧ пырӧдчыны си
туацияӧ. Персонаж-висьталысьлӧн сёрниысь ми аддзам уна г л а 
гол, коді петкӧдлӧ пытшкӧсса либӧ ортсыса состояние, мӧвпалӧм, 
видзӧдӧм, кылӧм, действие дінӧ отношение: «ме куті юасьны», 
«менӧ ёна чуймӧдіс», «меным кажитчис», «меным синмӧ ...шыбит
чис», «ме чайті аддзыны», «...ме частӧ казьтывлі Ювеналий И в а 
нович йылысь. Мӧвпыштча, и пыр жӧ тӧд вылӧ усьӧ...», «ме кӧс
йыси да с. в. Вайӧдӧм примеръяс петкӧдлӧны, мый висьталысь 
сьӧрсьӧн-бӧрсьӧн тӧдмасьӧ мукӧд геройяскӧд, восьтӧ найӧс аслыс, 
гӧгӧрвоӧ найӧс сідзи жӧ, кыдзи вӧчӧ тайӧс и лыддьысьысь. П е р 
сонаж-висьталысь оз тӧдмӧд миянӧс аскӧдыс. Вермас лоны, мый 
тайӧ газетса уджалысь либӧ гижысь. Но сылӧн характер йылысь 
позяс вӧчны ӧткымын пас. Тайӧ тӧждысьысь морт, коді оз вермы 
видзӧдны веськодя олӧм вылӧ, кодлӧн висьӧ сьӧлӧмыс чужан му 
вӧсна. С ы л ӧ н  видзӧдласъясыс матынӧсь Ювеналий Иванович ви
дзӧдласъяскӧд. Висьталысь вылӧ пуктӧ мортӧс, коді лыддьӧ асьсӧ 
кӧзяинӧн да кыв кутӧ ставсьыс, мый вӧчсьӧ миян странаын. П е р 
сонаж-висьталысь (и таӧн сійӧ матын жӧ Ювеналий Иванович
лы) аддзӧ вӧр-валысь врагсӧ, вынъяссӧ, кодъяс лыддьӧны ковтӧ
мӧн видзны-дӧзьӧритны сійӧс, но оз тӧд, кыдзи колӧ видзны, д о р 
йыны коми пармасӧ. Висьталысь кутӧ надея Ювеналий Ивановичь
яс вылӧ, налӧн авторитет вылӧ, найӧс пыдди пуктӧм вылӧ. Вись
талысьлӧн татшӧм видзӧдласъясыс книгаын веськыда оз петкӧд
чыны. Найӧс ми вермам тӧдмавны висьтлӧн тэчасногыс^ кодлӧн 
аслыспӧлӧслуныс лоӧ сыын, мый гижысь бӧрйӧ восьса финал. 
Висьт помасьӧ Ювеналий Ивановичлӧн дзодзӧгъяс йылысь казь 
тылӧмъясӧн, налӧн пӧся радейтны кужӧм йылысь, кодӧс заводитӧ 
воштыны сӧмын ас вӧсна тӧждысьысь ӧнія морт. Висьт помас 
виччысянаӧн лоӧ висьталысьлӧн кывкӧртӧдыс, Ювеналий И вано
вичлысь казьтылӧмъяссӧ донъялӧмыс. Но тайӧс абу вӧчӧма. «Ю ве
налий Иванович» висьтӧ пыртӧма кык ичӧтик, асшӧр висьт. Тайӧ 
шофёрлӧн «Дозмӧр чукыль» йылысь серпастор да Ювеналий И в а 
новичлӧн дзодзӧгъяс йылысь висьт. Медводдзасӧ помалӧ висьта
лысьлӧн донъялӧм («...менӧ ёна чуймӧдіс шофёрлӧн висьтыс. Д о з 
мӧр поз вӧсна вӧчны вӧр кыскалан туй вылын кытшов! Он бы д
лаысь аддзыв татшӧмтӧ...» Висьталысьлӧн «чуймӧмыс» тӧдчӧдӧ и 
графическӧя — горӧдан пас да многоточие отсӧгӧн) да столӧвӧй 
дорын «ӧти туган йылын пукалысь сьӧд дозмӧрӧс» (112 л. б.) сы 
лӧн аддзылӧм. Мӧд висьтас (Ювеналий Ивановичлӧн дзодзӧгъяс 
йылысь висьт) висьталысь оз петкӧдчы. Кыв сетӧма геройлы, коді 
и помалӧ ассьыс висьталӧмсӧ, но оз вермы вайӧдны повествова- 
нмесӧ помӧдз. Тайӧс колӧ вӧчны ас нимсяньыс висьталысьлы. Но 
артмӧ мӧд ногӧн, сы вӧсна мый ни Ювеналий Иванович, ни пер

сонаж-висьталысь оз тӧдны, кыдзи колӧ тышкасьны пармасӧ рӧ- 
зӧритысьяскӧд. Ясыда кылӧ мӧвп: тыш нуӧдны колӧ, оз позь лэч 
чысьны, бӧрыньтчыны лёк вынъясысь. Но абу петкӧдлӧма ты ш 
лысь туйяссӧ, оз тӧдны найӧс геройяс. Восьса финал тайӧ мӧвпсӧ 
гӧгӧрвоӧдӧ, тӧдчӧдӧ.

«Ювеналий Иванович» висьтлӧн стиль йылысь сёрнитігӧн 
позьӧ пасйыны: висьталысь этша индивидуализируйтӧ, вӧчӧ пер
сонажъяслысь сёрнисӧ асшӧрӧн. Сьӧкыд аддзыны ыджыд то р ъя
лӧмъяс персонаж-висьталысь, шофёр да Ювеналий Иванович сёр
ниысь. Но ӧд тайӧ аслыспӧлӧс характера, видзӧдласа, образова
ниеа йӧз. Виччысянаӧн эськӧ вӧлі вӧдитчан кывъяс серти, сёрни
кузяяслӧн тэчасног сертиыс торъялӧм. Сійӧ сьӧкыд аддзыны текс
тысь, не кӧ пасйыны шофёрлысь кыпыд сёрни ногсӧ, эмоциональ
нӧй визьлӧн петкӧдчӧм (тайӧ лӧсялӧ том мортлы) да Ювеналий 
Ивановичлӧн тэрмасьтӧг, надзӧн сӧвмысь, детальяс дінӧ интере
сӧн висьталӧмсӧ (сылӧн монологыс лӧсялӧ висьталысьлӧн пасйӧд- 
лы: «мастер сёрнитіс тэрмасьтӧг... И лӧсьыд кывйӧн», 112 л. б.)

Висьтлӧн нимыс веськыд вежӧртаса. Висьталысь пыртӧ шӧр 
геройлысь нимсӧ, а сы бӧрын заводитӧ тӧдмӧдны сыкӧд лыддьысь
ысьясӧс. Нейтральнӧй нимлы вочасӧн содтысьӧ, лӧсьӧдчӧ колана 
вежӧртас. Ювеналий Ивановичӧс ми донъялам, кыдзи тырвыйӧ 
бур, пыдди пуктана мортӧс, коді босьтӧ ас вылас вывті тӧдчана 
мог: видзны чужан мулысь озырлунсӧ да отсавны йӧзыслы гӧгӧр
воны, мый найӧ лоӧны став ловъя ловсӧ дӧзьӧритысьясӧн.

И. Торопов аслас «Ювеналий Иванович» висьтӧн шыӧдчӧ вы в
ті тӧдчана тема дінӧ. Уна во чӧж миян странаса йӧз олісны да 
уджалісны  вӧр-васӧ пӧкӧритӧм могысь, сійӧс морт вылӧ уджавны, 
тшӧктӧм могысь. Морт да вӧр-ва сулалісны ӧта-мӧдыслы паныд. 
Та йылысь коми литература гижліс 20-ӧд вояс помсянь 60-ӧд вояс 
заводитчытӧдз, кор видзӧдласъяс кутісны вежсьыны. Гижысьяс 
кыпӧдӧны сёрни сы йылысь, мый морт да вӧр-ва — тайӧ торйӧд
ны позьтӧм юкӧнъяс, кодъяс вермӧны овны сӧмын ӧта-мӧдыскӧд 
топыд йитӧдын, отсӧг сетӧмӧн.

Коми гижысьяс пыртӧны 60-ӧд — 70-ӧд вояс заводитчигӧн л ӧ 
сьӧдӧм книгаясӧ аслыспӧлӧс геройӧс. Тайӧ олӧма нин морт, коді 
чӧжис ыджыдкодь олан опыт, коді уна тӧдӧ, уна аддзыліс да, 
сідзкӧ, вермас велӧдыштны томъяссӧ. Татшӧм геройлы коми ги
жысьяс сетӧны вӧр-васӧ дорйысьлысь рольсӧ. Пыдди пуктана морт, 
сійӧ кужис видзны пӧльяссянь локтысь нравственнӧй законъяс, 
кодъяс и отсалӧны тышкасьны пармалы паныд сувты сьясы д  да 
вермыны найӧс. Татшӧм Ювеналий Иванович, ӧньӧ-вӧралысь, 
Кӧнӧ Семӧ, Питирим, Прокӧ Васька, С. Поповлӧн кывбуръясын 
(«Пӧрысь лесник», «Пӧрысь морт») геройяс да с. в. Гижысьяс 
лыддьӧны мый томъяслы колӧ тэчны ассьыныс олӧмсӧ татшӧм 
йӧзлӧн олӧм серти. 60—70-ӧд вояс заводитчигӧн на ыджыдаліс 
тайӧ мӧвпыс. Вот сэки и лӧсьӧдӧ И. Торопов «Ювеналий И вано

вич» висьт. Олӧм с ӧ в м ӧ м  в ы л ӧ  татшӧм видзӧдласъяссӧ унаӧн при
митлісны. 70-ӧд вояс помлань — 80-ӧд вояс заводитчигӧн коми ги
жысьяс вочасӧн кутӧй гӧгӧрвоны сылысь чинысь вынсӧ да босьт
чӧны кӧрсьны выль туйяс экологическӧй проблемаяс бырӧдӧмын. 
1988 воын ассьыс вежсьысь мӧвпъяс тайӧ тема йылысь восьтіс 
И. Торопов « О ш т ӧ  э н  лый кыкысь» повестьын, кӧні серпасаліс 
ӧнія кадся олӧмын артмысь трагедиясӧ, кор морт да вӧр-ва оз нин 
вермыны овны, веськалӧны кытшӧ, пӧгибнитӧны. Цивилизация 
с ӧ в м ӧ м  петкӧдліс, мый этическӧй законъясӧн нинӧм оз позь в е ж 
ны. Но «Ювеналий Иванович» висьтысь кылам на зумыд эскӧм, 
мый пыдди пуктана морт вермас вежны йӧзлысь вӧр-ва дінӧ отно
шениесӧ.

П. Шахов. «Йӧз пӧвстын»

Висьтлӧн темаыс — 60-ӧд воясса коми сиктлӧн олӧм. Сюжетсӧ 
артмӧдӧны том мортлӧн. Кимлӧн аслас олӧм йылысь, тӧдсаяс да 
сыкӧд паныдасьлысь йӧз йылысь казьтылӧмъяс да мӧвпъяс. Герой 
олӧ «йӧз пӧвстын» да зільӧ гӧгӧрвоны найӧс. Гижысь бӧрйӧ шоча 
паныдасьлысь приём: лӧсьӧдӧ персонаж-субъектӧс, код нимсянь и 
мунӧ висьталӧмыс. Текстын веськӧдлӧ несобственно-авторскӧй по
вествование, ӧткымынысь сійӧс вежӧ несобственно-веськыд сёрни. 
Лыддьысьысьӧдз став юӧртӧмсӧ вайӧдӧны персонаж-субъект (Ким) 
да висьталысь, коді вермас жӧ петкӧдчыны произведениеын. Ким 
восьтӧ миянлы ассьыс мӧвпъяс, чувствояс, мукӧд дырйи вӧчӧ 
кывкӧртӧдъяс, «велӧдӧ» овны, лӧсьӧдӧ эмоциональнӧй настрой. 
Висьталысьлӧн киын сюжетӧн веськӧдлӧм, висьтлы ним сетӧм да 
сійӧс гӧгӧрвоӧдӧм, главаяс вылӧ ю к л ӧ м , текстын пытшкӧсса тӧжд 
(юкӧнъяс, кодъяс кыпӧдӧны интерес сюжет дінӧ) артмӧдӧм, сер
пасторъяс (вӧр-ва, мортлӧн ортсыса описание, интерьер да мук.) 
лӧсьӧдӧм да с. в.

И персонаж-субъект, и висьталысь корсьӧны тӧдчана юалӧм 
вылӧ вочавидзӧм: код сэтшӧм мортыс да кыдзи сійӧс колӧ донъ
явны. Кывкӧртӧдсӧ вӧчӧ висьталысьыс: «...мортысь повны нинӧм
ла, колӧ эскыны сылы да аслыд шаньӧн лоны». 1 Тайӧ кывъясыс 
и артмӧдӧны висьтлысь шӧр мӧвпсӧ, « й ӧ з  пӧвстын» книгалӧн идея
ыс артмӧдӧ гижысьлӧн мукӧд произведениеяслы подув. «Вежон 
кежлӧ том кадӧ», «Мыйла олам, мыйла колам», «Лӧз патефон» 
повестьясын геройяс сідзжӧ зільӧны-гӧгӧрвоны мортӧс, сылысь дон
сӧ, ӧдйӧ вежсьысь олӧмас местасӧ. Та йылысь жӧ кыпӧдӧ сёрнисӧ

1 Ш ахов П, Иӧз пӧвстын. Ш ахов П. Йӧз пӧвстын. С., 1968. ПО л. б. (Водзӧ
ссылкаяс сетсьӧны текстын тайӧ издание серти).

5&



П. Ш ахов и аслас «Мыйла олам», «Бур асыв», «Кыдзи тіянлы 
овсьӧ» пьесаясын. Гижысьлӧн радейтана геройяс уна мӧвпалӧны 
олӧм йылысь, кӧсйӧны тӧдны быд мортлысь му вылын медшӧр 
могсӧ: найӧ, сьӧкыдлунъясысь повтӧг, корсьӧны олӧмысь медся 
тӧдчанасӧ. Налы этша нин сӧмын бура, став тӧдӧмлунъяссӧ сетӧ
мӧн, уджавны, гаж аа  шойччыны. И. Шаховлӧн геройясыс лыддьӧ
ны асьнысӧ кыв кутысьясӧн сыысь, мый вӧчсьӧ му вылын да та 
вӧсна оз вермыны овны тӧждысьтӧг-майшасьтӧг, веськодя видзӧд
ны на гӧгӧрса лоӧмторъяс вылас, ӧтдортчыны олӧмсьыс. Т атш ӧ
мӧн жӧ ми аддзам и Кимӧс «Йӧз пӧвстын» висьтын. Гӧгӧрвоана, 
мый том морт оз на куж пыдісянь донъявны, паськыда видзӧдны 
олӧм вылас.. Сылӧн могыс ёна кокниджык — тӧдмасьны йӧзкӧд, 
«бур мортӧс корсьны» (107 л. б.). Висьталысь отсалӧ геройлы: 
сылӧн олан туй вылын паныдасьӧны уна йӧз, эм кодысь бӧрйыны. 
Тайӧ Надя, совхозса доярка, и йӧв вӧчан заводысь «ёсь кывъя» 
уджалысьяс, и пристаньысь нывбаба аслас быдтасыскӧд, и Н а т а 
ша да весиг рабочӧй комитетысь представитель. Оз ставныс пы
рысь-пыр жӧ воны Кимлы сьӧлӧм вылас. Но ми аддзам, мый том 
морт оз тэрмась донъявны мортсӧ, кутӧ асьсӧ, тшӧктӧ видзӧдлы
ны сы вылӧ быд боксянь. Тадзи артмис пристаньын паныдасьысь 
пӧрысь нывбабакӧд, йӧв новлӧдлысь шофёркӧд, Надякӧд. Вись
талысь, Кимлысь характерсӧ восьтігӧн, зільӧ пасйыны ӧти, но мед
ся тӧдчана визь: том морт пыдди пуктӧ, кӧсйӧ пырӧдчыны йӧзлӧн 
пытшкӧсса мирас, гӧгӧрвоны, а оз пыр жӧ пукты асьсӧ вылӧджык, 
оз увтырт мӧд мортӧс. Вот тайӧ кужӧмыс пыдісянь видзӧдлыны 
да примитны мортӧс сэтшӧмӧн, кутшӧм сійӧ эм, и вайӧдӧ Кимӧс 
татшӧм кывкӧртӧдӧ: «...унджык йӧзыс абу лёкӧсь, а ставныс ас 
лыссямаӧсь» (107 л. б.). Дерт, том герой кӧсйӧ паныдасьлыны 
сӧмын бур йӧзкӧд, но о л ӧ м л ӧ н  неыджыд на опытыс висьталӧ нин 
сылы, мый тадзи ӧдвакӧ лоас. И Ким такӧд миритчӧ, примитӧ т а й 
ӧс, оз лыддьы асьсӧ сэтшӧм мортӧн, коді вермӧ велӧдны, тш ӧк
тыны йӧзыслы вежсьыны. Сійӧ ачыс пыр зільӧ велӧдчыны сыкӧд 
орччӧн олысь, унджык тӧдысь, ар л ыдаджы к йӧзлысь, мыйкӧ тӧд
мавны налысь, оз яндысь юасьны. [Тадзи лои пристань вылын пӧ
рысь нывбабакӧд тӧдмасигӧн. Кимлы оз кажитчы сылӧн паськӧ
мыс («топыд чумали кодь нывбаба потмӧныс зэлалӧм плюш п аль
тоа, джоджӧдзыс инмысь паськыд нюдзвиж сарафана», 108 л. б .) ,  
асьсӧ кутӧмыс («сулалӧ расписаниелань чатӧртчӧмӧн, ӧдва-ӧдва 
шлапкӧдӧ вомдорнас», «лыддяс да выльысь шлапкӧдас-шуалас», 
«пуктас кияссӧ мыш саяс», 108 л. б.), сёрнитанногыс («кыз гӧлӧ
сӧн», «дӧзмӧмӧн шуис», 108— 109 л. б.). Но нывбабалӧн ас йыв
сьыс в и с ь т а с ь ӧ м  б ӧ р ы н . Кимлӧн видзӧдласыс вежсьӧ. Сійӧ заводи
тӧ гӧгӧрвоны, мый донъявны мортсӧ с о м ы н  ортсысяньыс оз позь: 
ортсысаыс вермас ёна пӧръявны. Ким велӧдчӧ пӧрысь мортлысь, 
кыдзи колӧ асьсӧ кутны, кужны дзебны ассьыд дойяссӧ да шогъ
яссӧ, асьтӧ пыдди пуктыны. Вот геройлӧн мӧвпъяс: «А бабыс ку-

тшӧм, кыдзи асьсӧ кутӧ. Быттьӧ оз и шогтор висьтав, быттьӧ...» 
(ПО л. б.).

Тадзи жӧ артмӧ татарин-шофёркӧд медводдзаысь паныдасигӧн 
(«тайӧ, буракӧ, тип», «яндысьтӧм син», 1 11л .  б.). Но тӧдмасьӧм 
бӧрын Ким вежӧ видзӧдлассӧ.

Оз кажитчы том мортлы и управлениеса рабочӧй комитетысь 
представитель. «Баквал, тыдалӧ»,— тадзи донъялӧ сійӧс Ким, но 
сэки жӧ кӧсйӧ гӧгӧрвӧны тайӧ мортсӧ, объяснитны аслыс сылысь 
поступокъяссӧ, а оз пыр ӧтдорт сійӧс.
I Ким — небыд сьӧлӧма морт. Сійӧ жалитӧ пристаньын паны да
сьысь зонкаӧс, ньӧбӧ сылы кампет. Тадзи жӧ вӧчӧны и нӧшта ӧт
кымын мунысь, да Кимлӧн артмӧ кывкӧртӧд: найӧ сылы ас йӧз 
кодьӧсь лоисны, бур йӧз, быдӧнлы отсаласны. Ким ж алитӧ и Н а 
дяӧс сылӧн шудтӧма тэчсьысь олӧм вӧснаыс, и сылысь батьсӧ, 
Педӧр дядьӧс, кодлӧн «кык пи война вылӧ усьӧмаӧсь» (112 л. б.).

Ким — ачыс на зонка. Унатор олӧмсьыс оз на вермы гӧгӧрво
ны, корсюрӧ ачыс на зэв веркӧса, челя л ь н о гӧ н  мӧй ия .пӧ Пример 
пыдди позьӧ вайӧдны татшӧм кывъяс: «Эмӧсь, дерт, и сэтшӧмъ
яс,— мӧвпалӧ Ким,— кодъяскӧд колӧ и вензьыны, а, гашкӧ, и г а 
зетӧ гижны, либӧ совхозса начальстволы висьтавны на йылысь» 
(112 л. б.). Но татшӧм юкӧнъяссӧ текстӧ пыртӧмыс висьталӧ тӧд
чанатор йылысь: гижысь буна тӧдӧ том геройлысь п ы т ш к ӧ с а  
мирсӧ, сылысь олӧмсӧ донъявны кужӧмсӧ. Ми эскам висьталысь
лы: с ӧ м ы н  т ад зи и^рм™ м ӧ и п я ц н н  т о м  м о р т  Эскам ми и Ким да 
Н аташ а костын радейтчӧм чужӧмлы. Том йӧзлӧн психологиялы 
лӧсяланаӧн серпасалӧма медводдзаысь кыкӧн кольлӧмыс. Найӧ 
кажитчӧны ӧта-мӧдыслы, чувствуйтӧны ӧткодя, но яндысьӧны та 
йылысь весиг гарыштнысӧ. Висьталысь тшӧктӧ геройяссӧ сёрнит
ны Н аташ алӧн  олӧм йылысь. Тайӧ ортсыса, ты далана визьыс. 
Сценалӧн эм вына подтекст, дзебӧм вежӧртас, коді и восьтӧ том 
йӧзлысь чувствояссӧ. Висьталысь тӧдчӧдӧ: Н аташ а «друг л ан ь 
тіс», «киыс неуна тіралыштӧ», « ӧ д в \  юаліс»; Кимлы «полӧмыс 
вуджис», «жалитыштіс», «лӧниника . . .укӧст іс»  (117 л. б.). Герой
яслысь пытшкӧсса майшасьӧмсӧ э р д ӧ д ӧ й  на костын артмысь д и а
логыс (Кимлӧн дженьыдик юалӧмъж:, Наташ алӧн  нӧшта на д ж е 
ньыд вочакывъяс). Том йӧзлӧн ӧдйӧ вежласьӧ настроениеыс (по
лӧм вежсьӧ радлӧмӧн) сідз ж ӧ  тӧдчӧдӧ: ныв да зон гӧгӧрвоӧны, 
мый радейтӧны ӧта-мӧднысӧ. Геройяс некӧн оз висьтавны веськы
да чужысь чувствояс йылысь. Висьталысь шыӧдчӧ импликация 
(подтекст) дінӧ, сы отсӧгӧн гӧгӧрвоӧдӧ лыддьысьысьяслы Ким да 
Н аташ а костын артмысь отношениеяссӧ. ^

«Йӧз пӧвстын» висьтлысь сюжетсӧ артмӧдӧны шӧр геройлӧн 
мӧвпъяс. Висьталысь оз пукты ас водзас мог петкӧдлыны сьӧрсьӧн- 
бӧрсьӧн сӧвмысь эпизодъяс. Висьтлӧн тэчасног подулас — Кимлӧн 
пытшкӧсса мирыс, сылӧн думъяс, чувствояс, веж ласьысь і^асхрве- 
ние. И сы вӧсна гӧгӧрвоана, мыйла висьт заводитчӧ кыдз бы пом-



с̂ сяньыс. Лоӧмторъясыс оз ёна тӧдчыны сюжетын, медся главнӧй- 
і ыс — Кимлысь пытшкӧсса мирсӧ эрдӧдӧм-восьтӧм. Висьтыс пансьӧ 

несобственно-авторскӧй повествование отсӧгӧн: «П-а-а-ськыд П е
чора матушкаыд! Ким первойысь на ветлӧ татшӧм ю кузяыд. Уна 
юяс нин, дерт, аддзыліс Ким, но Печоракӧд ӧткодялігӧн каж итчӧ
ны найӧ чача-юяс кодьӧн. Ветлан на кузя да  сьӧлӧмыд оз чеччы: 
нинӧмысь майшасьнысӧ. Кимлы сэки пыр мӧвпавсис, быттьӧ сійӧ 
катерыскӧд вошӧма, дзебсьӧма ва ныр бӧрся видзӧдысь кустъяс 
пӧвстӧ», (105 л. б.) да  с. в. Ми вермам тӧдчӧдны, ӧти-кӧ, сю ж ет
лӧн сӧвмӧмыс заводитчӧ, мӧд-кӧ, заводитӧны сійӧс и висьталысь, 
и герой ӧтшӧтш (тайӧ приёмыс кутас веськӧдлыны висьтын). Син
таксическӧй тэчасъяс лӧсялӧны висьталысьлы, найӧ оз сувтны

Г. паныд литературнӧй кыв нормаяслы. Но век жӧ герой сёрниын 
паныдасьлӧны йӧзкост сёрнилы лӧсялана кывъяс, кывтэчасъяс, 
фор м а я с. шуаннбг~~«п-а-а-а-ськыд». «дерт», «сьӧлӧмыд оз чеччы»). 
Вайӧдӧм юкӧнсяньыс заводитчӧ висьтыс. Действие мунӧ ӧнія к а 
дӧ, луннас нин, Ким нуӧдӧ катерсӧ ю кузя да пондӧ казьтывны, 
мӧвпавны. Дум вылас медводз усьӧ Н адялӧн асывнас садьмӧдӧ- 
мыс, йӧв вӧчан заводӧ волӧм. Сы бӧрын мӧвпъясыс кежӧны бокӧ 
д а  Ким казьтылӧ карса пристань (важӧн нин вӧвлӧмтор). Сэсся 
думъяснас герой бӧр бергӧдчӧ талунъяас (кор мунӧ действиеыс) 
д а  серпасалӧ шофёркӧд паныдасьӧм. Водзӧ мунӧ Кимлӧн Педӧр 
дядь ордын гӧститӧм йылысь казьтылӧм (колян кад). Сэсся — 
ӧнія кад (гортлань бӧр локтігӧн, видзвывсаяскӧд паныдасьӧм) да

сійӧ вӧчӧ аслас м ӧвп ал ӧ м 'д а  казьтылӧмъяс бӧрын: «...лёк йӧзыд 
абу нин сэтшӧм уна, бур йӧзыс унджык, мортыд весиг вывті ин
тереснӧй, он кӧ лӧг синъясӧн видзӧд сы вылӧ...» (120 л. б.). Вись
талысьлы колӧ вӧлі вайӧдны геройӧс тайӧ кывкӧртӧдӧдзыс, пет
кӧдлыны, кыдзи том мортлӧн артмӧны йӧз вылӧ татшӧм видзӧд
ласъяс. Висьталысь т э ч а с н о г с ӧ  л ӧ с ь ӧ д ӧ м а  сідзи, кыдзи вермӧ мун
ны м о р т л ӧн  м п н п я л п м ы г  (бергӧдчӧмъяс, бокӧ кежӧмъяс, сувтлӧмъ
яс). Герой корсьӧ аслас дженьыдик на олӧмсьыс да аддзӧ сэтшӧм 
пасъяс, юкӧнъяс, примеръяс, кодъяс и отсалӧны сылы лоны йӧзсӧ 
пыдди пуктысь, на вӧсна тӧждысьысь мортӧн.

Но висьтлӧн тэчасног вылӧ позьӧ видзӧдлыны и неуна мӧд но
гӧн. Ми вермам аддзыны, мый сюжет сӧвмӧ сідзи, медым петкӧд
лыны, кыдзи сьӧрсьӧн-бӧрсьӧн, олӧмсӧ уна боксянь донъяліг, Ким 
воӧ мӧвпӧ: «...лёк йӧзыд абу нин сэтшӧм уна, ...мортыд весиг вы в
ті интереснӧй» (120 л. б.). Сідзкӧ, позяс пасйыны татшӧм визь. 
Висьт заводитчӧ Кимлӧн Печора юӧн дивуйтчӧмӧн. Тайӧ юкӧныс 
лоӧ аслыссяма подулӧн водзӧ артмысь сюжетлы. Паськыд, гажа, 
вына Печораыс сетӧ и «лолавны кыпыда» (Юӧ л. б.), и «паськӧд
ны пельпомъяс) (106 л. б.), и мӧвплы кокниа, повтӧг сӧвмыны- 
быдмыны. Ю чужтӧ думъяс, тшӧктӧ Кимӧс босьтчыны донъявны

олӧмсӧ, йӧзсӧ. Герой «помся видзӧдӧ водзӧ — то серласьысь, то 
дж удж ы д гыясӧн кыпъялысь юлӧн паськыд от вылӧ. А кузя ви- 1 
в ӧ д іг ӧ н  быть мӧвпав» (107 л. б.). Тайӧ лӧсьӧдӧ колана настрой. ч 
Лыддьысьысь виччысьӧ, мый кутас вӧчны Ким, мый йылысь зав о 
дитас мӧвпавны. Тадзи артмӧ висьтын пытшкӧсса тӧжд, колі бы- 
рас сӧмын книга помас. А писӧ туйӧ колльӧдігӧн мамӧн шуӧм ^  
кывъясыс стӧчмӧдӧны мӧвпалан визьсӧ: «Виччысь лёк й ӧзы сь^  ^ 
Сюся ов, он и тӧдлы, сконйыштасны. Бур морттӧ корсьны колӧ, а 
лёкыд тай... Виччысь туяд» (107 л. б.). Пристаньын пӧрысь ныв
бабалӧн да внукыслӧн судьбакӧд тӧдмасьӧм бӧрын, мунысьяслысь 
на вӧсна тӧждысьӧмсӧ аддзӧм тшӧктӧны Кимӧс вӧчны медводдза - 
пас: йӧзысь оз ков повны, ӧд найӧ сідз жӧ, кыдзи и Ким, оз в е р - '-52 
мыны веськодя видзӧдны мортлӧн шог вылӧ, зільӧны отсыштны. 
Водзӧ мунысь юкӧнын висьталысь неуна вежӧ тэчасногсӧ. М ед
первой тӧдчӧдӧма Кимлӧн мӧвпыс: «...мортысь повны нинӧмла, 
колӧ эскыны сылы да аслыд шаньӧн лоны» (ПО л. б.). А сы бӧ
рын пыртӧма татарин-шофёркӧд паныдасьӧм йылысь висьт, коді 
и гӧгӧрвоӧдӧ зонкалысь кывъяссӧ: оз позь тэрмасьӧмӧн донъявны 
мортсӧ^ колӧ кужны корсьны, аддзыны сыын мыйкӧ буртӧг). Но 
ви с ьт аТГы с ь лКГТаШГІшгёӧртод ыс этшаӧн на кажитчӧ. Та могысь 
сійӧ т ӧ д м ӧ д ӧ  шӧр геройӧс нӧшта на ӧткымын персонажкӧд. Сідз, 
Педӧр дядьлысь олӧм вылӧ видзӧдласъяс гӧгӧрвоӧдӧм бӧрын 
(«...ю, но мед юӧмыд обществолы да рӧдиналы эз инмы», 115 л. б.), 
Ким сылысь мӧвпъяссӧ босьтчӧ с ӧ в м ӧ д н ы : юӧмнад асьтӧ сувтӧдан 
обществолы да рӧдиналы паныд. Страна бурмӧм да озырмӧм вӧс
на тӧждысьысь морт оз вермы сетчыны виналы. Тайӧ кывкӧртӧд- 
сьыс аддзам, кыдзи Ким донъялӧ рабочӧй комитетса предсгави- 
тельӧс, а сідзжӧ, кыдзи водзӧ сӧвмӧны зонкалӧн олӧм йылысь 
мӧвпъясыс. Ким гӧгӧрвоӧ,«/мый олӧмас паныдасьлӧны быд сикас 
йӧзыс, но колӧ кужны отсавны налы вежсьыны бурланьӧ, отсав
ны сьӧкыд здукъясӧ, не лэдзны усьны сьӧлӧмнас, жалитыштны 
найӧс. Татшӧм мӧвпъясыс геройлӧн чужӧны Н адякӧд  тӧдмасьӧм 
бӧрын, сылысь олӧмсӧ тӧдмалӧм бӧрын. А Н аташ а дінӧ сӧстӧм 
пӧсь чувствоыс тшӧктӧ Кимӧс аддзыны нӧшта на югыд визьяс йӧз 
олӧмын, небзьӧдӧ сылысь сьӧлӧмсӧ, вынсьӧдӧ эскӧм, м ы й  «лёкі 
йӧзыд абу ннн сэтшӧм уна, мый бур йӧзыс унджык, мый мортыд! 
весиг вывті интереснӧй, он кӧ лӧг синъясӧн видзӧд сы вылӧ» (120 
л. б.). Тадзи позьӧ восьтыны висьтлысь шӧр мӧвпсӧ тэчасног 
пырыс.

П. Шахов. Йӧрапи

Висьт подулас пуктӧма сиктса олӧмысь ӧти серпастор. Д ейст
виеыс гартчӧ вӧйӧмысь мездӧм йӧрапи гӧгӧр. Но вӧрса пемӧслӧн 
судьбасянь гижысь йӧткыштчӧ мортлӧн оласног дінӧ. Сійӧ кыпӧ
дӧ сёрнисӧ мам да челядь костын йитӧдъяс оръясьны заводитӧм

йылысь. Шыӧдчӧ нравственнӧй проблематика дорӧ, зільӧ гӧгӧр
воӧдны ӧнія мортлӧн вежӧрын артмысь вежсьӧмъяссӧ, кӧні мед
шӧр визьӧн лоӧ сӧмын ас вӧснаыс тӧждысьӧм. Морт заводитӧ 
воштыны пытшкӧсса нравственнӧй, гуманистическӧй сюрӧссӧ. Тайӧ 
мӧвпыс и тшӧктӧ гижысьӧс лӧсьӧдны висьт. Но петан туй, кодӧс 
бӧрйӧма книга лӧсьӧдысьыс, тӧдса нин. Пӧрысь морт, коді аслас 
кузь да сьӧкыд олӧм чӧжыс кужӧма видзны сӧвестьсӧ, кӧсйӧ босьт
чыны вежны бурланьӧ эгоистическӧй видзӧдласа йӧзсӧ, ассьыс 
челядьсӧ. 60-ӧд воясӧ татшӧм пом вылӧ унаӧн кутісны лача, ӧн і,  
90-ӧд воясӧ ми тӧдам: йӧзсӧ, весиг челядьсӧ, янӧдӧмӧн да стрӧга 
юалӧмӧн вежны оз позь. «Йӧрапи» висьтын геройяс да висьта
лысь надейтчӧны на пыдди пуктана мортлӧн кывъяс отсӧгӧн бур
мӧдны миянлысь общество.

Позьӧ шуны, мый гижысь л ӧ с ь ӧ д ӧ  книгасӧ параллелизм прин
цип отсӧгӧн: йӧрапиӧс шыбитӧ, кольӧ мамыс; Ульяна пӧчӧс вӧт 
лоны челядьыс. Но тайӧ абу стӧч тадз. Висьталысь неуна небзьӧ 
до Васякӧд артмӧмторсӧ. Сійӧ кольӧ лыддьысьысьлы надея сы 
вылӧ, м ы й  йӧраыс, «колӧкӧ, бура дыр виччысис» 1 ассьыс писӧ мӧ
дар берегас. Ӧд Ульяна пӧчлӧн та йылысь юалӧм вылӧ Микулай 
нинӧм оз вочавидз. Пӧрысь мортлӧн артмӧма мӧд ногӧн. Висьта
лысь ёсьтӧ конфликтсӧ сійӧн нин, мый сетӧ Ульяна пӧчлы аслыс 
висьтавны челядь йывсьыс. Ми стӧча тӧдмалам, кутшӧмӧн вӧлі 
пӧчлӧн карса олӧмыс. Сідзкӧ, йӧрапилӧн да мортлӧн судьба кос 
тын ӧдвакӧ позьӧ аддзыны ӧткодьлун. Л ӧсяланадж ыкӧн лоӧ паныд 
сувтӧдӧм, контраст. Тайӧ принципыс и веськӧдлӧ сюжет сӧвмӧмӧн. 
Сійӧ жӧ артмӧдӧ висьтын и торъя юкӧнъяс (кыр йылын сулалысь 
мужикъяслӧн сёрни, Ульяна пӧч да М икулай костын артмысь 
в ы н ) .

Висьтлӧн шӧр мӧвпыс — мортлы колӧ овны сӧвесть веськӧд
лӧм улын — ясыда кылӧ пӧрысь мортлӧн том йӧз дінӧ шыӧдчӧ
мын. И Микулай, и висьталысь пыдди пуктӧны Ульяна пӧчлысь 
кывъяссӧ. Но оз миритчыны накӧд пӧчлӧн нылыс да зятьыс, пиыс 
да сылӧн гӧтырыс, Степан ставсӧ мерайтӧ деньга вылӧ, «йӧрапи» 
висьтын гижысь сувтӧдӧ паныд кык аслыспӧлӧс видзӧдлас морт 
да олӧм вылӧ. Ӧти полюсын Ульяна пӧч, Микулай, висьталысь, 
мӧдас — Степан да Ульяналӧн челядь.

Микулай — небыд сьӧлӧма морт. Сійӧ мездӧ вӧйӧмысь й ӧра
пиӧс, быдтӧ, тӧждысьӧ сы вӧсна. Кӧть и сералӧны сы вылын сикт 
саяс (мужикъяслӧн кыр йылын сёрни), М икулай оз яндысь быд 
асыв вайны Васялы йӧв, оз ӧтдортчы сыысь. Весиг Степан, коді 
оз вермы гӧгӧрвоны том мортлысь йӧрапи дінас артмысь кыв ку
тана чувство, мыйлакӧ пыдди пуктӧ зонкаӧс. Сылӧн кывъясыс 
(«...ӧні приёмнӧй батьыс петас, дас ӧкмыс арӧса М икулай — ба

1 Ш ахов П. Йӧрапи. Ш ахов П. Иӧз пӧвстын. С., 1968. 130 л. б. (Водзӧ
ссылкаяс сетсьӧны тайӧ издание серти).

гатыр», 128 л. б.) б о с ь т ы ш т ӧ н ы  лыддьысьысьяслы да висьталысь
лы Микулайӧс донъялӧмсӧ. Степанлӧн тайӧ артмӧ виччысьтӧг, 
ӧ д вакӧ  герой зілис тӧдчӧдны ассьыс збыль видзӧдлассӧ том морт 
вылӧ. Микулайӧс пыдди пуктӧ и Ульяна пӧч, ӧд сӧмын сылы вись
талӧ сійӧ аслас челядь йывсьыс. Ачыс зонка петкӧдчӧ миянлы и 
нӧшта ӧти боксянь: став ловъя лов пондаыс, кодлы лёк либӧ сьӧ
кыд, тӧждысьысьӧн. Мездӧ «кузь коксӧ» (1 ЗЗ л. б.), кӧть вермис 
тайӧс и не вӧчны; гӧгӧрвоӧ, мыйла быд асыв волӧ кыр йылӧ 
Ульяна пӧч, мыйысь сійӧс видӧ. Пӧрысь мортӧс жалитӧм, сылы 
отсӧг сетны кӧсйӧм — вот мый вӧчӧ Микулайӧс олӧмсӧ пыдісянь 
гӧгӧрвоысь мортӧн.

Ульяна пӧчлы о л ӧ м ы с  л ӧ с ь ӧ д ӧ  уна сьӧкыдлунъяс. Но челядь
ӧн сійӧс вотлӧмыс оз чорзьӧд сьӧлӧмсӧ. Пӧрысь морт зільӧ гӧ 
гӧрвоны нывсӧ да писӧ («сьӧлӧмӧй абу местаын, на йылысь д у 
майтсьӧ», 133 л. б.), корсьӧ вочавидзӧм весиг вӧрса пемӧсъяслысь 
оласногсӧ тӧдмалӧм пыр. Ульяна пӧч ж алитӧ челядьсӧ, виччысьӧ 
насянь юӧр, надейтчӧ налӧн бурланьӧ вежсьӧм вылӧ. Но такӧд 
ӧттшӧтш пӧрысь мортлӧн вежӧрын пыр вынсялӧ юалӧм: «...кытчӧ 
найӧ морт сӧвестьсӧ дзебисны?» (1 ЗЗ л. б.). Героиня лыддьӧ и 
асьсӧ мыжаӧн сыысь, мый быдтіс татшӧм челядьӧс. Тайӧ мыжыс 
тшӧктӧ Ульяна пӧчӧс мӧдӧдчыны карӧ. Но оз кӧсйы сійӧ видны 
челядьсӧ, зільӧ отсавны вежсьынысӧ: «Ог эновт челядьӧс, оз на 
кӧ морт ногсӧ кужны овны...» (133 л. б.). Артмас-ӧ мыйкӧ тайӧ 
кӧсйӧмсьыс? Ни ачыс Ульяна пӧч (сылысь монологсӧ абу вайӧ
дӧма помӧдз), ни висьталысь стӧча оз тӧдны.

Висьталысь оз ворс кутшӧмкӧ тӧдчана роль сюжет сӧвмӧмын. 
Сійӧ тӧдмасьӧ Будкан сиктса олысьяскӧд, видзӧдӧ да кывзӧ, сер
пасалӧ аддзӧмасӧ. Висьталысь петкӧдчӧ став эпизодъясас, но ӧ д 
вакӧ сійӧс позьӧ лыддьыны лоӧмторъясын участникӧн. Сійӧ пасйӧ 
ставсӧ, мый аддзӧ, а ачыс унджыкысь кольӧ нейтральнӧйӧн. Но 
век жӧ ӧткымынысь миянлы воссьыштӧны сылӧн пытшкӧсса мӧвпъ
яс. Сідз, висьталысь босьтчӧ донъявны персонажъяссӧ. Шуам, «...ме 
видзӧдлі Вася вылӧ да думысь аттьӧалі сійӧс. Эз кӧ вӧв Будкан 
сиктын «выль олысь» Вася, ме, гашкӧ, эг и паныдасьлы Ульяна 
пӧчкӧд, Микулайкӧд» (134 л. б.). Висьталысь ас нимсянь нуӧдӧ 
сёрнисӧ, зільӧ стӧча пасйыны ассьыс отношениесӧ геройяс дінӧ.

Но висьталысь вермас и «дзебны» мӧвпсӧ. Художественнӧй д е 
таль  отсӧгӧн сетӧма характеристика Степанлы. Висьталысь кывзӧ 
мужикъяслысь сёрнисӧ, но ми огӧ на тӧдӧй, кыдзи сійӧ видзӧдӧ 
Степан вылӧ. Сійӧ весиг оз донъяв Степанӧс татшӧм полилог кы в
лӧм бӧрын:

— ...Виччысь, сетас Микулай. Мам дорысь ёнджыка лелькуйтӧ.
— Кутшӧм йӧй сетас?— шыасис нёльӧд.— Ы дж ыд деньга вылӧ 

кӧ ещӧ-а. А быдтыны да доддявны кыдзи колӧ!
— Ок, и паразит жӧ тэ, Степан!— вомаліс сійӧс ёртыс.— Мый 

он сёрнит, пыр деньгаӧ бергӧдан» (128 л. б.).

Тані Степанӧс донъялӧны ёртъяс, но сійӧ найӧс пыдди оз пук
ты («сералігмоз шуис», «куньліс синъяссӧ»). Висьталысь внима
тельнӧя кывзӧ мужикъяслысь сёрнисӧ. С ӧ м ы н  сэк, кор найӧ ко
тӧртісны ва дорӧ, висьтӧ пыртӧма татшӧм пасйӧд: «Медбӧрын 
окнитӧмӧн чеччыштіс бужӧдӧ Степан» (128 л. б.). И ставыс. Но 
лыддьысьысьлы позьӧ гӧгӧрвоны и тайӧ мортыслысь удж дінас 
отношениесӧ, и висьталысьӧй сійӧс донъялӧмсӧ.

Йӧрапилӧн образ ворсӧ висьтын аслыспӧлӧс роль. Мыйкӧ мын
да тайӧ служебнӧй персонаж. Васяӧс вӧйӧмысь мездӧмыс артмӧдӧ 
сюжетлы подувсӧ. Эз кӧ вӧв Вася, ӧдвакӧ вермис висьталысь тӧд
мӧдны миянӧс Будкан сиктса олысьяскӧд. Но мӧдар боксянь, 
йӧрапилӧн образ кутӧ содтӧд вежӧртас. Висьтлӧн нимнас нин ги
жысь зільӧ тӧдчӧдны тайӧс. Ю ладорса кыр йылын сулалысь йӧ
рапи, висьталысьлӧн мӧвп серти, должен быдмыны аслыспӧлӧс 
символӧдз. Олӧмлӧн выныс, пыр водзӧ сӧвмӧмыс да помтӧм нэм
ыс — вот мый с и м в о л  — уподобление отсӧгӧн босьтчӧ гӧгӧрвоӧдны 
висьталысь, й ӧ р ап и  образ пырыс тӧдчӧдӧма и татшӧм мӧвп: от
сӧг сетӧм, мӧд морт вӧсна тӧждысьӧм бурмӧдӧ-мичмӧдӧ олӧмсӧ. 
Висьт нимлысь символическӧй вежӧртассӧ восьтӧм могысь лӧсьӧ
дӧма и тэчасног. Висьталысь сьӧрсьӧн-бӧрсьӧн восьтӧ сюжет, во 
часӧн тӧдмӧдӧ персонажъяскӧд, ӧ т а р  боксянь, тайӧ виччысянатор. 
Висьталысь (1 морт, ӧтка лыд) ачыс тӧдмасьӧ жӧ геройяскӧд, во 
часӧн восьтӧ, аслыс гӧгӧрвоӧдӧ налысь характеръяссӧ, олӧм вылӧ 
видзӧдласъяссӧ. Тайӧ персонаж-висьталысь, коді присутствуйтӧ 
действие мунігӧн, донъялӧ геройяссӧ налӧн поступокъяс да сёрни 
отсӧгӧн. Персонаж-висьталысь нинӧм водзвыв оз тӧд геройяс йы
лысь (татшӧмӧн ми аддзам висьталысьӧс объективированнӧй по
вествованиеын). Тӧдмасьӧмыс мунӧ сюжет сӧвмӧмкӧд ӧттшӧтш.

Мӧдар боксянь, сьӧрсьӧн-бӧрсьӧн мунысь висьталӧмыс отсалӧ 
стӧчмӧдны книгалысь шӧр мӧвпсӧ да гӧгӧрвоӧдны висьт нимлысь 
вежӧртассӧ. Сідз, лыддьысьысьяс да висьталысь кылӧны кутшӧм
кӧ Вася йылысь, сы бӧрын тӧдмалӧны, мый тайӧ йӧрапи. Водзӧ 
висьталӧмыс паськалӧ. Действиеӧ пырӧны выль геройяс (Мику
лай  да Ульяна пӧч), кодъяслы вӧйӧмысь мездӧм йӧрапи отсалӧ 
овны. Микулай кыв кутӧ ичӧтик вӧрса пемӧс вӧсна и ас водзас, 
и йӧз водзас. Ульяна пӧчлы йӧрапикӧд тӧдмасьӧмыс сетӧ содтӧд 
вын, тшӧктӧ тышкасьны челядьыс вӧсна, налысь олӧм вылӧ ви 
дзӧдласъяссӧ вежӧм могысь. Артмӧ, мый и персонаж-висьталысь 
абу жӧ бокын сулалысь морт, й ӧ р ап и  «тӧдмӧдіс» сійӧс Буткан 
сиктса бур войтыркӧд да «тшӧктіс» гӧгӧрвоны мортлысь му вы 
лын медшӧр могсӧ: став вынъяссӧ, тӧдӧмлунъяссӧ, кужӧмсӧ сет
ны мӧдлы отсӧг вылӧ. Му выв олысьяс — найӧ ставныс ёртъяс, 
кодъяс оз вермыны овны ӧта-мӧдсьыс торйӧн. Тадзи тэчасног о т 
салӧ гӧгӧрвоны висьтсӧ.

В. Безносиков. «К онкурс вылӧ гижӧд»

Висьткӧд тӧдмасьӧм бӧрын синмӧ пыр ж ӧ  шыбитчӧ кык аслыс
пӧлӧслун. ӧти-кӧ, тэчасног сертиыс тайӧ висьт висьтын. Терень 
ӧ л ь ӧ  (татшӧм ним улын дзебсьӧма висьталысьыс) тӧдмӧдӧ л ы д
дьысьысьясӧс аскӧдыс, а сы бӧрын — вайӧдӧ конкурс вылӧ ги
жӧм «Ва нидзув» висьт. Книгаыс помасьӧ висьталысьлӧн жӧ г а 
зетса редактор дінӧ шыӧдчӧмӧн, коді и вынсьӧдӧ теш, озырмӧдӧ 
комическӧй эффект да восьтӧ висьталысьлысь збыль нимсӧ. Мӧд- 
кӧ, «Конкурс вылӧ гижӧд» книгаыс аслас повествовательнӧй м а 
нера сертиыс артмӧдӧ субъектированнӧй сказ. «Ва нидзув» вись
тын фабулаыс торйӧдӧма ви с ьта л ы с ьы с  (мӧд ногӧн кӧ, шӧр ге 
рой — абу висьталысь). Но тайӧ висьтыс подулавсьӧ висьталысь
лӧн персональнӧй, сӧмын сылы лӧсялана, свойствоясӧн. В исьта
лысьлӧн топыд йитӧдъяс персонажкӧд («челядь дырсянь ӧтлаын 
быдмим, орчча керкаясын о л ім » 1). Висьтын кольӧма и ф орм аль
нӧй пас сы йылысь, кытысь артмис татшӧм висьтыс: «Сираяг
грездысь гӧрба ныра Кузькоков Опонасейсӧ тӧданныд?... Ш у ан 
ныд, некор на энӧ аддзылӧй? ӧнӧдз? ...Сідзкӧ тай лоӧ инӧ пас
йыштны Кузькоковлӧн олӧм-вылӧм йылысь ӧткымынтор...» (121 
л . б.). Тайӧ пасыс нӧшта на отсалӧ лыддьысьысьлы висьталысьӧс 
п е р с о н а ж ы с  торйӧдігӧн. «Ва нидзув» висьт артмӧдӧ повествова- 
ниелысь ӧти пласт. А «Конкурс вылӧ гижӧд» висьтлысь аслыснога 
кытш лӧсьӧдӧны Терень ӧльӧлӧн  редактор дінӧ шыӧдчӧмъяс. И 
тані висьталысьыс лоӧ шӧр геройӧн. Сійӧ ас нимсянь тӧдмӧдӧ 
лыддьысьысьясӧс аслас оласногыскӧд, видзӧдласъяскӧд. Та вылын 
позис эськӧ помавны висьтлӧн повествовательнӧй манера йылысь 
сёрнисӧ. Но гижысь лӧсьӧдӧ нӧшта на ӧти нӧдкыв. Висьт помас 
ми тӧдмалам, мый Терень ӧ л ьӧ  да Кузькоков ӧпӧнасей  — ӧти и 
сійӧ жӧ морт, коді лӧсьӧдӧ аслыс выль ним (Кузькоков ӧпӧнасей), 
да петкӧдлӧ тайӧ мортыслысь олӧмсӧ. Но кыкнан висьтын — ортсы
саас да пытшкӧссаяс — ӧти герой. Тайӧ Терень ӧльӧ . Вот тадзи 
гижысь артмӧдӧ форма, коді матыстчӧ литературнӧй сказ дінӧ, 
миянлы сетӧ позянлун «йӧзкостса этимология», «местнӧй диалект», 
быд лунся йӧзкостса сёрниног да сёрникузяяслӧн тэчасног дінӧ 
шыӧдчӧмыс.

Гижысь лӧсьӧдӧ аслыспӧлӧс форма «Конкурс вылӧ гижӧд» 
висьтын. Но комическӧй эффект, кодӧс артмӧдӧ книгалӧн мед
бӧръя юкӧныс, неуна чинтӧ структурнӧй корсьӧмъяслысь тӧдчан
лунсӧ, бырӧдӧ торйӧдӧмсӧ пытшкӧсса висьтсӧ ортсысасьыс.

Висьтын серпасалӧма ӧнія кадся сикт. Терень ӧ л ь ӧ  сувтӧдӧ ас 
водзас мог: тӧдмӧдны лыддьысьысьясӧс Кузькоков ӧпӧнасей  олӧм
лӧн ӧткымын тшупӧдӧн. Д а  бӧрйӧ найӧс сідзи, медым эрдӧдны

1 Безносиков В. Конкурс вылӧ гижӧд. Безносиков В. Кӧні менам шудӧй?
С.;, 1986. 121 л. б. (Водзӧ ссылкаяс вӧчсьӧны тайӧ издание серти).

сылӧн олан туйысь тешкодь юкӧнъяс. Терень ӧ л ь ӧ  сералӧ Кузько
ков вылын. Тайӧс жӧ тшӧктӧ вӧчны и лыддьысьысьясӧс, кор сув
тӧдӧ персонажсӧ тешкодь ситуацияясӧ. Но гижысь лӧсьӧдӧ новел- 
листическӧй сюжет. Книгаыс помасьӧ виччысьтӧма: Кузькоков йы
лысь миянлы висьталӧ ачыс Кузькоков. Кӧсйис-ӧ гижысь тӧдчӧд
ны тайӧн, мый Опонасейыс, коді кужис петкӧдлыны аслас х а р а к 
терысь став тырмытӧмторъяссӧ, заводитӧ вежсьыны? Татшӧм ю а
лӧм чужӧ висьт лыддьӧм бӧрын.

Висьт артмӧдӧ и мӧд юалӧм: кӧсйӧ-ӧ Кузькоков лоны сэтшӧ
мӧн, кутшӧмӧн серпасалӧма сійӧ Терень ӧльӧӧс? Завидьтӧ-ӧ сылы? 
Ш ыӧдчылам книга дінӧ, босьтчам донъявны персонажъяс. З а в о 
дитам «Ва нидзув» висьтсянь. Тані ми паныдасям ӧткымын герой
кӧд: висьталысь Терень ӧльӧ ,  Кузькоков, Сопрон Сӧпъя, Кырныш 
Дӧрӧпея, том йӧз. Кузькоков ӧпӧнасей  кындзи, мукӧд геройясыс 
ворсӧны служебнӧй, отсалана роль. Найӧ колӧны висьталысьлы, 
медым артмӧдны аслыспӧлӧс фон, отсавны эрдӧдны шӧр герой
лысь характерсӧ. Н а йылысь сёрнитігӧн (том йӧз йылысь казьты 
лӧм кындзи) петкӧдчӧ (кӧть оз пыр ясыда, стӧча), мый висьта
лысь видзӧдӧ вылысянь персонажъяс вылӧ. Д а  ӧткымынысь овлӧ 
и жалитӧ  найӧс. Шуам, Сӧпъялӧн ӧльӧясӧ  волӧм дырйи: «...ма
лышті ж ӧ  гӧрд юрӧдыс», «бара малышті Сӧпъятӧ юрӧдыс, м ы ш 
куас небыдика тап-тапкери и», 127 л. б.). Но век жӧ т ы д о в т ч ӧ : 
висьталысь оз пыдди пукты нывбабасӧ. Тайӧ гӧгӧрвоӧдӧны сылӧн 
кывъяс: «дӧвушкасӧ чурскан-нёнялан?» (123 л. б.), «казялас
нюйтӧсь паськӧма верӧссӧ да бырснитас-чеччас, муртса оз гатш 
ась горнича шӧрас» (125 л. б.), «меным ӧд мый, пӧсь ни кӧдзыд» 
(127 л. б., Сӧпъя корсьӧ верӧссӧ), «гӧрд юр» (127 л. б.), «юасьны 
пондас Сӧпъяыд, ныриса пон моз туясьны» (128 л. б.). Либӧ мӧд 
пример: «профсоюзӧн юралӧ томиник нывбаба — Волкова Рита. 
Овыс мортыдлӧн зэв скӧр, ачыс нёньпом кукань кодь раминик» 
(124 л. б.). А тадзи сёрнитӧ висьталысь Дӧрӧпея йылысь, «коді 
ӧлеш касӧ  вердӧ-удӧ, лелькуйтӧ-меліалӧ, вемсӧ нёнялӧ»: «...идзас 
дӧва — эновтӧм гӧтьф», «арлыда ж ӧ  нин», «том дядьӧкӧд мусука
сигӧн ачыс тшӧтш томмӧма, сӧмын кок чуньяс йылас и тивкъялӧ» 
(128 л. б.). Героиняяслы нимъяс сетӧмын (Волкова, Кырнышева) 
петкӧдчӧ жӧ висьталысьлӧн на вылӧ видзӧдласыс. Но ми вермам 
тӧдчӧдны и нӧшта ӧтитор: Терень ӧльӧлӧн  нывбабаяссӧ донъялӧ
мыс оз торъяв Кузькоковлӧн видзӧдласысь. Кузькоков тайӧс оз 
дзеб, висьталӧ веськыда: «Гӧтыр серти том? Д ас  арӧсӧн том!... 
Сӧпъяыс беринӧсь ныр-вома да рыжӧй, а ме сійӧс м алал а  да 
Софьюшка-уткаӧн ыджыдала. А бабаыдлы маласьысь и колӧ»; 
«А мый скупитчынысӧ: ӧтка бабалӧн картаас выльысь лысьтан 
мӧс рӧмидзтӧ, гидас кык порсь иуксӧны-руксӧны, ачыс, Софьюш- 
каӧй, скӧт комплексад лысьтысьӧ — деньгаа тьӧтӧ» (123 л. б.), 
либӧ «Но и старука, но и чипан варыш! ...Ук-к! Вӧкӧс петкӧдлӧ!... 
(126 л. б.), «тӧрича пызь» (128 л. б.). Нывбабаяссӧ увтыртӧмыс

петкӧдчӧ и геройлӧн действиеын. Сідз, висьталысь пасйӧ: «...во 
гӧгӧр кымын нин Кузькоков Опонасейыд Сопрон Сӧпъялысь сӧк
сӧ чурскӧдӧмӧн нёнялӧ. Д ась  нянь вылад кургигӧн дядьӧыс сов
хозыдлӧн удж вылын гӧгсӧ оз на вӧрзьӧдлы» (124 л. б.); «Опо
насейыд и гӧтырыслысь камодсӧ шобас..., дас шайта сӧтас» (125 
л. б.), «Опонасейыд недыр кежлӧ усьпаньвыв пуксьыліс: ...войся 
стӧрӧжаліс» (126 л. б.), «кодкӧ удтӧма Сӧпъялы: мужикыд пӧ
йӧз чӧс туйӧд кыйсьӧ. Мӧсей грездын пӧ ӧти бабакӧд шыньгӧ-олӧ» 
(127 л. б.). Сӧпъялӧн Кырныш Дӧрӧпея дінӧ пыригас. Кузькоков 
дзебсьӧ, оз уськӧдчы выль гӧтырсӧ дорйыны (128 л. б.). В исьта
лысь зільӧ серпасавны геройӧс сӧмын ӧти боксянь: восьтыны-эр- 
дӧдны характерлысь став тырмытӧмторсӧ. Дыш лун (чери кыйи
гӧн; «совхозлӧн удж вылын гӧгсӧ эз на вӧрзьӧдлы», «Опонасейыд 
асывсяньыс «даръясьӧма»), мудеритчыны, пӧръясьны кужӧм (че
рияслысь бӧжъяссӧ чегъялӧм) гӧтрасьӧмъясыс да гӧтыръяссӧ пӧр- 
йӧдлӧмыс («сьӧлӧмшӧр», «утка», «Софьюшка»), горшлун, асьсӧ 
вылӧ пуктӧм, йӧзӧс дзескӧдӧм-увтыртӧм, завидьлун. Та вылӧ 
«уджалӧ» и геройлӧн нимыс (Кузькоков), а сідзжӧ ортсыса сер
пасыс. Висьталысь босьтчӧ лӧсьӧдны живописнӧй портрет: «гӧрба 
ныра», «кольквиж юрсиа да турунвиж синъяса» (121 л. б.), «мич
лун радиыс Опонасейлысь портретсӧ, дерт, ен дж адж й ӧ  он пукты» 
(122 л. б.), «кодзлалысь синъяс» (123 л. б.), «сардмӧм чуньяс» 
(123 л. б.), «сімӧм ыргӧн кӧш кодь лапа» (123 л. б.), «куш ту ш а
ыс карнан сяма» (124 л. б.), «гӧрд камашиа, нейлон курткаа, т р и 
ко гача, виж юрас — лӧз берет» (126 л. б.). Висьталысь пыртӧ 
статичнӧй ортсыса серпас да тайӧн зільӧ тӧдчӧдны герой х ар а к 
терлысь вежласьтӧмсӧ (Но тані лыддьысьысьлы тӧд вылын быть 
колӧ кутны висьталысьлысь ичӧт интеллектуальнӧй потенциалсӧ; 
сійӧ оз вермы донъявны геройӧс пыдісянь, пырӧдчыны сылӧн пытш
кӧсса мирас). Опонасейӧс петкӧдлӧмын тӧдчана роль ворсӧ и сы 
лӧн сёрниногыс да словарыс. И кӧть висьталысь вӧчӧ татшӧм пас: 
«...сёрнинас востер дай вомнас чегӧм лы йитас» (122 л. б.), век 
жӧ лыддьысьысь аддзӧ неуна мӧдджык серпас. Геройлӧн ошйысь
ны радейтӧмыс, асьсӧ вылӧ пуктӧмыс ясыда петкӧдчӧ: «Кодлӧн
эм шуд — талан, сійӧ вед и атаман! (123 л. б.), «Ог прӧпадит!... 
Ж ӧниклы нелямын ӧдзӧс восьса!» (127 л. б.), «Дивуйтчы кӧть эн, 
а везитіс, другӧ, везитіс: ӧні ме быд лун чой горув ислала» (123 
л. б.). Висьталысь тӧдчӧдӧ и Опонасейлысь ассьыс «речьсӧ» тэчны 
кужӧмсӧ. Персонаж сёрнитӧ лапидарнӧя, лӧсьӧдӧ дженьыд сёрни
кузяяс, кужӧ тшӧктыны кывзыны (юалӧмъяс, восклицаниеяс, п ау 
заяс) .  Пример пыдди вайӧдам татшӧм юкӧн: «Лёшка, кывзы!... 
Д руг мортлы норася. Олӧмӧй торксис: Сӧпъяӧс гулюӧн чайті, а 
варыш вӧлӧма. Ведомостяс кырымаси, а деньгаӧс бабаӧй куры ш 
тас. Тадз нӧ позьӧ? ...Х-хы! ...Но и старука, но и чипан варыш! 
...Ук-к! Вӧкӧс петкӧдлӧ! ...Тадз кӧ водзӧ пондас нартитны-дзескӧд
н ы — пышъя!» (126 л. б.).

Висьталысь ӧткымынысь быттьӧкӧ) кӧсйӧ жӧ сувтны Кузько
ковлы паныд, веськыда донъялӧ сійӧс («челядь дырйиыс шыш кодь 
вӧвлі, сэтшӧмӧн жӧ и тайӧ лун-вой мыччысьлӧ», 123 л. б.; «ва 
нидзув», 124 л. б.). Терень ӧ л ьӧ  герой йылысь висьталігӧн вермӧ 
ӧтдортчыны нейтральнӧй стильысь да бӧрйыны экспрессивно- 
эмоциональнӧй лексика, код восьтыштӧ жӧ сылысь видзӧдлас 
ӧпӧнасей  вылӧ: «сардмӧм лапаяснас чипан моз кокаліс-ӧктіс ш а 
клейястӧ», «гортланьыс люньгис», «горшас пондас тэськасьны», 
«бузгысяс», «пондас бруткыны-вартчыны», «кутас ...дзайгыны», 
«жӧвъялӧма», «льӧбзьӧ да калькйӧдлӧ вомсӧ» да с. в. Но видзӧд
лыны кӧ «Ва нидзув» висьт вылӧ дзоньнас, ми ӧдвакӧ вермам 
шуны, м ы й . висьталысь оз примит ӧпӧнасейӧс, лыддьӧ сылысь 
оласногсӧ некытчӧ туйтӧмӧн. Терень ӧ л ь ӧ  миритчӧ сыкӧд, мый 
эм му вылас татшӧмъяс, кыдзи Кузькоков. Терень ӧльӧлӧн  абу 
нин вын, ни суседсӧ вежны кӧсйӧм: «Дерт эськӧ, мися, тэнӧ, ва 
нидзулӧс, тодмышкавны и колӧ да»,— тадзи и кӧсйи крапкыны 
челядьдырся ёртлы, но ...вочасӧн мӧд ногӧн, ышӧдана шусис» 
(124 л. б.). Либӧ нӧшта ӧти пример: Кузькоков пышъялӧ уджысь, 
но висьталысь, кӧть и бура сыкӧд тӧдса, оз нинӧм шу паныд, а 
надейтчӧ бригадирлӧн кывъяс вылӧ. Тадзи «Ва нидзув» висьтын 
артмӧ пытшкӧсса противоречие. Ӧтар боксянь, гӧгӧрвоана, мый 
Кузькоков аслас оласногнас торкӧ совхозлысь водзӧ с ӧ в м ӧ м с ӧ , 
мӧдар боксянь — висьтын абу петкӧдлӧма ни ӧти персонаж, коді 
эськӧ вермис сувтны Опонасейлы паныд. Лыддьысьысьлы сьӧкыд 
гӧгӧрвоны Терень ӧльӧлы сь  гижӧдсӧ. И вот сэки висьт лӧсьӧдысь 
л о к т ӧ  с ы л ы  отсӧг в ы л ӧ . «Конкурс вылӧ гижӧдсӧ» сійӧ оз помав 
Кузькоков йылысь висьтӧн, а пыртӧ Терень ӧ л ь ӧ  нимсянь содтӧд 
юкӧн, кӧні ставыс воссьӧ. Ӧні лыддьысьысь бура гӧгӧрвоӧ ӧ л ь ӧ 
лысь Кузькоков вылӧ видзӧдласъяссӧ: Терень ӧ л ь ӧ  некыдзи оз
вермы дивитны асьсӧ. Вот та могысь гижысь и лӧсьӧдӧ аслысси
кас кытш, кытчӧ пыртӧ «Ва нидзув» висьтсӧ. Мӧд ногӧн сьӧкыд 
эськӧ вӧлі гӧгӧрвоны л ы д д ь ы с ь ы с ь я с л ы  Терень ӧльӧн  лӧсьӧдӧм 
гижӧдсӧ. Висьтлӧн помыс унатор восьтӧ-стӧчмӧдӧ. Ӧні ми мӧд 
синмӧн вермам видзӧдлыны висьталысьлӧн образ вылӧ. Терень 
ӧ л ьӧ  зільӧ петкӧдчыны лыддьысьысьяс водзын бур да уджач м ор
тӧн. Висьтын некымынысь тӧдчӧдӧма, мый сійӧ совхозын плӧтни- 
калӧ, уджысь оз пышъяв, праздникъяс дырйи курыдторъяс™  бӧ
рыньтӧ, газет судзӧдӧ да лыддьӧ, сельпоын «ньӧбасигӧн черияс 
сэтчӧ оз тубырт, а горнича стенӧ тувъялӧм кӧрт тувйӧ ӧшӧдӧ» 
(120 л. б.). Мӧд кывйӧн кӧ, культурнӧй морт. Но гижысь тэрмась

тӧг, Терень ӧ л ьӧ  отсӧгӧн, заводитӧ пыртны висьтӧ содтӧд визь, 
коді вермас отсавны геройсӧ донъялӧмын. Сідз, редактор дГнӧ 
шыӧдчӧм бӧрын персонаж лыддьӧ коланаӧн стӧча пасйыны: «Тэ
над овӧн кырымалан газеттӧ ме квайтӧд во нин дорвыв судзӧда 
да  лыддя» (120 л.б.). Тайӧ нейтральнӧй юӧрсьыс позьӧ аддзыны 
содтӧд вежӧртас. Терень ӧльӧлы  лӧсялӧ Кузькоков йылысь вӧчӧм

пасйӧдыс: «...чувкӧс да писькӧс дядьӧ» (122 л. б.). Сійӧ бура 
тӧд і, кыдзи колӧ панны редакторкӧд сёрнисӧ. А видзӧдлыны кӧ 
висьтлысь медводдза абзацсӧ дзоньнас («Пыдди пуктана ...ӧшӧ
да»), ми вермам тӧдчӧдны и ошйысяна визь геройлӧн сёрниын 
(«квайтӧд во дорвыв судзӧда да лыддя», «синмӧс моз кранита»', 
«чериястӧ ог тубырт», мӧдысь «лыддя», «горничаӧ ӧшӧда»). Мӧд 
абзацын писькӧслуныс да ошйысьӧмыс кольӧны жӧ: «молодечьяс 
ті, газет лэдзысьяс!», «сямманныд», «ёна кажитчӧны сиктса олӧм 
йылысь пасйӧдъясыд» да веськыда нин — «ошйысьны ог кӧсйы», 
«востера сёрнита-баита», «лыддьысигад ог мыктав», «пӧшти карса 
артист моз лыддьыся». Образлысь тӧдчанлунсӧ чинтӧм могысь, 
сылысь збыльвывса чужӧмсӧ восьтӧм могысь гижысь вӧчӧ и нӧш
та ӧткымын пас. Асьсӧ вывті вылӧ пуктысь, вылӧ донъялысь ге 
рой конкурс йылысь тӧдмалӧм бӧрын ныр жӧ босьтчӧ гижны висьт. 
Водзӧ ми аддзам, мый татысь артмис. «Ва нидзув» гижӧдысь сьӧ
кыд тӧдмавны шӧр мӧвпсӧ, а сідзкӧ, и гижысьлысь могсӧ; ортсы
са да пытшкӧсса конфликт сьӧкыд тӧдчӧдны; геройяслӧн х а р а к 
теръяс жебӧсь, косӧсь, серпасалӧма найӧс сӧмын ӧти боксянь; 
висьтлӧн тэчасногыс этша лӧсялӧ сюжетыслы да оз отсав сійӧс 
восьтӧмын; шӧр геройлӧн образыс гӧгӧрвоана медводдза абзац- 
сяньыс. «Ва нидзув» висьтлӧн авторыс тайӧ тырмытӧмторъяссӧ оз 
казяв. Д а  кӧть и пасйӧ, мый ковмас кӧ «бара на серӧда-правита- 
ла», век жӧ чорыд надея йӧзӧдӧм вылӧ, премия да зарни гижӧда 
диплом босьтӧм вылӧ вермӧ. Терень ӧ л ь ӧ  лыддьӧ, мый гижис бур 
книга. Сылӧн кывъясыс «дас ӧти рыт тіли-ныри, пуд кабала ч аш 
йи-косявлі, узьӧм ни олӧм эг тӧдлы» (121 л . б.), а сідзжӧ ыджыд 
дон вылӧ би видзӧм йылысь да пӧсь кисьтӧм й ы л ы с ь  («совхозын 
плӧтникала да татшӧмасӧ эг на мудзлы») пасйӧдъясыс сетӧны 
геройлы позянлун лыддьыны асьсӧ артмӧм нин гижысьӧн. Д а  сы 
вӧсна жӧ Терень ӧльӧӧс ёна повзьӧдӧ Габӧ М арпалӧн кӧсйӧмыс 
юӧртны газетӧ, коді збыль вылас лоӧ «Ва нидзув» висьтын шӧр 
геройыс.

Тадзи В. Безносиков отсалӧ миянлы эрдӧдны Терень ӧльӧӧс, 
гӧгӧрвоны сылысь характерсӧ. «Конкурс вылӧ гижӧдлӧн» авторыс 
лӧсьӧдӧ аслыссяма пародия графоманъяс вылӧ, кодъяслӧн абу не
кутшӧм подув лоны гижысьяслӧн радын. Тайӧ ичӧт культураа да 
этша тӧдысь йӧз. Но найӧ лыддьӧны асьнысӧ вывті пуктана йӧз
ӧн, кодъяслысь мукӧдъяс быть долженӧсь вылӧ донъявны да ош 
кыны быд вӧчӧмтор. Тайӧ ичӧтик висьтӧн В. Безносиков кыпӧдӧ 
вывті тӧдчана да колана проблема. Гижысь панӧ сёрнисӧ непро- 
фсссионалъяс йылысь, сэтшӧм йӧз йылысь, кодъяс сьӧкыд уджтӧг, 
дзоньвидзалун да пытшкӧсса вынъяс видзтӧг зільӧны курыштны 
ставсӧ. Олӧмын кокни туй корсьысьяс йылысь и босьтчӧ сёрнитны
В. Безносиков. Могыс сылӧн ӧти: гӧгӧрвоӧдны, мый быд мортлы 
колӧ кужны торйӧдны олӧмлысь гугсӧ да бансӧ. Обществолы, 
кӧсйӧ кӧ сійӧ сӧвмыны водзӧ, быть колӧ быдтыны татшӧм мортӧс,

коді оз кут повны сьӧкыдлунъясысь да быдлунся уджысь, а зав о 
дитас чукӧртны да озырмӧдны ассьыс тӧдӧмлунъяссӧ, югдӧдны 
вежӧр, оз кут тӧждысьны сӧмын аслыс кокни да озыр олӧм л ӧ 
сьӧдӧм йылысь.

В. Безносиков, «ӧкуль тьӧтлӧн гӧсть»

Висьтлӧн тӧдса, литератураын унаысь паныдасьлысь сюжет. 
Кырйыв сиктӧ аслас чожиньӧ дінӧ локтӧ художник Семён С им а
ков. Сійӧ некымын вежӧн олӧ тані, отсалӧ пӧрысь мортлы, р и 
суйтчӧ, тӧдмасьӧ сиктсаяскӧд, мӧвпалӧ аслас удж йылысь. Висьт 
помасьӧ Ӧкуль тьӧтлӧн чорыда висьмӧм йылысь юӧрӧн. Симаков 
тэрмасьӧ ыстыны пӧчӧлӧн нылыслы телеграмма. Висьтын серпа
салӧма быдлунся олӧм. Быттьӧкӧ некутшӧм тӧдчана либӧ вич
чысьтӧм лоӧмторъяс оз и лоны. Лыддьысьысьлы ставыс тӧдса, гӧ 
гӧрвоана, виччысяна. Мый йылысь тайӧ гижӧдыс? Мый тшӧктіс 
висьт лӧсьӧдысьӧс шыӧдчыны татшӧм сюжет дінӧ? Кутшӧм мог 
сійӧ сувтӧдліс ас водзас, кор босьтчис лӧсьӧдны висьтсӧ?

«ӧкуль  тьӧтлӧн гӧстьыс» тэчӧма классическӧй канонъяс серти. 
Действиеыс мунӧ ӧти местаын, ичӧтик коми сиктын кык вежон 
чӧж (ичӧтик кад коласт видлалӧ гижысь). Ми паныдасям сӧмын 
нёль геройкӧд (Симаков, ӧ ку л ь  тьӧт, Иринь, Веньӧ), мукӧдыс — 
эпизодическӧй персонажъяс. Гижӧдын эм и висьталысь, коді тӧд
мӧдӧ миянӧс Кырйыв грездса лоӧмторъясӧн. А найӧс восьтӧма 
сьӧрсьӧн-бӧрсьӧн, сідзи, кыдзи ставыс вермис лоны олӧмас (фа- 
бульнӧй тэчас).

Висьт шӧрас — коми сиктлӧн оласног. Но ми огӧ аддзӧй мич
мӧдӧм, лакируйтӧм сикт. Кажитчӧ, гижысь зільӧ уськӧдны лы д 
дьысьысьяслы тӧд вылӧ и сійӧ нелючкияссӧ, кодъяс петкӧдчӧны 
сиктса олӧмас да уджас. Карса морт, художник Симаков оз пыр 
жӧ вермы аддзыны ӧнія грезд сӧвмӧмын тырмытӧмторъяссӧ. Н а 
йӧс бура аддзӧ да  лыддьӧ коланаӧн сувтны налы паныд пӧрысь 
морт, Ӧкуль тьӧт. Та боксянь кӧ видзӧдлыны персонаж вылӧ лоӧ 
гӧгӧрвоана, мый сійӧ тайӧ тышас кольӧ ӧтнасӧн. Н екод оз пыдди 
пукты сылысь тӧждъяссӧ совхозын уджсӧ бурмӧдӧм могысь. Ге
роиня тадзи казьтылӧ контораӧ пыралӧм йылысь: «С лужакъясыс 
рабочӧйяс мында жӧ: ставныс бумагаясӧн шарӧдчӧны да тшӧті
ӧн гольскӧны... Неладнӧ тай, мися, уджаланныд... Инженерыс те
лепон трубкасӧ сапнитіс аппаратас: пӧчӧ пӧ, миян вылын указ- 
щикыс тэтӧг нин тырмӧ!... Л аш икты  пӧ, старука, гортад да пач
чӧртӧ поньтав».1 Совхозса веськӧдлыськӧд эз ж ӧ  удайтчы сёрнит
ны («Шеп — командировке! Расширеннӧй совещание у ник», 153— 
154 л. б.). Пӧрысь мортӧс повзьӧдӧ йӧзыслӧн удж дінас, дзонь-

1 Безносиков в . Ӧкуль тьӧтлӧн гӧсть. Безносиков В. Кӧні менам шудӧй?
С., 1985. 153 л. б. (Водзӧ ссылкаяс сетсьӧны текстын тайӧ издание серти).

нас олӧм дінас веськодьлуныс. Сиктсаяс олӧны сӧмын талунъя 
лунӧн. Налӧн оз вись сьӧлӧмыс сы вӧсна, мый «тракторнад чӧв
тӧм зорӧдъясыд ...гӧна лёльӧяс кодьӧсь; арся зэрыс пыдӧсӧдзыс 
йиджас: кӧтасяс да, нӧгыль туруныд куйӧдӧ пӧрӧ» (153 л. б.).
Веськодь налы и сійӧ, мый «кимия ядыд» виас оз сӧмын лёльӧ
ясӧс да гагъясӧс капустаысь, но матігӧгӧр став ловъясӧ, а сов
хозса уджалы сь вермас «нальсьӧм косаӧн анькытшсӧ нырӧдны, 
зӧрсӧ водтӧдны, челезнаяс вӧчавны...» (153 л. б.). А Д аньӧ Ваньӧ 
да Н азар  ӧ л ь ӧ  дышлун да вина радейтӧм понда вермасны вунӧд
лыны удж йылысь. Артмӧ, мый совхозса веськӧдлысь, инженер, 
агроном, контораса уджалысьяс, бригадиръяс, трактористъяс, 
пастукъяс ӧтувъя удж вӧчӧм пыдди, грездлӧн водзӧ сӧвмӧм йы
лысь тӧждысьӧм пыдди мӧвпалӧны сӧмын ас вӧснаыс. Ставыс 
найӧ, кыдзи шуӧ Ӧксинь тьӧт, «кын сьӧлӧма» йӧз. Но тайӧ йӧзыс 
лыддьӧны асьнысӧ бур уджалысьясӧн да некодлы оз сетны по
зянлун велӧдны либӧ видны найӧс. «Выжывмасны да калегасьӧ
ны! ...Быдтор налы пеня! Пиньтӧм вомлы телепит! Велӧдысь пе
тӧма!» (154 л. б.) — татшӧм вочакыв кылӧ пӧрысь морт. Сідзкӧ, 
сиктын олӧны «бур уджалысьяс» да «бызгунъяс» (гӧгӧрво: ӧ к у л ь  
тьӧт), кодъяс торкалӧны уджлысь колана ногӧн мунӧмсӧ. Но ги
жысь босьтчӧ петкӧдлыны и нӧшта ӧтитор. Ӧтувъя овмӧслӧн 
система, коді отсалӧ мортлы аслас удж  вӧсна кыв кутӧмысь мын
тӧдчыны, лӧсьӧдӧ-чужтӧ йӧз тшӧт весьтӧ олысь вын. Нӧшта пов
зьӧдчанаӧн лоӧ сійӧ, мый тайӧ выныс — нывбаба, кодлы мувывса 
олӧмыс с ы  могысь и сетӧма, медым быдтыны выль мортӧс. Прокӧ 
Ириньлӧн образ отсӧгӧн гижысь зільӧ тӧдмӧдны сэтшӧм морткӧд, 
коді лоӧ общество сӧвмӧмын медбӧръя тшупӧдӧн.

Вот татшӧм шуштӧм серпас лӧсьӧдӧ гижысь «Ӧкуль тьӧтлӧн 
гӧсть» в и с ь т ы н . Гӧгӧрвоана, мый книга лӧсьӧдысьыс неуна век 
ньӧдӧ сиктса олӧм петкӧдлӧмсӧ. Сійӧ вӧчӧ тайӧс сы могысь, м е 
дым ясыдджыка восьтыны-эрдӧдны ассьыс мӧвпсӧ ӧнія кадся морт 
да олӧм йылысь. Гижысь сувтӧдӧ паныд пӧрысь мортлысь тӧдӧм
лунъяссӧ, кузь олӧмӧн чӧжӧм опытсӧ пыр вынсялысь веськодь
лунлы и олӧм дінас, и торъя морт дінас.

70-ӧд вояс ӧні ми лыддям застойнӧй кадӧн. В. Безносиковлӧн 
висьткӧд тӧдмасьӧм бӧрын ӧдвакӧ позьӧ примитны татшӧм ви 
дзӧдлас. Тайӧ кадӧ миян странаса общество эз сулав ӧти м еста
ын. Сійӧ сӧвмис, но аслыснога. Сӧвмӧмыс муніс эз водзӧ, а бӧрӧ. 
Общество вочасӧн заводитӧ воштыны олӧмын ассьыс медся вына 
пыкӧдсӧ, подувсӧ, кодӧс видзисны-дӧзьӧритісны уна поколение. 
Гижысь тӧдчӧдӧ: йӧз кокниа орйӧдлӧны йитӧдъяссӧ колян да ӧнія 
кад костын, оз лыддьыны коланаӧн сетны отсӧг, пӧдтӧны (вина
ӧн, пӧръясьӧмӧн, веськодьлунӧн) нравственнӧй сюрӧссӧ. Челядь 
ӧтдортчӧны м ам ъясы с^  вунӧдӧны рӧднясӧ, суседъясӧс да тӧдсаясӧс, 
веськӧдлысьяс веськодя видзӧдӧны асланыс уджалысьяс вылӧ. Й и 
тӧдъяс оръясьӧны, ӧтувъялуныс, мӧд вӧсна тӧждысьӧмыс лоӧны

ковтӧмӧн, ӧд найӧ вайӧны аскӧдныс содтӧд да некодлы ковтӧм 
тӧждъяс-могъяс. 70-ӧд воясса морт заводитӧ воштыны аслас удж 
вӧсна кыв кутӧмсӧ, некодӧс оз нин пыдди пукты. Олӧ сӧмын ас 
вӧсна тӧждӧн. Татшӧм мортлы сьӧкыд гӧгӧрвоны ӧ к у л ь  тьӧтӧс, 
сылысь ӧтувъя овмӧс сӧвмӧм вӧсна вийсьӧмсӧ, йӧз да вӧр-ва йы
лысь мӧвпалӧмсӧ, найӧс видзны кӧсйӧмсӧ.

«Ӧкуль тьӧтлӧн гӧсть» висьтын ми паныдасям тӧдса нин мукӧд 
гижӧдъяс серти (Г. Юшковлӧн, И. Тороповлӧн, П. Шаховлӧн, 
А. Ульяновлӧн) мӧвпкӧд: гижысь морт олӧм вежӧмын кутӧ лача 
пӧрысь йӧз вылӧ. Налӧн тӧдӧмлунъяс, дж удж ы д мӧвпъяс, кыв ку
тӧм асланыс делӧ вӧсна, тӧждъяс дзонь народлӧн сӧвмӧм йылысь — 
вот мый вермас отсавны ӧнія мортлы, сетас сылы вынъяс овны- 
сӧвмыны водзӧ. Но В. Безносиков оз тэрмась пуктыны та бӧрын 
точка.

Висьтын вывті на омӧля, но заводитӧ кывны и содтӧд мӧвп, 
коді петкӧдчӧ гижӧдлӧн нимын, шӧр конфликтын да тэчасногын. 
Гижысь некӧн веськыда оз шыӧдчы лыддьысьысь дінӧ. Ми вермам 
гӧгӧрвоны: висьтсӧ лӧсьӧдысь, кӧть и сетӧ Ӧкуль тьӧтлы, сылысь 
видзӧдласъяссӧ восьтӧмлы (примитӧ найӧс, пыдди пуктӧ) ыджыд 
художественнӧй кад, век жӧ оз босьтчы веськыда да стӧча воча
видзны, мый жӧ отсалас миянлы кыпӧдчынысӧ. Висьтлӧн нимыс 
Тшӧктӧ уна боксянь видзӧдлыны не сӧмын ӧ к у л ь  тьӧт вылӧ, но не 
ӧтдортны и сылысь гӧстьсӧ. Висьтлӧн нин отсӧгӧн гижысь босьтчӧ 
эрдӧдны тайӧ персонажсӧ. Симаков петкӧдчӧ мортӧн, коді аддзӧ
ма олӧмас ассьыс места. Сылӧн эм ставыс: радейтана удж, бур 
семья, сійӧс пыдди пуктысь ёртъяс, рӧдня, тӧдсаяс. Висьт зав о 
дитчӧ кыдз бы шӧрсянь. Ми тӧдмасям тӧдчана художниккӧд. 
Висьталысь оз петкӧдлы миянлы геройлысь олан туйсӧ. Ачыс пер
сонаж казьтылӧ та йылысь (велӧдчӧм, асшӧр уджӧ кутчысьӧм да 
с. в.). Но висьталысь зільӧ Симаков характерысь тӧдчӧдны медся 
вына визьсӧ: творческӧй юкӧнсӧ, художническӧй потенциалсӧ. 
Вермас кажитчыны, мый Семён Симаковлӧн олӧмыс нинӧмӧн оз 
торъяв. Но тайӧ ортсыса, ты далана юкӧн. Висьталысь тэрмасьтӧг, 
сьӧрсьӧн-бӧрсьӧн восьтӧ миянлы персонажлысь пытшкӧсса мирсӧ, 
кодӧс артмӧдӧны мӧвпъяс, тӧждъяс, майшасьӧм картинаяслы выль 
сюжетъяс да геройяс корсьӧм йылысь, найӧс серпасалан туйяс 
йылысь. Висьталысь пасйӧ и сійӧ, мый веськӧдлӧ тайӧ пытшкӧсса 
уджнас: Симаковлӧн ыджыд кӧсйӧм аддзыны-восьтны да гӧгӧр
воӧдны йӧзыслы олӧмысь сэтшӧмтор, коді вермис эськӧ ӧтувтны 
став му выв олысьяссӧ вывті тӧдчана, быдӧнлы матын да колана 
мӧвп гӧгӧр да коді вермис эськӧ бурмӧдны-мичмӧдны мортӧс, от
савны сылы сӧвмыны водзӧ.

Кырйыв грездын вӧчӧм серпасторъяссӧ художник донъялӧ ко
лана  ногӧн. Ӧз ошкы асьсӧ, но и оз увтырт. Сійӧ профессионал, 
да удж аліс  бура, честнӧя: «...пожалуй, арся выставка вылӧ вер 
мас нин веськавны. Вермас!» (170 л. б.). Татшӧм кывкӧртӧд вӧчӧ

герой. И лыддьысьысь эскӧ, ӧд висьталысь кужис петкӧдлыны 
Симаковлысь быдлунся уджсӧ, рисуйтчӧмсӧ (чожиньыслы тур'ун 
пуктан лунӧ заводитӧм серпасторъяс, Ӧкуль тьӧтлӧн да И ринь
лӧн портретъяс, «вежон кымын ветлӧдліс вӧрӧд да Сыктыв пӧлӧн, 
рисуйталіс тракторӧн ытшкысьясӧс и кер кылӧдысьясӧс. Воліс к а 
пуста быдтысьяслань, веськӧдчыліс и пастбищелань», 166 л. б.). 
Симаков удж алӧ радпырысь, вынъяс да тӧдӧмлунъяс жалиттӧг. 
Но такӧд  ӧттшӧтш вежӧрас быдмӧ-ёнмӧ мӧд сикас мӧвп: «Сьӧлӧм 
бурмӧданаӧс эг на сяммы вӧчнысӧ» (171 л. б.). И тайӧ д о й д ал а
на мӧвпыс тшӧктӧ художникӧс ӧдъяссӧ чинтытӧг, нюжмасьтӧг 
нуӧдны ассьыс уджсӧ водзӧ. Герой вежӧрын артмысь пытшкӧсса 
мӧвп ёнмӧ висьт помланьыс, Симаковлӧн тӧждъяскӧд тшӧтш быд- 
мӧ-вынсялӧ. Кульминационнӧй моментӧн лоӧ персонажлӧн моно
лог. Герой босьтчӧ донъявны ассьыс Кырйыв грездын вӧчӧм у д ж ъ 
яссӧ. А помканас лои Ӧсип дядьӧс вӧталӧмыс да ӧ к у л ь  тьӧткӧд 
сы йылысь сёрниыс. Висьталысь кужӧмӧн серпасалӧ Семёнлӧн 
пытшкӧсса состояниелысь вежсьӧмсӧ сы бӧрын, кор герой заводи
тӧ чувствуйтны: сійӧ кужис матыстчыны аслас медся тӧдчана удж 
дінӧ. Лыддьысьысьяс аддзӧны, кыдзи художник вежӧрын чужӧ 
выль произведение. Висьталысь зільӧ серпасавны-восьтыштны 
творческӧй мортлысь психологиясӧ. Ставыс заводитчӧ картиналӧн 
шӧр мӧвпсянь, идеясянь, сы бӧрын стӧчмӧдчӧ-воссьӧ ним, а сэсся 
гӧгӧрвоӧдчӧ тэчасыс, торъя юкӧнъяс да пасъяс, вӧчан техника.

Симаковлӧн пытшкӧсса монологыс («Эк, абу ставыс удачнӧй 
артмӧмтор...», 170— 171 л. б.) юклӧ висьтсӧ кык пельӧ. Медводдза 
юкӧнсӧ артмӧдӧны геройлӧн тӧждъяс, майшасьӧм медся тӧдчана 
уджлы подув корсигӧн. Тайӧ кадӧ Симаков оз тэрмась, кыдз бы 
видзӧ вынъяс. Висьтлӧн мӧд юкӧнас вежсьӧ эмоциональнӧй на- 
с.рой. Герой аддзӧ, восьтӧ корсянторсӧ, гӧгӧрвоӧ, кутшӧмӧн д о л 
жен лоны сылӧн главнӧй картинаыс. Майшасьӧмыс вошӧ. Сима
ков тэрмасьӧ, абу нин сылӧн лишнӧй кадыс. Висьталысь вежӧ по- 
вествованиелысь темпсӧ. Висьт медводдза юкӧнас веськӧдліс с та 
тика, мӧдас действие сӧвмӧ динамичнӧя. ӧд й ӧ  вежласьӧны эпи
зодъяс, лоӧмторъяс вежӧны ӧта-мӧднысӧ: вӧтасьӧм, ӧ ку л ь  тьӧт
кӧд сёрни, картина йылысь мӧвпалӧм, ч ер и ’кыйны ветлӧм, Д аньӧ 
Ваньӧкӧд паныдасьӧм, Ӧсип дядьӧс пызан сайын казьтылӧм, кл ад 
бище вылӧ ветлӧм, лёк юӧр кывлӧм, больничаӧ котӧртӧм, Ӧкуль 
тьӧткӧд варовитӧм да нылыслы телеграмма гижӧм (ер. медводдза 
юкӧнкӧд: воӧм, рисуйтчыны ветлӧм, турун пуктӧм да бабаяскӧд 
сёрнитӧм).

Висьталысь тӧдмӧдӧ миянӧс герой олӧмын вывті тӧдчана тш у
пӧдӧн. Ӧкуль тьӧт дінӧ волӧмыс отсаліс Симаковлы гӧгӧрвоны, 
кутшӧмӧн должен лоны «сьӧлӧм бурмӧдана» картинаыс. Худож
ник аддзис тема, коді вермас ӧнія йӧзлы отсавны вежсьыны. И 
быттьӧкӧ нинӧм выльсӧ оз петкӧдлы висьталысь, и картиналӧн 
темаыс тӧдса (война йылысь казьтылӧм). Но Симаков вӧлі ыджыд

художникӧн да кужис гӧгӧрвоны: морт сӧмын сэтчӧдз кольӧ м ор
тӧн, кытчӧдз л ы д д ь ӧ  асьсӧ дӧлгаӧн мукӧд йӧз водзын, налӧн п а 
меть да бур делӧяс водзын. Йӧз костын оръясьлӧм йитӧдъяссӧ 
позьӧ ловзьӧдны, дзоньтавны, кутам кӧ ми ставным — пӧрысьяс, 
томъяс, челядь — пыдди пуктыны, велӧдчам кывны ӧта-мӧднымӧс. 
Вӧчӧм кывкӧртӧдыс артмис Симаковлӧн эз друг. Тайӧ лои виччы
сяна. Висьталысь отсалӧ геройлы. Ӧкуль тьӧт сёрнитӧ аслас нывъ
яс йылысь, совхозса веськӧдлысьяс да уджалысьяс йылысь, П р о 
кӧ Иринь йылысь да зэв дженьыдика казьтыштлӧ верӧсыскӧд 
олӧм йывсьыс. А Симаковлӧн чужӧ юалӧм: мыйла коркӧ важӧн 
йӧзыс вермисны лоны шудаӧн, а ӧнія морт шудсӧ воштӧма? Ӧкуль 
тьӧт олӧм вылӧ аслас видзӧдласъясӧн, нелючкиясӧн миритчытӧ
мӧн, йӧзсӧ бура гӧгӧрвоӧмӧн отсалӧ Семёнлы не сӧмын аддзыны 
медся тӧдчана уджыслы сюжет, но и восьтыны сійӧ пытшкӧсса 
вынъяссӧ, кодъяс веськӧдлӧны морт сӧвмӧмӧн.

Лыддьысьысьлы лоӧ виччысянаӧн и сійӧ, мый Симаков вежӧ 
картиналысь нимсӧ. «Салдат воис гортас» ӧдвакӧ вермис шымырт
ны художниклысь став мӧвпъяс олӧм йылысь. Герой бӧрйӧ ним 
«Вошйӧдчӧм — казьтыштӧм!», кодлӧн абу нин ӧти, веськыд ве
жӧртас. Пӧрысь пӧчӧ казьтылӧ война вылын усьӧм салдатӧс, а 
керка стенас — фронтовиклӧн снимок. Тайӧс аддзасны картина 
в ы л ӧ  видзӧдысьяс. Но гӧгӧрвоасны уна: мортӧс оз кусыньтны сьӧ
кыдлунъяс да вояс, кутӧ кӧ сійӧ паметьын дона ёрт йылысь казь 
тылӧмъяссӧ, оз кӧ вушйыны сылӧн вежӧрысь шуда лунъясыс. П ӧ 
чӧӧс коркӧ сідзи жӧ кутасны казьтывны-вошйӧдны челядьыс да 
внукъясыс. Вот и некор оз орны поколениеяс костын йитӧдъяс. 
Картиналӧн нимыс должен вӧлі ӧтувтны колян да ӧнія кад, а 
ачыс серпасторйыс — отсавны йӧзыслы корсьны талунъя олӧмӧн 

л ӧ с ь ӧ д ӧ м  кытшысь петан туй.
В. Безносиковлӧн «Ӧкуль тьӧтлӧн гӧсть» висьтын кык герой 

(Ӧкуль тьӧт да художник Симаков) босьтӧны ас выланыс мог в е 
лӧдны мортсӧ овны. Ӧкуль тьӧтлысь кӧ мӧвпъяссӧ да видзӧдласъ
яссӧ артмӧдӧма кузь да сьӧкыд олан туйыс, то Семен Симаков 
петкӧдчӧ вежласьысь-сӧвмысь персонажӧн. Тайӧ вежсьӧмыс зав о 
дитчӧ Ӧкуль тьӧтлӧн влияние улын, а сідзжӧ петӧ геройлӧн олӧм 
донъявны зільӧмысь. Висьталысь пыртӧ книгаӧ ӧткымын эпизод, 
кодъяс отсалӧны аддзыны персонажлысь сӧвмӧмсӧ. Шуам, С им а
ковлӧн сиктӧ воан луннас кӧзяйкалы пыр жӧ син улас усьӧ 
«Симьёнлӧн устӧм тошыс» («Устӧм тош тай сӧмын лэдзӧмыд а», 
139 л. б.). Симаков кӧть быттьӧ и «серам сорӧн вочавидзӧ», но 
век жӧ паныд сувтӧмыс да велӧдны кӧсйӧмыс кылыштӧ: «Тоштӧм 
художникыд ӧд, чожиньӧ, бордтӧм рака кодь. Ми, рисуйтчысь йӧз, 
сійӧс и новлам, мый природаыс сетӧма... Тэ со керка стенъяссӧ 
шпалеритӧмыд, а ме кӧ эськӧ лӧсалӧм-стружитӧм кежсьыс и ко
ли, мед быд ув туй да потас бура тӧдчисны» (139 л. б.). Но сэк 
ж ӧ  герой гӧгӧрвоӧ, мый неладнӧ шусис (тайӧс тӧдчӧдӧ висьталысь,

139 л. б.): абу мортлӧн право тшӧктыны мӧдӧс мӧвпавны да вӧч
ны сідзи, кыдзи сылы кажитчӧ; колӧ велӧдчыны кывны мортӧс, 
зільны гӧгӧрвоны сійӧс, а не сувтны сылы паныд.

Мӧд пример. Турун пуктігӧн кык герой костын пансьӧ сёрни 
«видз-му овмӧсын вежсьӧмъяс йылысь». Симаков, «капусталысь 
мичаа вежӧдӧм-сӧвмӧмсӧ аддзӧм бӧрын, лыддьӧ, мый «научно- 
техническӧй прогресс зырӧ и сюйсьӧ олӧмас!., видз-му овмӧсад '— 
революция!» (155 л. б.). Висьталысь веськыда пыртӧ текстӧ ге 
ройлысь донъялӧмсӧ: «...Вот ӧд кодарлань варччамӧй!» (155 л. б.). 
Но п ӧ ч ӧ л ӧ н  воча кывйыс ставсӧ гӧгӧрвоӧдӧ: Симаковлы тӧдса сӧ
мын ортсыса, ты далана юкӧныс олӧмыслӧн. Герой оз куж пыді
сянь да уна боксянь донъявны сійӧс, мый вайӧ вӧр-ваыслы циви
лизация. Пӧрысь морт велӧдӧ Симаковӧс восьтыны олӧмлысь диа- 
лектикасӧ.

Симаков уджач морт. Некод оз шу сійӧс дышӧн. Радпырысь 
босьтчӧ да уна кужӧ вӧчны ас кинас. Но век жӧ гӧгӧрвоӧ (и таын 
геройлы отсалӧ рисуйтчан талантыс), мый не этша на ковмас 
сылы пӧсь кисьтны, медым велӧдчыны уджавны сідзи, кыдзи 
удж алӧ Ӧкуль тьӧт. Симаковӧн вӧчӧм серпасторйыс петкӧдліс т а 
йӧс: «..сӧнӧд киясас куран чабыртӧма, быттьӧ и шойччынысӧ не
окотапырысь на пуксьӧма, вый войталан луныс уджавны на тш ӧк
тӧ да» (156 л. б . ) .

Семён Симаков уджын да олӧмын тырмытӧмторъяс бырӧдӧ
мын надея кутӧ веськӧдлысьяс вылӧ («бригадирлы колӧ юӧртны», 
153 л. б., «Оз ӧмӧй совхозса юралысьяс татшӧмторъяссӧ аддзыны, 
али налӧн сӧмын овмӧсса план вӧсна юрыс висьӧ», 168 л. б.). Но 
Ӧкуль тьӧт аслас висьтӧн совхозса контораӧ ветлӧм йылысь да 
аслас действиеясӧн (шуам, асьсӧ жалиттӧг мӧсъяссӧ капуста д о 
рысь вӧтлӧ) отсалӧ Семёнлы гӧгӧрвоны: оз позь виччысьны ин
дӧдъяс, найӧ вермасны и не воны. Мортлы аслыс колӧ кыв кутны 
ставсьыс, мый вӧчсьӧ му вылас, да повтӧг тышкасьны тырмытӧм
торъяскӧд.

Татшӧм принципъяс серти олӧ Ӧкуль тьӧт. Тадзи жӧ сійӧ ве
лӧдӧ овны и Семёнӧс.

Книгаын ми паныдасям объективированнӧй висьталыськӧд (3 
морта формаын). Сійӧ ставсӧ тӧдӧ геройяс йылысь. Восьса сылы 
и колян (Семёнлӧн Ленинградын олӧм да велӧдчӧм) и локтан к а 
дыс («Симаковлы эськӧ тшӧтш колі чожиньыскӧд видз вылас к е 
жавны», 176 л. б.). Висьталысь кокниа пырӧдчӧ геройяслӧн мӧвпъ
ясӧ. Та йылысь висьталӧны книгаӧ пыртӧм пытшкӧсса м о н о л о г ъ 
я с  (унджыкыс Симаковлӧн, ӧд сылысь вежсьӧм-сӧвмӧмсӧ зільӧ 
тӧдчӧдны висьталысь) да несобственно-веськыд сёрни) «Зіля 
удж алігад  Симьён кадсӧ весиг эз казяв. Шондіыс со рытыввыв
лань пондіс исковтны, пажын кадыс бӧрӧ кольӧма, а чожиньыс 
быттьӧ сьӧд вӧр шӧрӧ воши», 176 л. б.; «Тайӧ выль уджас С им а
ковлӧн вочасӧн ыджыд кӧсйӧм мыччысис, и, буракӧ, тайӧ кӧсйӧ-

мыслы эз нин петитчы-бӧрыньтчы... Мӧвпыс эм, воас карас да, 
аслас мастерскӧйын видлас вӧчны картинасӧ. Со тай, синъяс во 
дзас вуджрасьӧ нин салдатыслӧн мыгӧрыс: воӧма гортас да, а с 
лас  ӧшмӧсысь черпушкаӧн кӧдзыд васӧ лэптӧма, азымысь-азыма 
юӧ, тшӧкаӧдыс тюргӧ сӧдз ваыс, а сійӧ шудысла, нинӧм оз к а 
зяв... Сэсся эськӧ дӧва-салдаткаӧс колӧ серпасавны. Ӧкуль чо
жиньыс кӧ позируйтас-пукалас, бур картина вермас артмыны. Но 
кӧні да кыдзи гижнысӧ? Ы влаын али керкаын? Уджалігӧн али 
шойччигӧн?» (177 л. б.).

Висьталысь веськӧдлӧ сюжетӧн. Быд юкӧн заводитчигӧн тӧд
чӧдӧ, кӧні кутас мунны действиеыс. Ы влаын кӧ — сетас вӧр-ва
лысь серпас, керка пытшкын кӧ — тӧдчӧдас интерьер. Шуам, 
«...сьӧрсьӧн-бӧрсьӧн пырисны гожъян керкаас. Гӧгӧр сӧстӧм, стен
сӧ кельыд лӧз шпалерӧн кышӧма, дж одж ы с выльӧн на краситӧ
ма, а гашкӧ и, лакалӧм а да, сы понда югъялӧ. Тальянка ӧшинь 
весьтас небыд диван нюжвидзӧ, гоз-мӧд улӧс стен пӧлӧныс тотш 
видзӧны, гӧгрӧс пызаныс сыръя дӧраӧн вевттьӧма, «Рекорд» т е 
левизор бокын, вижӧн краситӧм кока пельсаын, гӧрд чветъяса 
роза сад  мичмӧдӧ и ичӧт вежӧссӧ (138 л. б.). Вайӧдӧм серпастор
йыс (Ӧкуль тьӧтлӧн керка пытшкӧс) сетӧ позянлун донъявны 
тані олысь мортӧс, ӧ к у л ь  тьӧт оз дышӧдчы пелькӧдчыны-мысь- 
касьны, зільӧ мичмӧдны ассьыс оланінсӧ, кужӧ уют лӧсьӧдны, 
тӧждысьӧ сы вӧсна. Ж ы ръяс  нинӧм лишнӧйыс, ковтӧмыс абу. Ми 
вермам вӧчны татшӧм пасйӧд: кӧзяйкаыс сэтшӧм морт, коді т ӧ ж 
дысьӧ сы вӧсна, медым керкаас позьӧ вӧлі бура шойччыны, л и 
чӧдчыны. Вот тадзи героинялӧн оланіныс отсалӧ лыддьысьысьяс
лы донъявны сійӧс.

Висьтын паныдасьлысь вӧр-валӧн серпасторъяс тшӧкыдджыка 
артмӧдӧны сӧмын фон, кӧні кутас мунны действиеыс. Но на пи
ысь унджыкыс пырӧ висьталӧмӧ. Пример пыдди позьӧ вайӧдны 
татшӧм юкӧн: «Но Симьён эз на тэрмась войтсьыс лысвасӧ кӧвт
ны, а петіс паськыд туй вылӧ да лабутнӧя мӧдӧдчис дж удж ы д ке
рӧс боклань, кӧні ньывъяс да козъяс пыкӧны бужӧдсӧ, а дзик д о 
рышас эновтӧм пывсян лясвидзӧ... А шондіыс вылынкодь нин 
дуввидзис, ёрис художниклысь синъяссӧ, й ирм ӧгалан а  кӧдзыд 
руыс вочасӧн разаліс да  пӧпуттьӧ быд турун сіӧ и дзоридзӧ югыд 
лысва войтъяс козьналіс» (144 л. б.), либӧ «Ӧкуль тьӧтлӧн «вот
чина» виддзыс пӧшти грезд бокас: мир туй кузя кӧ мӧдӧдчан верст 
гӧгӧр колӧ восьлавнысӧ, а веськыдалан кӧ иода туйӧд, здукӧн и 
воан. Тані зэв гаж а  местаыс, керӧс таладорас, прамӧй паськыд 
му вылын визьӧн-визьӧн капуста вежӧдӧ-мачалӧ, чой мӧдарас 
анькитш сора зӧр пуритӧ-быдмӧ. Муяс костӧдыс нюжӧдчӧма век 
ньыдик, но кузь лог, коді сэсся пипуяс да ловпуяс костӧ зурасьӧ- 
вошӧ» (151 л. б.).

Висьталысь сетӧ геройяслы и ортсыса описание, но тайӧ пыр
дж ы к статичнӧй серпас. Висьталысьлы коланаджы к тӧдны, мый

йылысь мӧвпалӧны геройяс, кутшӧм налӧн думъяс, видзӧдласъяс. 
Тайӧ м о г ы с  чинтӧ портретлысь тӧдчанлунсӧ. Висьталысь С и м а
ковлысь ортсыса описаниесӧ сетӧ некымынысь, чукӧртӧ сійӧс торъя 
пасъясысь, д етал ь яс ы н :  «руд синъяса» (136 л. б.), «небыдик б а 
ритон гӧлӧс» (137 л. б.), «балябӧжланьыс кыскыштіс юрас лӧз 
ной беретсӧ, тап-тапкерис уна розьяса, пемыдгӧрд камаш ияса 
кокъяснас» (137 л. б.), «югъялысь сіяса сьӧд тош» (139 л. б.), 
«дженьыд сосъяса, тасӧсь дӧрӧм» (141 л. б.). Тадзи жӧ серпаса
лӧма ӧ к у л ь  тьӧтӧс («синъясыс дзик на кисьмӧм чӧдлач кодьӧсь, 
а овтасыс и збыль небыдик да шань», 138 л. б., «чукырӧсь чуж ӧ
ма», 158 л. б., «косіник ныр», 148 л. б.) да  Ириньӧс («ар комына 
кымын нывбаба»,145 л. б., «новлӧма прамӧя нин вушйӧм-рудӧ
дӧм нейлӧн куртка, вевдор кизьяссӧ кизявтӧм, морӧсыс зэвтӧма 
да», «пушыд паръяса паськыдкодь вомсьыс вижӧдыштӧм пинъяс- 
сӧ мыччӧдлӧ, орӧс юрси пратьсӧ пель бокас турунвиж кӧсынка 
улӧ дзебӧ-идралӧ, а сійӧ бӧр мыччысьӧ-петӧ, шпилькиӧн ни сы 
нанӧн крукавтӧм да. А кокъясыс кызіникӧсь, но мичаӧсь, сӧмын 
тай пӧлыня кокбӧръяса, пожӧм йӧв рӧма туфлиясын красуйтчӧ
ны», 145— 146 л. б., «тупӧсь кодь ки, коді со, чужӧм мозыс, бе
ринӧсь жӧ вӧлӧма», 146 л. б., «куритчысь дядьӧ гӧлӧсӧн сёрнитӧ», 
158 л. б.). Геройяслӧн ортсыса серпасъясыс отсалӧны жӧ пырӧд
чыны налӧн х а р а к т е р ъ я с .

Висьталысь пӧшти оз петкӧдчы текстын, оз сёрнит ас нимсянь. 
Сылысь мӧвпъяссӧ да видзӧдласъяссӧ восьтӧны положительнӧй 
геройяс. Но ӧ т к ы м ы н ы с ь  ми вермам кывны висьталысьлысь гӧ
лӧссӧ. Сійӧ ачыс либӧ велӧдӧ: «А шондіа лун пӧ пальӧдӧ ун. Т а 
тшӧм луныд пӧ йӧлӧн-выйӧн исковтӧ» (152 л. б.), «...сиктса олӧма 
войтырыд тай озджык кӧсйыны мыччасьны да ышнясьны асьныс» 
(155 л. б.), «Дивитӧм-видӧмыд пӧ абу тшын, синтӧ оз курӧд, но 
ӧд и шырлы кӧ бӧж вылас тальччан, песовтчас» (154 л. б.), «Бур 
вылӧ ышӧдӧмыд пӧ буртор и вайӧ» (171 л. б.), «Сирыд пӧ дубыд 
ваын олысьяслӧн нэмӧвӧйся санитар, бур йӧзыс шуӧны» (173 
л. б.), «Дзоньвидзалуныд — мортлӧн меддонаторйыс, сійӧ тай и 
зарни деньга вылӧ некысь он ньӧб. Висьӧмыд пӧ мортыдлы пуд
йӧн пырӧ, а зӧлӧтникӧн петӧ» (178 л. б.). Но висьталысьлысь Сер
нисӧ сьӧкыд стӧча пасйыны да торйӧдны текстысь. Сійӧ матыстчӧ 
Семен Симаковлӧн сёрни дінӧ. Тайӧ висьталӧ сы йылысь, мый 
гижысь оз босьтчы индивидуализируйтны, вӧчны асшӧрӧн персо
нажъяслысь да висьталысьлысь сёрнисӧ. Сідз, виччысянаӧн лоӧ, 
мый Симаковлӧн сёрниыс, сёрнитанногыс быть должен ёнакодь 
торъявны мукӧд геройясысь да висьталысьысь. Семен — велӧдчӧм 
морт, интеллигент, нималана художник. Но сылӧн лексическӧй 
запасыс жеб. Абстрактнӧй, ассоциативнӧй, образнӧй мӧвпалӧм ге
рой оз петкӧдлы. Сылӧн сёрниысь ми кылам сӧмын ӧткымын про
фессиональнӧй термин, кодъяс ӧдвакӧ мыйкӧ вермасны содтыны 
геройлӧн характеристика дінӧ (этюдник, мольберт, темпера, али-

па, натюрморт, эскиз да мукӧд). Висьталысь бура, стӧча лӧсьӧдӧ 
Ӧкуль тьӧтлысь да Ириньлысь словарсӧ, налысь сёрнитанногсӧ, 
лӧсялӧмӧн петкӧдчӧ и пытшкӧсса мӧвпалӧмыс. Тӧдчӧ, мый гижысь
лы татшӧм геройясыс матынӧсь, гӧгӧрвоанаӧсь.

В. Безносиковлӧн «ӧ ку л ь  тьӧтлӧн гӧсть» висьт сиӧма Рем Е р 
молинлы. Сылӧн олан туйысь босьтӧма ӧткымын эпизод. Шуам, 
Ленинградын олӧм да велӧдчӧм, а сы бӧрын Коми муӧ локтӧм, 
дерт, пыртӧма произведениеӧ. Но ми огӧ вермӧй ӧткодявны ху
дожник Ермолинӧс литературнӧй персонажкӧд, кодӧс вӧчӧ шӧр 
геройӧн В. Безносиков. Книгасӧ видлалігӧн тайӧс быть колӧ кут
ны тӧд вылын.

